
 

 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ 

 

ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᐅᓪᓗᑐᐃᓐᓇᖅ, ᒪᐃ 23, 2025 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 
ᐊᓪᓚᑦᑎ   ᐊᓪᓚᑦᑎᐅᑉ ᑐᓪᓕᐊ  

ᓯᑏᕙᓐ ᐃᓄᒃᓱᒃ   ᓈᓐᓯ ᑐᐱᖅ 
 

ᐊᓪᓚᑦᑎᐅᑉ ᐃᑲᔪᖅᑎᖓ 

ᖂᔪᖅ ᓄᓱᑦᑕᖅ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᐃᒻᒥᓚᔪ ᐊᕐᓇᖅᑯ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᒃ ᐅᖃᐅᓯᕐᒧᑦ ᑎᒥᖓᑦ  

926 ᓯᕗᒧᒋᐊᖅ ᐊᑐᕆᐊᖅ 

ᐃᖃᓗᐃᑦ, ᓄᓇᕗᑦ X0A 3H0 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᑦᑐᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐊᑐᖅᑐᐊᕐᕕᒃ; ᒥᓂᔅᑕ ᑲᒪᒋᔭᖃᑦᑐᖅ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ; ᒥᓂᔅᑕ 

ᑲᒪᒋᔭᖃᖅᑐᖅ ᐅᔭᕋᖕᓂᐊᕐᓂᕐᒧᑦ; ᒥᓂᔅᑕ 

ᑕᐅᖅᓯᕋᕐᓂᕐᒥᒃ ᐱᓕᕆᐊᒃᓴᓕᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᓂᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓄᐃᑦ ᐱᔪᓐᓇᐅᑎᖏᓐᓄᑦ 

ᑲᑎᒪᔨᓂᒃ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 
(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ ᓄᓇᕗᒻᒥ; ᒥᓂᔅᑕ ᓯᕗᓕᖅᑎᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ; ᒥᓂᔅᑕ 

ᐃᓕᖅᑯᓯᓕᕆᔨᒃᑯᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᑲᓇᑕᐅᑦ ᓯᓚᑖᓃᖖᒑᖅᑐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓐᓇᕐᓂᒃ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ 

 

ᐹᐱ ᐊᓇᕕᓗᒃ 
(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 
(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᒍᕌᔅ 
(ᐃᖃᓗᒃᑑᑦᑎᐊᖅ) 

ᓄᓇᕗᒻᒧᑦ ᓯᕗᓕᖅᑎᐅᑦ ᑐᖓᓕᖓ; 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑎᓕᕆᔨᒃᑯᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓄᐃᑦ 

ᐱᔪᓐᓇᐅᑎᖏᓐᓄᑦ ᑲᑎᒪᔨᓂᒃ 

ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐆᒻᒪᖅᑯᑎᓕᕆᓂᕐᒧᑦ 

 

ᔪᐃᓕ ᖃᐃᕐᓂᖅ 
(ᐊᒥᑦᑐᖅ) 

 

ᒥᐊᓕ ᕿᓕᖅᑎ 
(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 

ᑮᓇᐅᔭᓕᕆᓂᕐᒧᑦ ᒥᓂᔅᑕ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓕᓗᕆᔨᒃᑯᑦ 

ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᓐᓄᑦ 

 

ᐋᑕᒻ ᓚᐃᑦᓯᑑᓐ 
(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᓵᓚᒪᓐ ᒪᓕᑭ 
(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 
(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᔨᒃᑯᓐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᖏᓐᓂᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᖏᓐᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᒃᖢᓂᕐᒥᒃ ᒥᒃᖠᒋᐊᖅᑎᑦᑎᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ 

 

ᑭᐊᕆᓐ ᓄᑕᕋᖅ 
(ᑐᓄᓂᖅ) 

 

ᑖᓂᐅ ᖃᕝᕕᒃ 
 (ᑕᓯᐅᔭᕐᔪᐊᖅ) 

 

ᔪᐊᓇ ᖁᐊᓴ 
(ᐊᒡᒍ) 

 

ᐃᓐᓇᖓᔪᖅ ᖂᑭᐊᖅ 
(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 
(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 



 

 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca 

ᐃᓗᓕᖏᑕ ᓇᓕᖅᑲᖏᑦ 
 

 

ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ ............................................................................................................................................... 1 

ᐅᖃᖅᑎᐅᑉ ᐅᖃᐅᓯᒃᓴᖓ ....................................................................................................................................................... 1 

ᐊᖓᔪᖅᑳᑦ ᐅᖃᐅᓯᖏᑦ .......................................................................................................................................................... 1 

ᒪᓕᒐᓕᐅᖅᑏᑦ ᐅᖃᐅᓯᖏᑦ .................................................................................................................................................... 6 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ........................................................................................................................................... 8 

ᐅᖃᐅᓯᒃᑯᑦ ᐊᐱᖅᑯᑎᑦ ........................................................................................................................................................... 9 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ ................................................................................................................ 28 

ᑲᑎᒪᔾᔪᑎᒃᓴᐃᑦ ....................................................................................................................................................................... 29 

 



 

 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᐅ. 

ᐊᖓᔪᖅᑳᑦ ᐅᓂᒃᑳᖏᑦ 

ᐅᓪᓗᑐᐃᓐᓇᖅ, ᒪᐃ 23, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᒪᐃ 23, 2025 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ 

ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 9:01ᒥ 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᖁᔭᓐᓇᒦᒃ. ᒥᔅ ᖁᐊᓴ ᑐᒃᓯᐊᖁᓪᓗᒍ.  

 

>>ᑐᒃᓯᐊᖅᑐᑦ 

 

ᐅᖃᖅᑎᐅᑉ ᐅᖃᐅᓯᒃᓴᖓ 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᖁᐊᓴ. ᖁᔭᓐᓇᒦᕈᒪᓪᓗᓯ ᐃᓘᓐᓇᓯ ᐃᒃᐸᔅᓴᖅ ᓯᕿᙳᔭᖅ 

ᐅᔾᔨᓱᖅᑕᐅᑦᑎᐊᓚᐅᕐᒪᑕ. ᐊᐱᖅᓱᕐᓇᖅ ᐊᓂᒍᑦᑎᐊᓚᐅᕐᒪᑦ. ᒫᓐᓇ ᐅᖃᖅᑎ ᐋᖁᐊᖅ ᑎᑭᓐᓂᐊᓕᕐᒪᑦ, ᑖᒃᑯᐊ 

ᐊᐱᖅᓱᕐᓇᖅ ᓱᒃᑲᓂᖅᓴᐅᓂᐊᖅᑐᔅᓴᐅᔪᑦ, ᐊᐱᖅᓱᕈᓐᓇᖅᓯᓂᐊᓕᖅᑎᖓ ᓇᒡᒐᔾᔭᐅᒥ. 

 

ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᐱᒋᐊᕈᑎᒋᓗᒍ ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᓂᔅᑕ 

ᒪᐃᓐ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 583 - 6(2): ᓴᖅᑭᑎᑕᐅᓂᖓ ᐋᓐᓂᐊᕕᓕᐊᖅᑐᑦ ᖃᖓᑕᓲᒃᑯᑦ ᐅᖃᓕᒫᒐᖓᓂᒃ 

(ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓛᑦᓯᐊᖅ ᑲᑎᒪᔨᐅᖃᑎᒃᑲ.  

 

ᐅᖃᖅᑎᑦᑎᔩ, ᖁᕕᐊᓱᓪᓚᕆᑦᑐᖓ ᑕᒪᓐᓇ ᑐᓴᖅᑎᑦᑑᓪᓗᐊᕆᐊᖅ ᑖᓐᓇ ᓄᑖᖅ ᑕᑯᔭᐅᒋᐊᖅᑐᓂᕐᒧᑦ 

ᐊᐅᓪᓛᑕᖅᑐᓄᑦ ᑎᑎᖅᑲᐅᑦ ᖃᐅᔨᒪᔾᔪᑦ, ᑖᓐᓇ ᐃᓪᓗᖃᑦᑎᐊᖅᖢᓂ ᐊᔾᔨᒌᙱᑦᑐᓂᒃ ᑐᕌᖓᓪᓗᑎ ᑖᒃᑯᐊ 

ᐃᓗᓕᖏᑦ ᑕᒪᓐᓇ ᐊᐅᓪᓛᑕᕐᓂᖅ ᑕᑯᔭᐅᒋᐊᖅᑐᓂᕐᒧᑦ ᖃᓄᐃᙱᑦᑎᐊᖁᓪᓗᒋᑦ ᐊᐅᓪᓛᑕᖅᑐᑦ ᐊᒻᒪ 

ᐊᔪᕐᓇᖏᓐᓂᓴᒃᑯᑦ ᐊᐅᓪᓛᓂᖃᖅᑑᓪᓗᐊᖁᑉᓗᒋᑦ ᓄᓇᕗᒻᒥᐅᑦ. (ᑐᓵᔨᑎᒎᓕᖅᑐᖅ) ᑖᓐᓇ ᓄᑖᖅ ᐅᖃᓕᒫᒐᖅ 

ᓴᖅᑭᓯᒪᔪᖅ ᑲᑐᔾᔨᖃᑎᒌᓐᓂᕐᒧᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐋᓐᓂᐊᕐᕕᓕᐊᖅᑐᓄᑦ ᖃᖓᑦᑕᐅᑎᓕᕆᔨᖏᑕᑦ 

ᐊᓪᓚᕝᕕᖓᓗ ᐋᓐᓂᐊᕐᕕᓕᐊᖅᐸᑦᑐᓄᑦ, ᐊᑐᐃᓐᓇᐅᑎᑦᓯᓂᐊᖅᑐᓂᓗ ᐱᒻᒪᕆᐅᔪᓂᑦ ᐃᑲᔪᖅᑐᕐᓂᕐᒥᑦ ᑕᐃᒃᑯᓄᖓ 

ᐊᐅᓪᓚᖃᑦᑕᖅᑐᓄᑦ ᐋᓐᓂᐊᕐᕕᓕᐊᖅᑐᓄᑦ ᓄᓇᕗᑦ ᓯᓚᑖᓄᑦ. 

 

ᐅᖃᓕᒫᒐᖅ ᐃᓚᖃᖅᐳᖅ ᐱᒻᒪᕆᐅᔪᓂᒃ ᑐᑭᓯᒋᐊᒐᑦᓴᓂᒃ ᓲᕐᓗ ᐃᑲᔫᑎᑦᓴᓂᒃ, ᖃᐅᔨᒋᐊᕈᑏᑦ ᑎᑎᕋᖅᓯᒪᔪᑦ, 

ᐊᒻᒪᓗ ᑭᐅᔾᔪᑕᐅᔪᓂᒃ ᐊᐱᖅᑯᑕᐅᒐᔪᑦᑐᓄᑦ. ᑐᕌᒐᖃᖅᑐᖅ ᐃᑲᔪᕐᓂᕐᒥᑦ ᐋᓐᓂᐊᕐᕕᓕᐊᖅᓯᒪᔪᓂᑦ 

ᐸᕐᓇᑦᓯᐊᓂᖅᓴᐅᓂᕐᒥᑦ ᐋᓐᓂᐊᕐᕕᓕᐊᕐᓂᕐᒧᑦ ᐃᖏᕐᕋᓂᖏᓐᓂᑦ, ᓇᓗᓇᐃᖅᓯᓂᕐᒥᑦ ᑐᑭᓯᐅᒪᓂᖏᓐᓂᑦ ᓱᓇᓂᑦ 

ᓂᕆᐅᒋᔭᖃᕐᓂᕐᒥᑦ ᖃᓄᕐᓗ ᐊᐅᓪᓚᖃᑦᑕᕐᓂᕐᒧᑦ ᐱᓕᕆᔾᔪᓯᕐᒥᑦ. ᐊᐅᓪᓚᓚᐅᙱᓐᓂᖏᓐᓂᑦ ᐅᖃᐅᔾᔪᐃᒋᐊᕈᑏᑦ 

ᑐᑭᓯᑎᑦᓯᓂᕐᒧᑦ ᓱᓇᐃᑦ ᐱᔨᑦᓯᕋᐅᑏᑦ ᐊᑭᓕᖅᑕᐅᕙᒻᒪᖔᖏᑦ, ᑖᓐᓇ ᐱᓕᕆᔾᔪᑎ ᓴᓇᒪᓂᖓ 

ᐱᐅᓯᕚᓪᓕᕈᑕᐅᓇᓱᑉᐳᖅ ᑕᒪᐃᓐᓂᒃ ᐊᑐᖅᑕᓂᑦ ᑕᒪᐃᓐᓄᑦ ᐋᓐᓂᐊᕐᕕᓕᐊᖅᐸᑦᑐᓄᑦ ᒪᓕᒃᑎᖏᓐᓄᓪᓗ. 

 



ᐅᓪᓗᑐᐃᓐᓇᖅ, ᒪᐃ 23, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2 

ᐃᑲᔪᖅᑐᖏᓐᓇᑎᓪᓗᑕ ᓄᓇᕗᒻᒥᐅᓂᒃ ᐊᑐᕈᓐᓇᕐᓂᕐᒥᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔭᕆᐊᖃᖅᑕᒥᓂᒃ, 

ᐱᒋᐊᖅᑎᑕᐅᓂᖓ ᑖᑦᓱᒪ ᐅᖃᓕᒫᒐᐅᑉ ᓇᓗᓇᐃᖅᓯᕗᖅ ᐱᒻᒪᕆᐊᓗᒻᒥᒃ ᐱᓕᕆᐊᖃᓪᓚᕆᒍᒪᓂᑦᑎᓐᓂᒃ 

ᐱᑎᑦᓯᕙᓐᓂᕐᒥᒃ ᐃᓗᓕᖃᐅᑦᓯᐊᖅᑐᓂᒃ ᐊᑐᖅᑕᐅᔪᓐᓇᖅᑐᓂᓪᓗ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐱᔨᑦᓯᕋᕐᓂᕆᔭᐅᕙᑦᑐᓂᒃ. ᐃᑲᔫᑕᐅᓂᐊᖅᐳᖅ ᐋᓐᓂᐊᕐᕕᓕᐊᖅᐸᑦᑐᓄᑦ ᐃᓚᖏᓐᓂᓪᓗ ᑐᓴᐅᒪᑎᑕᐅᑦᓯᐊᕐᓗᑎᒃ 

ᐱᕙᒌᔭᖅᓯᒪᑦᓯᐊᕐᓂᖅᓴᐅᓗᑎᓪᓗ ᐋᓐᓂᐊᕐᕕᓕᐊᕐᓗᑎᒃ ᐊᐅᓪᓚᕐᓂᕐᒧᑦ, ᐊᑦᑕᕐᓇᙱᓐᓂᖅᓴᒧᑦ 

ᐋᖅᑭᑦᓯᐊᖅᓯᒪᓂᖅᓴᒧᓪᓗ ᐱᓕᕆᔾᔪᓯᕐᒧᑦ. 

 

ᐅᑯᓇᓂ ᓄᓇᕗᒻᒥ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᖃᑦᑕᖅᑐᓄᑦ ᐅᖃᓕᒫᒐᖅ ᐊᑐᐃᓐᓇᐅᔪᖅ ᖃᕆᑕᐅᔭᒃᑯᑦ 

ᓄᓇᕗᑦ ᒐᕙᒪᒃᑯᑦ ᐃᑭᐊᖅᑭᕕᖓᓐᓂ ᐊᒻᒪᓗ ᐊᒥᓱᓕᐅᖅᓯᒪᔪᑦ ᐊᑐᐃᓐᓇᐅᓪᓗᑎᒃ ᐋᓐᓂᐊᕐᕕᓕᒫᓂᑦ ᐅᖃᐅᓰᑦ 

ᐊᑕᖏᖅᓱᑎᒃ.  

 

ᑎᓕᐅᖅᐸᒃᑲ ᓄᓇᕗᒻᒥᐅᓕᒫᑦ ᐊᑐᑦᓯᐊᖁᓪᓗᒋᑦ ᑕᒪᑐᒥᖓ ᐃᑲᔫᑎᑦᓴᒥ. ᑲᑐᔾᔨᓗᑕ, ᐱᓕᕇᓐᓇᕈᓐᓇᖅᐳᒍᑦ 

ᐱᐅᓯᒋᐊᖅᑎᑦᓯᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓴᖅᑭᑉᐸᓪᓕᐊᔪᓂᒃ ᓇᓗᓇᐃᖅᓯᓂᕐᒧᓪᓗ ᓄᓇᓕᒻᒥᐅᓕᒫᑦ 

ᐊᑐᕈᓐᓇᕐᓂᖏᓐᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᓯᕋᐅᑎᓂᒃ ᐱᔭᕆᐊᖃᖅᑕᖏᓐᓂᒃ ᐱᔭᕆᐊᖃᕌᖓᑕ. 

(ᑐᓵᔨᑎᒎᕈᓐᓃᖅᑐᖅ) ᒪ'ᓇ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᑉ ᐅᖃᐅᓯᖓ 584 - 6(2): ᐱᔨᑦᑎᖅᑕᑦᑎᓐᓄᑦ ᐊᒃᑐᐊᖃᑎᖃᓐᓂᕗᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ 

ᐅᓪᓛᒃᑰᖅᑲᒃᑲ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᑐᓴᖅᑎᑦᑎᔪᒪᓪᓗᖓ ᐱᒻᒪᕆᐅᔪᓂᒃ 

ᐃᓄᓕᕆᔨᒃᑯᓐᓂᙶᖅᑐᓂᒃ. ᐊᐃᕐᕆᓕ 24, 2025−ᒥᑦ, ᐃᓚᒌᓄᑦ ᖃᓄᐃᙱᑦᑎᐊᕐᑐᓕᕆᔨᒃᑯᑦ ᓴᖅᑭᑦᑎᓚᐅᖅᐳᑦ 

ᓄᑖᒥᑦ ᐋᓐᓂᐊᕕᓕᐊᖅᑐᓕᕆᔨᒃᑯᑦ ᑎᑎᕋᕐᕕᐊᓂᑦ. ᑖᓐᓇ ᐱᓕᕆᐊᖑᕙᓪᓕᐊᔪᒪᔪᖅ ᓇᓗᓇᐃᖅᓯᔾᔪᑕᐅᕗᖅ 

ᓄᓇᕗᒥᐅᑦ ᑐᑭᓯᓇᖅᑐᓂᒃ, ᐃᒃᐱᒍᓱᑦᑎᐊᖅᑐᓂᒃ, ᐊᒻᒪ ᑲᙳᓇᖅᑐᓂᒃ ᐅᖃᐅᓯᖃᕈᓐᓇᕐᓗᑎᒃ ᐃᓱᒫᓘᑎᓂᒃ 

ᓄᑕᖅᑲᑦ ᓴᐳᔾᔭᐅᔭᕆᐊᖃᕐᓂᖏᓐᓂᒃ, ᐊᖏᕐᕋᖏᓐᓂᒃ ᑲᒪᒋᔭᐅᔪᓂᒃ, ᐊᒻᒪ ᐃᓚᒌᓄᑦ ᖃᓄᐃᙱᑦᑎᐊᖅᑐᓕᕆᔨᒃᑯᑦ 

ᐱᔨᑦᑎᕋᐅᑎᖏᓐᓂᒃ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᑐᓴᖅᓯᒪᕗᒍᑦ ᓄᓇᓕᖕᓂ ᐊᒻᒪᓗ ᐃᓄᓐᓂᑦ ᐃᓱᒫᓘᑎᐅᖃᑦᑕᖅᓯᒪᔪᓂᒃ 

ᓄᓇᕗᒻᒥᐅᑦ ᒥᔅᓵᓄᑦ ᑐᕌᖓᔪᑦ, ᐱᓗᐊᖅᑐᒥ ᓇᒧ ᐅᖃᕐᕕᔅᓴᖅᑲᕈᒪᓂᕐᒧᑦ. ᐃᓄᓕᕆᔨᒃᑯᑦ ᑕᕝᕘᓇ ᓇᓗᓇᐃᖅᓯᕗᑦ 

ᐃᓄᐃᑦ ᖃᐅᔨᒪᔭᑐᖃᖏᑦ ᒪᓕᑦᑐᒋᑦ ᐃᓅᖃᑎᒌᑦᑎᐊᑲᓐᓂᕈᒪᓂᕐᒧᑦ, ᑐᙵᓇᕐᓂᒃᑯᑦ ᐊᒻᒪᓗ ᐃᑲᔪᖅᑎᒌᓐᓂᒃᑯᑦ 

ᐱᓕᕆᖃᑎᒌᓪᓗᑕ ᒐᕙᒪᒃᑯᑦ ᐊᒻᒪᓗ ᓄᓇᕗᒻᒥᐅᑦ. ᑖᒃᑯᐊ ᓇᓗᓇᐃᖅᓯᔾᔪᑎᐅᔪᑦ ᑐᓴᖅᑕᐅᑲᓐᓂᕈᓐᓇᖁᓪᓗᒋᑦ 

ᐃᓄᐃᑦ ᐃᓱᒫᓘᑎᖃᖅᑐᑦ ᕿᒥᕐᕈᔭᐅᒃᑲᓐᓂᕆᐊᖃᖅᑐᑦ ᐊᒻᒪᓗ ᐋᖅᑭᒋᐊᖅᑕᐅᒋᐊᓖᑦ ᓄᓇᓕᖕᓂᑦ.  

 

ᑖᔅᓱᒥᖓ ᐅᖄᓚᕕᖃᕈᓐᓇᖃᑦᑕᕐᓂᐊᓕᕐᖓᑕ ᐃᓄᓕᕆᔨᒃᑯᑦ ᒥᔅᓵᓅᖓᔪᓂᑦ ᐊᒻᒪᓗ ᖃᕋᓴᐅᔭᒃᑯᑦ 

ᑎᑎᕋᕈᓐᓇᖅᑐᑎᑦ yourvoicematters@gov.nu.ca, ᐅᕝᕙᓘᓐᓃᑦ ᐅᖃᓗᒡᓗᑎᒃ 1-844-FWCHILD (1-844-

392-4453) ᐅᖃᕐᕕᖃᕋᔭᖅᑐᑦ ᑲᒪᔨᐅᔪᒧᑦ ᑕᐃᒪᐃᑦᑐᓕᕆᓂᕐᒧᑦ.   

 

ᑖᒃᑯᐊ ᐃᓱᒫᓘᑎᐅᔪᑦ ᐊᒻᒪᓗ ᕿᓄᔾᔪᑕᐅᔪᐃᑦ ᐅᓪᓗ ᒪᕐᕉᓐᓂᒃ ᕿᒥᕐᕈᔭᐅᖃᑦᑕᕋᔭᖅᑐᑦ ᐊᒻᒪᓗ ᑭᐅᔭᐅᒍᓐᓇᕐᓗᑎᑦ 

ᑕᐃᒃᑯᐊ ᐅᖄᓚᓯᒪᔪᑦ 14 ᐃᖅᑲᓇᐃᔭᕐᓇᐃᑦ ᐅᓪᓗᐃᑦ ᐊᓂᒍᖅᑲᑕ. ᐊᒻᒪᓗ ᑖᒃᑯᐊ ᐅᖄᓚᔾᔪᑎᐅᔪᑦ 

ᖃᐅᔨᒪᔾᔪᑎᐅᕗᑦ ᑲᙳᓇᖅᑑᓂᖏᓐᓂᑦ ᐊᒻᒪᓗ ᐃᓱᒫᓘᑎᓪᓚᕆᓐᓂᑦ ᐅᕝᕙᓘᓐᓃᑦ ᓱᕈᓯᕐᒥ ᐊᑦᑕᓇᖅᑐᒦᑦᑐᖃᖅᑲᑦ 

ᐅᕝᕙᓘᓐᓃᑦ ᐃᒃᐱᒋᔭᐅᑦᑎᐊᖏᑦᑐᓂᑦ ᐅᕘᓇ ᑲᒪᒋᔭᐅᑦᑎᐊᙱᑦᑐᒥᑦ, ᑖᒃᑯᐊ ᑐᐊᕕᕐᓇᓂᖅᓴᒃᑯᑦ 

ᕿᒥᕐᕈᔭᐅᖃᑦᑕᕋᔭᖅᑐᐃᑦ ᐊᒻᒪᓗ ᐱᖁᔭᒃᑯᑦ ᑖᒃᑯᐊ ᑲᒪᒋᔭᐅᒋᐊᖃᕋᔭᕐᒥᔪᑦ.  



ᐅᓪᓗᑐᐃᓐᓇᖅ, ᒪᐃ 23, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐃᓱᒫᓘᑎᐅᔪᑦ ᐅᖄᓚᔾᔪᑕᐅᔪᑦ ᑲᒪᒋᔭᐅᑦᑕᐅᑎᒋᓗᑎᑦ ᐊᒻᒪᓗ ᐃᓕᖅᑯᓯᑦᑎᒍᑦ ᐅᖃᖃᑎᒌᓐᓂᒃᑯᑦ 

ᑲᒪᒋᔭᐅᕙᓪᓕᐊᓂᐊᕐᒥᔪᐃᑦ, ᐱᓗᐊᖅᑐᒥ ᐅᖃᖃᑎᒌᓐᓂᒃᑯᑦ ᐃᑲᔪᖃᑎᒌᓐᓂᒃᑯᑦ, ᑖᒃᑯᐊ ᐃᓄᓕᕆᔨᒃᑯᑦ 

ᑲᒪᑦᑎᐊᕈᓐᓇᑲᓐᓂᕈᓐᓇᕐᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 585 - 6(2): ᖁᕕᐊᓲᑎᖃᓐᓂᖅ ᖁᓕᓂᒃ ᐊᕐᕌᒍᓄᑦ ᐊᐅᓚᓂᐊ ᓯᕗᓕᖅᑎᒃᓴᐅᑦ 

ᐃᓕᓐᓂᐊᕈᑖ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐅᓪᓛᒃᑯᑦ. ᐱᒋᐊᓚᐅᙱᓂᓐᓂ ᐅᓪᓛᒃᑯᑦᑎᐊᕈᒪᕙᕋ ᓰᓚ ᑯᓗᓛ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᐅᐱᒍᓱᑦᑎᐊᕈᒪᓪᓗᖓ ᖁᕕᐊᓲᑎᖃᕈᒪᓪᓗᖓ 

ᖁᓕᒋᓕᖅᑕᖓᓂᒃ ᓇᓪᓕᐅᓐᓂᖅᓯᐅᖅᑎᓪᓗᒋᑦ ᓯᕗᓕᖅᑎᒃᓴᓄᑦ ᓯᕗᓕᖅᑎᙳᖅᐸᓪᓕᐊᓂᕐᒧᑦ 

ᐃᓕᓐᓂᐊᒐᒃᓴᖅ−ᓄᓇᕗᑦ ᒐᕙᒪᒃᑯᓐᓂ ᐱᓕᕆᐊᖑᕙᓪᓕᐊᔪᒪᔪᑦ ᓴᙱᒃᑎᒋᐊᖏᓐᓇᕋᓱᒃᖢᒋᑦ ᐊᒻᒪ 

ᑲᔪᖏᖅᓴᐃᔾᔪᑕᐅᖏᓐᓇᖅᖢᑎᒃ ᓯᕗᓕᖅᑎᙳᕆᐅᖅᓴᔪᓂᒃ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂᒃ ᓴᖅᑭᑕᐅᓚᐅᖅᓯᒪᔪᖅ 

2015-ᒥ. 

 

ᕼᐃᕗᓕᖅᑎᒃᕼᐊᓄᑦ ᐃᓕᓐᓂᐊᖅᑕᐅᔪᒃᓴᑦ ᑐᕌᖓᑎᑕᐅᓪᓗᐊᑕᓚᐅᖅᐳᖅ ᐃᖅᑲᓇᐃᔭᖅᑎᓄᑦ 

ᓯᕗᓕᖅᑎᙳᕆᐅᖅᓴᖁᓪᓗᒋᑦ ᓇᐅᒃᑯᓕᒫᖅ ᐃᑲᔪᖅᓱᕐᓗᒋᓪᓗ ᐱᕙᓪᓕᐊᓂᕆᔭᐅᔪᑦ ᑭᒡᒐᖅᑐᐃᔪᓂᒃ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ. 

 

ᐱᓕᕆᐊᒃᓴᖅ ᐃᓗᓕᖃᖅᑐᖅ ᐱᖓᓱᓂᒃ ᐱᓕᕆᐊᓪᓗᐊᑕᕐᓂᐊᖅᑐᓂᒃ: ᓴᖅᑭᑉᐸᓪᓕᐊᔪᑦ ᓯᕗᓕᖅᑎᒃᓴᓄᑦ 

ᐃᓕᓐᓂᐊᒐᒃᓴᑦ ᓄᑖᓄᑦ ᐊᐅᓚᑦᑎᔨᙳᕈᒪᔪᓄᓪᓗ; ᐊᖓᔪᖅᑳᖑᓂᕐᒧᑦ ᐃᓕᓐᓂᐊᒐᒃᓴᐃᑦ ᑕᐃᒃᑯᓄᖓ 

ᓯᕗᓕᖅᑎᐅᖃᑦᑕᖅᓯᒪᔪᓄᑦ; ᐊᒻᒪ ᐊᐅᓚᑦᑎᔨᒻᒪᕆᖕᓄᑦ ᐃᓕᓐᓂᐊᖅᑕᐅᔪᒃᓴᑦ ᐃᓄᖕᓄᑦ ᒫᓐᓇ ᐅᕝᕙᓘᓐᓃᑦ 

ᐊᓯᔾᔨᖅᐸᓪᓕᐊᔪᓄᑦ ᓯᕗᓕᖅᑎᑦ ᐱᓕᕆᐊᖏᓐᓄᑦ. ᐊᑐᓂᑦ ᑐᕌᖅᑕᐅᔪᑦ ᐃᑲᔪᖅᐸᒃᐳᑦ ᓴᙱᓂᖅᑖᖅᑎᑦᑎᓂᕐᒥᒃ 

ᐃᖅᑲᓇᐃᔭᖅᑎᓂᒃ ᓯᕗᓕᖅᑎᐅᔪᓐᓇᕐᓗᑎᒃ ᑐᙵᕕᖃᕐᓗᑎᒃ ᐃᓄᐃᑦ ᐃᓅᖃᑎᒌᒃᐸᖕᓂᕐᒧᑦ ᐊᓐᓂᕆᔭᖏᓐᓂᒃ 

ᐊᒃᑐᐊᓂᖃᖅᖢᑎᒡᓗ ᐃᓕᖅᑯᓯᑦᑎᓐᓄᑦ, ᓯᕗᓪᓕᖅᐸᐅᑦᑎᓯᒪᔭᑦᑎᓐᓄᑦ, ᑕᐅᑐᖅᑰᖅᑕᑎᓐᓄᓪᓗ. 

 

ᐅᖃᖅᑎᑦᑎᔩ, ᑕᒪᑐᒪᓂ ᐊᕐᕌᒍᒥ ᐅᐱᒍᓱᒃᖢᑕ ᖁᕕᐊᓲᑎᖃᖅᐳᒍᑦ ᐊᓂᒍᐃᔪᓂᒃ ᖁᓕᒋᓕᖅᑕᖓᓂᒃ 

ᐃᓕᓐᓂᐊᖃᑕᐅᔪᓂᒃ ᓯᕗᓕᖅᑎᙳᕆᐅᖅᓴᔪᓂᒃ. ᑖᒃᑯᐊ 19−ᓂᒃ ᐃᓄᖕᓂᒃ ᐃᓚᐅᔪᖃᖅᑐᑦ 11−ᓂᒃ 

ᐱᓕᕆᕝᕕᖕᓂᙶᖅᑐᓂᒃ ᐊᒻᒪ ᑐᑦᑕᕐᕕᖕᓂ 9−ᓂᒃ ᓄᓇᓕᖕᓂ. ᑕᒪᓐᓇ ᐊᔪᕈᓐᓃᖅᓴᕐᓂᖅ, ᑲᔪᓯᑎᑕᐅᓚᐅᖅᐳᖅ 

ᑲᑎᙵᓪᓗᑎᒃ ᐅᐸᒃᖢᑎᒃ ᖃᕆᑕᐅᔭᒃᑯᓪᓗ ᐱᓕᕆᖃᑎᒌᑦ, ᑕᒪᓐᓇ ᐱᒋᐊᓚᐅᖅᓯᒪᓪᓗᓂ ᐅᑐᐱᕆ 2024−ᒥ 

ᐃᓱᓕᖦᖢᓂᓗ ᕕᕗᐊᕆ 2025−ᒥ. 

 

ᑖᒃᑯᓄᖓ ᐃᓕᓐᓂᐊᖃᑕᐅᔪᓄᑦ, ᑲᑎᖦᖢᒋᑦ 338−ᖑᓪᓗᑎᒃ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᑦ 

ᐊᓂᒍᐃᓯᒪᓕᖅᑐᑦ ᕼᐃᕗᓕᖅᑎᒃᕼᐊᓄᑦ ᐃᓕᓐᓂᐊᖅᑕᐅᔪᒃᓴᓂᒃ—239 ᐃᓅᓪᓗᑎᒃ. ᑖᓐᓇ ᐊᓂᒍᖅᑕᐅᔪᖅ 

ᑕᑯᑎᑦᑎᕗᖅ ᐱᓕᕆᐊᖃᓪᓚᕆᒍᒪᓂᑦᑎᓐᓂᒃ ᐊᑐᓕᖅᑎᑦᑎᔪᒪᓪᓗᑕ ᑎᑎᕋᖅᓯᒪᓂᖓᓂᒃ 23−ᒥᒃ ᓄᓇᕗᒻᒥ 

ᐊᖏᖃᑎᒌᒍᑎᒥ ᐃᑲᔪᖅᑐᐃᓂᕐᒥᒡᓗ ᐃᓄᖕᓂᒃ ᓯᕗᓕᖅᑎᐅᓂᕐᒥᒃ ᒐᕙᒪᒃᑯᓐᓂ. 

 

ᐅᖃᖅᑎᑦᑎᔩ, ᑲᔪᓯᑦᑎᐊᖏᓐᓇᖕᓂᖓ ᑕᒪᑐᒪ ᐱᓕᕆᐊᒃᓴᐅᑉ ᖁᔭᓕᓂᐅᕗᖅ ᐱᓕᕆᑦᑎᐊᕐᓂᖏᓐᓄᑦ 

ᐃᓕᓴᐃᔨᕗᑦ, ᑲᔪᖏᖅᓴᐃᔨᕗᑦ, ᐃᓐᓇᐃᓪᓗ, ᑐᑭᒧᐊᑦᑎᐊᓲᑦ ᑕᒪᐃᓐᓂᒃ ᑲᑎᙵᐅᖅᑐᓂᑦ. ᐃᓕᓴᖅᓯᒋᕗᒍᑦᑕᐅᖅ 

ᐃᑲᔪᖅᑐᐃᓪᓚᕆᖕᓂᑦᑎᓐᓂᒃ ᑮᓇᐅᔭᖃᖅᑎᑦᑎᕙᒃᑐᓂᒃ ᐱᓕᕆᖃᑎᒋᕙᒃᑕᑦᑎᓐᓂᒃ, ᐃᓚᒋᔭᐅᓪᓗᓂ 

ᑎᑎᕋᖅᓯᒪᓂᖓ 23−ᒥᒃ ᐊᑐᓕᖅᑎᑦᑎᓂᕐᒧᑦ ᑮᓇᐅᔭᖁᑎᒋᔭᐅᔪᓂᒃ. 

ᑕᒪᐃᓐᓄᑦ ᐊᓂᒍᐃᔪᓄᑦ ᑭᖑᓂᖔᑦᑎᓐᓂ, ᐅᓪᓗᒥ, ᓯᕗᓂᒃᓴᒥᓗ (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

(ᑐᓵᔨᑎᒎᓕᖅᑐᖅ) ᓯᕗᓕᖅᑎᐅᔪᓯ ᑲᔪᓯᑎᑦᑎᓂᐊᖅᑐᓯ ᓄᓇᕗᒻᒥ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᖓᓄᑦ, ᒥᓂᔅᑕ ᒪᐃᓐ.  

 

ᐊᖓᔪᖅᑳᑉ ᐅᖃᐅᓯᖓ 586 - 6(2): ᓯᕗᒧᑦ ᑲᑐᔾᔨᖃᑎᒃᓴᓕᐅᓐᓂᖅ ᐅᑏᓐᓇᓲᑦ ᓄᒃᑭᒃᓴᐅᑎᑦ 

ᐱᓕᕆᐊᖏᒍᑦ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᒪ’ᓇ, ᐅᖃᖅᑎᑦᓯᔩ, ᐃᓕᑕᕆᒃᑲᓐᓂᖅᑑᓪᓗᐊᕋᒪ.  

 

ᐅᖃᖅᑎᑦᓯᔩ, ᓂᑯᕕᑦᑐᖓ ᐅᑉᓛᖅ ᐅᖃᐅᓯᕆᒍᒪᓪᓗᒋᑦ ᒪᕐᕉᒃ ᐱᓕᕆᐊᖑᔫᒃ ᑖᒃᑯᐊ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᖓᑦᑕ ᐃᑲᔪᖅᑐᕐᔪᐊᕋᑦᑎᒍ ᑖᒃᑯᐊ ᒪᕐᕉᒃ ᐱᓕᕆᐊᖑᔪᑦ ᐅᖅᓱᐊᓗᒃᑐᖏᑦᑐᒃᑯᑦ ᐅᒃᑳᓕᐅᕈᑕᐅᓂᓗᒃᑐᑦ 

ᑕᒪᒃᑯᐊ ᓄᓇᕗᓪᓗ ᓯᕗᓂᔅᓴᖓᓄᑦ ᐱᕚᓪᓕᕈᑕᐅᓂᓗᒃᑐᑎᑦ ᐱᓕᕆᐊᖑᒻᒪᑕ.  

 

ᑖᒃᑯᐊ ᒪᕐᕉᒃ ᐅᖃᐅᓯᕆᓂᐊᒐᒃᑲ ᓇᖕᒥᓂᕆᔭᐅᙱᑦᑑᒐᓗᐃᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᖏᓐᓄᑦ ᑭᓯᐊᓂ 

ᓇᖕᒥᓂᕆᙱᒃᑲᓗᐊᖅᑐᑎᒍ ᖁᕕᐊᓱᓪᓚᕆᑦᑐᒍᑦ ᐅᐱᒍᓱᑦᑐᒍᓪᓗ ᐃᑲᔪᖅᑐᐃᔫᓪᓗᐊᕋᑉᑕ 

ᐱᓕᕆᖃᑎᖃᖅᑑᓪᓗᐊᕋᑦᑕ ᓯᕗᒧᐊᑎᑦᑎᓂᓗᒃᑐᓂᑦ ᑕᒪᒃᑯᐊ ᐊᑐᐃᓐᓇᐅᖁᓪᓗᒋᑦ ᐱᕚᓪᓕᕈᑕᐅᓂᐊᖅᑐᑦ 

ᓄᓇᓕᖕᓄᑦ ᓴᓗᒪᑦᑎᐊᖅᑐᓂᓪᓗ ᐅᒃᑳᓕᐅᕈᑕᐅᓂᐊᖅᑐᑦ ᐊᒻᒪᓗ ᑕᐃᒪᐅᖏᓐᓇᕐᓗᑎᑦ ᐅᒃᑳᓕᐅᕈᑕᐅᓇᔭᖅᖢᑎᑦ.  

 

(ᑐᓵᔨᑎᒎᓕᖅᑐᖅ) ᑭᕙᓪᓕᕐᒥ ᐃᒐᓚᐅᔭᙳᐊᖅ ᐃᒐᓚᐅᔭᙳᐊᒃᑯᑦ ᐊᑦᑕᑕᕐᕕᒃ ᐃᓄᖕᓄᑦ−ᐊᐅᓚᑕᐅᓪᓗᓂ 

ᐱᓕᕆᐊᖑᕗᖅ ᐊᐅᓚᑕᐅᓪᓗᓂ ᓄᑭᒃ ᑯᐊᐳᕇᓴᒃᑯᓐᓄᑦ. ᑖᓐᓇ ᑕᐅᑐᙳᐊᖅᑕᐅᔪᖅ ᐱᓕᕆᐊᖅ 

ᑲᓲᑎᔾᔪᑕᐅᓂᐊᖅᑐᖅ ᑭᕙᓪᓕᕐᒥ ᓄᓇᓕᐅᔪᓄᑦ ᐊᕐᕕᐊᑦ, ᖃᒪᓂ'ᑐᐊᖅ, ᐃᒡᓗᓕᒑᕐᔪᒃ, ᑲᖏᖅᖠᓂᖅ, ᐊᒻᒪ 

ᑎᑭᕋᕐᔪᐊᖅ ᒫᓂᑑᐸᒥ ᐃᒪᕐᒧᑦ ᐆᒻᒪᖅᑯᑎᖃᐅᑎᖏᓐᓄᑦ ᐊᒻᒪ ᖃᕋᓴᐅᔭᒃᑰᕈᓐᓇᐅᑎᖏᓐᓄᑦ. ᓱᓕᓂᐊᕐᓂᕋᖅᓯᒪᔪᑦ 

ᓴᓗᒪᔪᒥᑦ ᐆᒻᒪᖅᑯᑎᖃᖅᑎᑦᑎᓂᕐᒥᑦ ᐊᒻᒪ ᓱᒃᑲᔪᒥᑦ ᐃᑭᐊᖅᑭᕕᒃᑰᕈᓐᓇᐅᑎᒥᑦ, ᑕᑎᖃᓗᐊᕈᓐᓃᕐᓗᑕ 

ᐅᖅᓱᐊᓗᑐᐃᓐᓇᕐᒥᑦ ᐊᒻᒪ ᒪᑐᐃᖅᓯᓗᑕ ᓄᑖᓂᑦ ᐱᕕᔅᓴᐅᔪᓂᑦ ᑮᓇᐅᔭᖅᑎᒍᑦ ᒪᑭᒪᔾᔪᑎᔅᓴᓂᑦ 

ᐱᕈᖅᐸᓪᓕᐊᓂᕐᒥᑦ. 

 

ᐊᐃᕆᓕ 2025−ᒥ, ᓄᓇᕗᑦ ᒐᕙᒪᒃᑯᑦ ᐊᒻᒪ ᒫᓂᑑᐸᒥ ᐊᑎᓕᐅᓚᐅᖅᐳᑦ ᑲᑐᔾᔨᖃᑎᒌᒍᑕᐅᓪᓗᓂ 

ᐅᖃᐅᓯᖃᖅᖢᑎᒃ ᐱᓕᕆᖃᑎᒌᒍᑕᐅᔪᒥᒃ ᐱᐅᓯᒋᐊᕈᑎᒃᓴᓂᒃ ᐱᓕᕆᐊᖑᕙᓪᓕᐊᔪᒪᔪᒧᑦ. ᐃᓚᒋᓪᓗᓂᐅᒃ ᑕᒪᑐᒪ 

ᐱᓕᕆᖃᑎᒌᖕᓂᐅᑉ, ᒫᓂᑑᕙᒥᑦ ᐆᒻᒪᖅᑯᑎᓕᕆᔨᒃᑯᑦ ᐊᖏᖅᓯᒪᔪᑦ 50 ᓴᙱᔪᕐᔪᐊᖅ ᐆᒻᒪᖅᑯᑎᓂᑦ 

ᓴᓂᕐᕙᒃᑕᐅᓯᒪᔪᓂᑦ ᐃᑲᔪᖅᑐᐃᓂᐊᕐᓗᑎᒃ ᐱᓕᕆᐊᑉ ᐱᕙᓪᓕᐊᓂᖓᓂᑦ. ᑖᓐᓇ ᐅᔾᔨᕐᓇᖅᑐᒻᒪᕆᐅᕗᖅ 

ᐊᓂᒍᖅᑕᐅᔪᖅ, ᐅᕙᑦᑎᓐᓂᒃ ᖃᒡᓕᕚᓪᓕᖅᑎᑦᑎᓪᓗᓂ ᐊᓂᒍᖅᑎᑦᑎᓂᕐᒥᒃ ᐊᖏᓂᖅᓴᒥᒃ ᐆᒻᒪᖅᑯᒻᒥᒃ 

ᐊᑕᐅᓰᓐᓇᓕᔪᒥᒃ, ᐃᓯᐊᕿᑎᑦᑎᙱᓐᓂᖅᓴᐅᓂᕐᒥᒃ, ᐊᕗᖓᑲᓪᓚᒡᓗ ᑮᓇᐅᔭᓂᒃ ᐊᑐᙱᓐᓂᖅᓴᐅᓂᕐᒥᒃ 

ᓄᓇᕗᒻᒥᐅᓄᑦ. 

 

ᖄᒃᑲᓐᓂᐊᒍᑦ ᑭᕙᓪᓕᕐᒥ ᑰᒃᑯᑦ ᐃᑯᒻᒪᖅᑯᑎᓕᕆᓂᕐᒧᑦ ᑲᓱᕐᕕᒃ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᑦ 

ᐃᑲᔪᖅᑐᐃᒻᒥᔪᑦ ᓯᕗᒧᐊᑦᑎᑦᑎᓂᕐᒥᒃ ᐃᖃᓗᐃᑦ ᑰᒃᑯᑦ ᐃᑯᒪᓕᐅᕈᑎᖓᓂᒃ, ᐊᓯᐊᑦᑕᐅᖅ ᐱᔪᒥᓇᖅᑐᖅ 

ᐱᒋᐊᕈᑕᐅᔪᖅ ᓅᑉᐸᓪᓕᐊᑎᓪᓗᑕ ᓴᓗᒪᔪᒥᒃ ᐆᒻᒪᖅᑯᑎᖃᕐᓂᕐᒧᑦ. 

 

ᐊᐅᓚᑕᐅᓪᓗᓂ ᓄᓇᕗᑦ ᓄᑭᒃᓴᖅᑏᑦ ᑎᒥᖁᑖᓄᑦ, ᐃᖃᓗᖕᓂ ᐃᒪᕐᒧᑦ ᐆᒻᒪᖅᑯᑎᑐᕈᓯᖅ ᑐᕌᒐᖃᖅᐳᖅ 

ᐊᓯᔾᔨᖅᑕᐅᖁᓪᓗᒍ ᐃᒐᓯᐅᑎᒨᖅᑐᖅ ᐆᒻᒪᖅᑯᑎ ᐊᑐᖅᑕᐅᒃᑲᓐᓂᕈᓐᓇᖅᑐᖅ ᐃᒪᕐᒧᑦ ᐆᒻᒪᖅᑯᑎᑐᕈᓯᖅ. 

ᑐᒃᓯᕋᐅᑕᐅᓯᒪᔪᖅ ᐃᒡᓗᓕᐊᖑᔪᒪᔪᖅ ᐸᕐᓇᒃᑕᐅᓯᒪᕗᖅ ᐱᕙᓪᓕᐊᑎᑕᐅᖁᓪᓗᒍ 60 ᑭᓚᒦᑕᓂᒃ ᐅᖓᓯᒃᑎᒋᔪᒥᒃ 

ᐃᖃᓗᐃᑦ ᑲᓇᖕᓇᖅᐸᓯᐊᓂ, ᑰᒑᕐᔫᑉ ᑰᖓᑕ ᖃᓂᒋᔮᓂ, ᐃᖏᕐᕋᓂᐊᕋᓱᒋᔭᐅᓪᓗᓂᓗ 15 ᐊᒻᒪ 30 ᓴᙱᔪᕐᔪᐊᖅ 

ᐆᒻᒪᖅᑯᑎ ᐊᑯᓐᓂᖓᓂ ᐆᒻᒪᖅᑯᑎᑐᕈᓯᕐᓂᒃ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐊᓕᐊᓇᐃᒍᓱᓚᐅᖅᐳᑦ 

ᐱᓕᕆᐊᒃᓴᖅ ᖃᖓᑦᑎᐊᖅ ᐱᔭᐅᔾᔭᐃᖅᓯᓚᐅᕐᒪᑕ ᑲᓇᑕᒥ ᑮᓇᐅᔭᒃᑲᓐᓂᕐᓂᒃ ᐃᑲᔫᑎᒃᓴᓂᒃ ᐱᓕᕆᔾᔪᑎᓄᑦ ᐊᒻᒪ 

ᐊᕙᑎᒧᑦ ᖃᐅᔨᓴᕈᑕᐅᔪᓄᑦ.  

 

(ᑐᓵᔨᑎᒎᕈᓐᓃᖅᑐᖅ) ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᑦ ᐃᑲᔪᖅᑕᐃᒐᑦᑕᐃᓛᒃ ᑖᒃᑯᓂᖓ ᒪᕐᕉᓐᓂᒃ 

ᐱᓕᕆᐊᖑᓂᓗᒃᑐᓂᑦ ᑕᒪᓐᓇ ᑕᑯᒃᓴᐅᑎᑦᑎᓪᓗᓂᓪᓗ ᖃᓄᖅ ᑕᐅᑐᖅᑰᒐᕆᔭᑉᑎᓐᓂ ᑕᒪᒃᑯᐊ 

ᓯᕗᒧᐊᖁᒐᓗᐊᕋᑉᑎᒍ ᐅᖅᓱᐊᓗᑦᑐᖏᑦᑐᒃᑯᑦ ᐅᒃᑳᓕᐅᕈᑕᐅᔫᓪᓗᐊᖅᑐᑦ ᐊᒻᒪ ᓄᓇᓕᖕᒥᖔᖅᓯᒪᔪᑦ. ᑕᒪᓐᓇ 

ᑲᔪᓯᑐᐃᓐᓇᕐᓂᐊᕐᒪᑦ ᐃᑲᔪᖅᑐᐃᓂᕆᔭᕗᑦ ᑖᒃᑯᐊ ᐱᓕᕆᖃᑎᒋᓂᐊᖅᖢᑎᒍᓪᓗ ᒪᕐᕉᒃ ᐱᓕᕆᐊᖑᔪᑦ ᒥᒃᓵᓄᑦ, 

ᑕᒪᓐᓇ ᓯᕗᓂᓴᒃᕆᔭᕗᑦ ᓴᓗᒪᓂᖅᓴᐅᖁᑉᓗᒍ ᑕᐃᒪᐅᖏᓐᓇᖅᑐᓂᓪᓗ ᐅᒃᑳᓂᒃ ᐊᑐᐃᓐᓇᐅᖁᔨᓪᓗᑕ ᓄᓇᕗᒻᒥᐅᑦ 

ᐱᔾᔪᑎᒋᓪᓗᒋᑦ. ᒪ’ᓇ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᓴᕐᕕᑯᓐᓄᑦ, ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᑉ ᐅᖃᐅᓯᖓ 587 - 6(2): ᖁᑦᑎᓐᓂᖅᓴᑦ ᑲᒪᔨᐅᔪᓄᑦ ᓄᑖᕈᖅᓯᒪᔪᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐃᓕᓴᕆᒃᑲᓐᓂᕈᓐᓇᕋᕕᙵ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᖃᐅᔨᒪᔪᐃᓐᓇᐅᒐᑦᑕ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 

ᑐᙵᕕᑦᑎᐊᕙᐅᒻᒪᑕᖃᓄᐃᓕᐅᕆᐊᕐᓂᕐᒧᑦ ᓂᕆᐅᓐᓂᖃᕐᓂᕐᒥᒃ ᓂᕆᐅᒋᔭᐅᔪᓂᓪᓗ ᐊᒥᖅᑳᕈᑕᐅᔪᓂ ᑕᕝᕙᓂ 

ᒪᓕᒐᓕᐅᕐᕕᒻᒥ. ᐃᒪᓐᓇ ᓄᓇᕗᒻᒥ ᐊᖏᕈᑎᒥᑦ ᒐᕙᒪᑖᖅᖢᑕ, ᐱᓕᕆᐊᒃᓴᖃᖅᐳᒍᑦ ᐊᒻᒪ ᐃᑲᔪᖅᑐᐃᔪᓐᓇᖅᐳᒍᑦ 

ᐃᓄᖕᓂᒃ ᐃᖅᑲᓇᐃᔭᖅᑎᓂᒃ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ. ᐱᓕᕆᔨᒻᒪᕇᑦ ᐱᒻᒪᕆᐊᓗᖕᒥᒃ ᐱᓕᕆᐊᖃᖅᐸᒃᐳᑦ 

ᓯᓚᑦᑐᖅᓴᕐᕕᖕᒥ ᐱᑎᑦᑎᕙᒃᖢᑎᒃ ᓯᕗᓕᖅᑎᐅᓂᕐᒥᒃ ᐃᑲᔪᖅᑐᐃᓂᕐᒥᒡᓗ ᐊᑕᖐᓂᖅᓴᓄᑦ ᐱᓕᕆᖃᑎᒌᒃᐸᒃᑐᓄᑦ. 

ᐅᓪᓗᒥ, ᐅᐱᒍᓱᒃᐳᖓ ᓇᓗᓇᐃᖅᓯᔪᓐᓇᕋᒪ ᒪᕐᕉᖕᓂᒃ ᓄᑖᓂᒃ ᐃᓅᖕᓂᒃ ᓯᓚᑦᑐᖅᓴᕐᕕᐅᑉ 

ᐊᐅᓚᑦᑎᔨᓪᓗᐊᑕᖏᓐᓄᑦ. 

 

ᓯᓚᑦᑐᖅᓴᕐᕕᒃ ᑐᙵᓱᒃᑎᑦᑎᕗᖅ ᒫᔾᔪᕆ ᖃᕕᖅ ᖃᓗᕋᕐᒥᒃ ᓄᑖᖑᓪᓗᓂ ᐊᖓᔪᖅᑳᑉ ᑐᒡᓕᕆᓂᐊᓕᖅᖢᓂᐅᒃ. 

ᑖᓐᓇ ᐱᓕᕆᐊᒃᓴᖅ ᐃᓐᓄᒃᑕᐅᙱᑯᑖᓚᐅᖅᑐᖅ ᔮᑭ ᐳᕋᐃᔅ, ᐊᓯᐊ ᓴᙱᔪᖅ ᐃᓄᒃ ᓯᕗᓕᖅᑎ, ᓅᖦᖢᓂ 

ᐊᓱᒪᑕᐅᑉ ᐃᖅᑲᓇᐃᔮᖓᓄᑦ ᐅᑐᐱᕆ 2024−ᒥ. ᐊᕐᓇᖅ ᖃᓗᕋᖅ ᓯᓚᑦᑐᖅᓴᕐᕕᖕᒥᐅᑕᐅᓯᒪᓕᖅᑐᖅ 2009-ᒥᓂᑦ 

ᐃᓕᓴᐃᔨᙳᓚᐅᖅᓯᒪᓪᓗᓂ ᓄᓇᕗᒻᒥ ᐃᓕᓴᐃᔨᒃᓴᓄᑦ ᐃᓕᓐᓂᐊᕐᓂᕐᒧᑦ. ᑕᐃᒪᙵᓂᑦ, ᐊᕐᓇᖅ ᖃᓗᕋᖅ 

ᑲᒪᒋᔭᖃᕐᓂᖅᓴᐅᓕᖅᑐᖅ ᑕᕝᕙᓂ ᐱᓕᕆᐊᒥ ᐊᒻᒪᓗ ᐅᐸᒍᑎᑦᑎᐊᖅᐸᒃᖢᓂ ᐱᓕᕆᑦᑎᐊᕐᖢᓂᓗ 

ᐊᕙᑎᓪᓗᐊᑕᖏᓐᓂ ᐱᕈᖅᐸᓪᓕᐊᓂᕐᒧᑦ.    

 

ᓯᓚᑦᑐᖅᓴᕐᕕᒃ ᑐᙵᓱᒃᑎᑦᑎᖕᒥᔪᖅ ᓕᓯ ᐊᓕᖅᑲᑐᖅᑐᕐᒥᒃ ᓄᑖᖑᓪᓗᓂ ᐃᓱᒪᑕᕆᔭᐅᓕᖅᖢᓂ 

ᐃᓕᓐᓂᐊᕐᓂᓕᕆᓂᕐᒧᑦ, ᐃᓄᐃᑦ ᐊᒻᒪ ᓯᓚᑦᑐᖅᓴᕐᕕᒡᔪᐊᕐᒥ ᐃᓕᓐᓂᐊᕈᑎᓄᑦ. ᐊᕐᓇᖅ ᐊᓕᖅᑲᑐᖅᑑᑉ 

ᐱᔭᒃᓴᖅᑖᕆᕙᖏᑦ ᐃᓚᖃᖅᑐᑦ ᓄᓇᕗᒻᒥ ᐃᓕᓐᓂᐊᕐᓂᓕᕆᓂᕐᒧᑦ ᐃᓕᓐᓂᐊᒐᒃᓴᖅ, ᓱᕈᓯᓛᓕᕆᓂᕐᒧᑦ, ᐊᒻᒪᓗ 

ᑎᓴᒪᐅᔪᑦ ᐃᓕᓐᓂᐊᒐᒃᓴᑦ ᑕᐃᑰᓇ ᐃᓄᐃᑦ ᐅᖃᐅᓯᖏᑦ ᐃᓕᖅᑯᓯᖏᓪᓗ ᐃᓕᓐᓂᐊᒐᒃᓴᕐᒥ.  

 

ᐃᖅᑲᓇᐃᔭᖅᓯᒪᕗᖅ ᓯᓚᑦᑐᖅᓴᕐᕕᖕᒥ ᐊᔾᔨᒌᙱᑦᑐᓂᒃ ᐱᔪᓐᓇᕐᓂᕆᔭᐅᔪᓂᒃ, ᐱᒋᐊᕐᖢᓂ ᐃᓐᓇᕐᓄᑦ 

ᐃᓕᓴᐃᔨᐅᓪᓗᓂ ᕿᑭᖅᑕᕐᔪᐊᕐᒥ, ᑲᒪᒋᔭᒃᓴᖃᒃᑲᓐᓂᖃᑦᑕᖅᓯᒪᓪᓗᓂᓗ ᐃᓗᐊᓂ ᐃᓄᐃᑦ ᐅᖃᐅᓯᖏᓐᓂᒃ 

ᐃᓕᖅᑯᓯᖏᓐᓂᒡᓗ ᐱᓕᕆᕝᕕᖕᒥ. ᐊᕐᓇᖅ ᐊᓕᖅᑲᑐᖅᑐᖅ ᐊᖏᖅᓯᒪᑦᑎᐊᖅᑐᖅ ᖁᕝᕙᕆᐊᖅᑎᑦᑎᓂᕐᒥᒃ ᐃᓄᐃᑦ 

ᐊᔪᙱᑦᑎᐊᕐᓗᑎᒃ ᐃᖅᑲᓇᐃᔮᖏᓐᓂ ᐱᓕᕆᐊᕆᖃᑦᑕᖅᑕᖏᓐᓂ.  

 

ᐅᖃᖅᑏ, ᐃᓄᐃᑦ ᐃᖅᑲᓇᐃᔭᖅᑐᑦ ᐱᔾᔪᑎᓕᒃ ᐊᒥᓱᕈᒃᑲᓐᓂᕐᓂᕐᒥᒃ. ᑕᒪᓐᓇ ᐱᔾᔪᑎᖃᖅᑯ ᖃᐅᔨᖃᑦᑕᖅᓯᒪᔭᖏᓐᓂ 

ᐃᓄᐃᑦ ᖃᐅᔨᒪᔪᑦ ᓴᙱᓂᖏᓐᓂ ᓄᓇᑦᑎᐊᕚᓗᑦᑎᓐᓂ ᐊᑐᐃᓐᓇᐅᑎᑦᑎᔭᕆᐊᖃᖅᑯᑦ ᐊᒻᒪᓗ ᑐᑭᓯᔪᓂᑦ ᖃᓄᖅ 

ᓴᐱᓕᕈᓐᓇᖏᓐᓂᖏᓐᓂ ᐃᓄᖁᑎᕗᑦ ᐊᒻᒪᓗ ᓄᓇᓕᐅᔪᑦ ᐃᒪᐃᓪᓗᑎᒃ. ᐅᐱᒍᓱᒃᐳᖓ ᓄᓇᕗᒻᒥ ᓯᓚᑦᑐᖅᓴᕐᕕᒃ 



ᐅᓪᓗᑐᐃᓐᓇᖅ, ᒪᐃ 23, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᕈᖅᐸᓪᓕᐊᖏᓐᓇᕐᒪᑦ ᑎᒎᖅᑲᐃᓂᕐᒥᒃ ᓴᙱᓂᕐᒥᒃ ᐊᒻᒪ ᐊᖏᖅᓯᒪᑦᑎᐊᕐᓂᕐᒥᒃ ᐃᓄᐃᑦ ᐱᓕᕆᖃᑎᒌᓂᒃ. 

(ᑐᓵᑎᔨᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑲᓱᒃ. ᐅᑎᕐᓗᑕ ᑲᑎᒪᔾᔪᑎᒃᓴᑎᓐᓄᑦ. ᑲᑎᒪᔾᔪᑎᒃᓴᖅ  

3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ ᓚᐃᑦᓯᑑᓐ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 787 - 6(2): ᑭᒃᑯᒫᓄᑦ ᐅᓗᕆᐊᓇᖅᑐᓕᕆᓂᖅ (911 ᐱᔨᑦᑎᕈᑦ) 

(ᓚᐃᑦᓯᑑᓐ)  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᐅᓪᓗᑐᐃᓐᓇᖃᑦᑎᐊᕆᑦ ᐃᓕᔅᓯᓗ ᐅᕙᓂ ᐳᓛᖅᑐᓕᒫᑦ 

ᒪᓕᒐᓕᐅᖅᑏᓪᓗ, ᓄᓇᕗᒻᒥᐅᓪᓗ ᑕᑯᕋᓐᓈᖅᑐᑦ.  

 

ᐅᖃᓚᐅᕋᒪ ᐃᒃᐸᔅᓴᖅ, ᐅᖃᖅᑏ, ᑲᔪᓯᒍᒪᒐᒪ ᐊᑦᑕᓇᖅᑐᓕᕆᓂᕐᒥ ᐅᖃᐅᓯᖃᒃᑲᓂᕐᓗᖓ. ᒥᓂᔅᑕᑖᖅᑲᐅᖑᔪᖅ 

ᓄᓇᓕᖕᓂ ᐱᔨᑦᑎᕋᖅᑎᒃᑯᓐᓄᑦ ᐅᖃᐅᑎᒍᒪᒐᒃᑯ ᖃᐅᔨᒋᐊᖃᑦᑕᕐᓂᐊᕋᒪᐃᓛᒃ 911 ᑖᓐᓇ ᐅᖄᓚᐅᑦ 

ᓴᖅᑭᖅᑕᐅᒍᓐᓇᕐᒪᖔᖅ ᓄᓇᕗᓕᒫᒥ ᓄᓇᓕᖕᓂ.  

 

ᐅᖃᖅᑏ, 2017-ᖑᑎᓪᓗᒍ ᑲᓇᑕᒥ ᓈᓚᐅᓯᕆᓂᕐᒧᑦ ᑕᓚᕖᓴᓕᕆᓂᕐᒧᓪᓗ ᑲᑎᒪᔨᖏᑦ ᑎᒥᖁᑎᖓ, 

ᐅᖃᐅᔾᔨᓚᐅᖅᓯᒪᒻᒪᑦ ᐅᖄᓚᐅᓯᕆᔨᓕᒫᖑᔪᓂᑦ ᓄᑖᕈᕆᐊᖅᓯᖁᔭᐅᓪᓗᑎᑦ ᐊᑐᐃᓐᓇᐅᓛᕐᖓᑕ 

ᑭᖑᓪᓕᐅᓛᓕᕐᒥᔪᓄᑦ ᓴᖅᑭᓛᖅᑐᓄᑦ 911-ᒥ ᐅᖃᓚᕕᔅᓴᐅᖃᑦᑕᕈᓐᓇᓕᕐᓗᑎᑦ. ᓄᑖᖑᓗᓃᓛᒃ 

ᐋᖅᑭᒋᐊᖅᑕᐅᓯᒪᓗᓂ 911 ᐅᖄᓚᕕᔅᓴᐅᒐᔭᕐᖓᑦ ᑲᓇᑕᒥᐅᓕᒫᑦᑎᐊᓪᓗ ᐊᒻᒪ ᐅᐸᓵᕆᐊᖃᖃᑦᑕᖅᑏᑦ 

ᐱᔾᔪᑎᔅᓴᑖᓛᕐᖓᑕ ᐅᐸᔅᓴᕋᐃᓐᓂᖅᓴᐅᖃᑦᑕᕈᓐᓇᓛᕐᖓᑕ ᑐᐊᕕᕐᓇᖅᑐᖃᓕᕋᐃᑉᐸᑦ.  

 

ᐊᔪᕈᓐᓃᑎᑦᑎᓛᖅᑐᐃᑦ ᑐᐊᕕᕐᓇᖅᑐᓕᕆᓂᕐᒥ. ᐆᒃᑑᑎᒋᓗᒍ, ᓯᕗᓂᑦᑎᓐᓂ ᓄᓇᕗᒻᒥᐅᑕᐃᑦ 

ᐊᐅᓪᓚᑎᑦᑎᖃᑦᑕᕈᓐᓇᓛᖅᑐᐃᑦ ᐱᕐᕈᓗᐊᕿᔪᖃᕐᓂᕋᐃᑉᐸᑦ ᐊᐅᓚᔫᓕᐊᕆᓯᒪᔭᖏᓐᓂ ᑕᐃᒃᑯᓄᖓ 

ᑕᑯᔭᐅᑦᑕᐅᑎᒋᖃᑦᑕᕐᓗᑎᑦ ᑐᐊᕕᕐᓇᖅᑐᓕᕆᔨᓄᑦ. ᑕᐃᒫᒃ ᑐᑭᓯᓯᒪᑦᑎᐊᓂᖅᓴᐅᔪᒃᑯᑦ, 

ᑐᐊᕕᕐᓇᖅᑐᓕᕆᖃᑦᑕᕈᓐᓇᓂᐊᕐᖓᑕ ᑕᒫᓂ. 

 

ᑕᒪᓐᓇ ᐊᐅᓪᓛᖅᑎᕆᓂᖅ ᑕᒪᐅᖓ ᓄᑖᖑᔪᓄᑦ 911 ᐅᖄᓚᕕᔅᓴᐅᔪᒧᑦ ᑲᑐᔾᔭᐅᒋᐊᖃᕋᔭᖅᑐᖅ ᒐᕙᒪᓕᒫᖑᔪᓄᑦ 

ᖁᑦᑎᓕᕇᓕᒫᖑᔪᓄᑦ ᐊᒻᒪ ᑐᓴᐅᑎᓕᕆᔨᓕᒫᖑᔪᓄᑦ.  

 

ᐅᖃᖅᑏ, ᑖᓐᓇ ᓄᓇᕗᓕᒫᒥ ᓄᓇᓖᑦ ᒐᕙᒪᕋᓛᖏᑦ ᖃᐅᔨᒪᑦᑎᐊᕆᐊᖃᓛᕐᔪᑦ ᑐᐊᕕᕐᓇᖅᑐᓄᑦ ᐅᖄᓚᕕᖏᑦ 

ᑕᕝᕗᖓ ᑲᓱᖅᓯᒪᒐᓗᐊᕐᒪᖔᑕ ᐊᑐᐃᓐᓇᒐᓗᐊᕐᒪᖔᑕ ᑲᓱᖅᓯᒪᓂᕐᒧᑦ. ᐊᒻᒪᓗ ᓈᒻᒪᓈᓕᖅᑲᑦ ᑕᒪᓐᓇ 

ᖃᓄᐃᓕᖓᓕᕐᒪᖔᖅ ᐊᐱᖅᑯᑎᒋᓛᕋᒃᑯ ᒐᕙᒪᒃᑯᓐᓂ ᖃᓄᖅ ᐱᓕᕆᐊᖑᒋᐊᖅᓯᒪᒻᒪᖔᖅ ᐊᑦᑕᓇᖅᑐᓕᕆᓂᖅ. 

ᖁᔭᓐᓇᒦᒃ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᑲᖏᖅᓯᓂᐅᑉ ᐅᐊᓐᓇᖓᓄᑦ ᐃᒡᓗᓕᒑᕐᔪᒧᓪᓗ, ᒥᔅᑕ ᓴᒻᒧᖅᑐᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 788 - 6(2): ᖁᕕᐊᓲᑕᐅᕙᓪᓕᐊᔪᑦ ᐃᒡᓗᓕᒑᔾᔪᒻᒥᑦ (ᓴᒻᒧᖅᑐᖅ)  

 

ᓴᒻᒧᖅᑐᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐅᑉᓛᑲᓂ ᑲᖏᖅᓯᓂᕐᒥᐅᑦ ᐃᒡᓗᓕᒑᕐᔪᒻᒥᐅᑦ.  

 



ᐅᓪᓗᑐᐃᓐᓇᖅ, ᒪᐃ 23, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓪᓗᒥ ᓂᑯᕕᒃᑲᒪ ᖁᕕᐊᒋᔭᖃᕈᒪᓪᓗᖓ ᐊᑐᖅᑕᐅᓚᐅᖅᑑᓐᓂᒃ ᐃᒡᓗᓕᒑᕐᔪᒻᒥ 

ᒪᕐᕉᓐᓂᒃ. ᐅᖃᖅᑏ, ᐱᓇᓱᐊᕈᓯᑦ ᖃᑦᑏᓇᑯᓗᐃᑦ ᐊᓂᒍᓕᖅᑐᑦ ᐃᒡᓗᓕᒑᕐᔫᑉ ᓄᑖᖅ ᖃᖓᑕᓲᒃᑯᑦ 

ᐊᐅᓪᓚᕆᐊᖅᑐᕐᕕᖓ ᒪᑐᐃᖅᑕᐅᔪᒻᒪᑦ.  

 

ᐱᐅᓪᓚᕆᓚᐅᖅᑐᖅ ᓄᓇᓖᑦ ᑕᐃᒪᐃᑦᑐᒥᒃ ᓄᑖᒥᒃ ᐱᑕᕆᐊᖏᑕ, ᐊᒻᒪ ᖁᔭᓐᓇᒦᕈᒪᔭᕋ ᑕᐃᕕᑎ ᐊᕿᐊᕈᖅ, 

ᒥᓂᔅᑕᒋᔭᐅᔪᖅ ᐃᖏᕐᕋᔪᓕᕆᔨᒃᑯᓐᓄᑦ ᐱᖁᑎᕐᔪᐊᓕᕆᔨᒃᑯᓐᓄᑦ ᓄᓇᕗᒻᒥ, ᐊᒻᒪᓗ ᑕᐃᕕᑎ ᔪᐊᓇᓯ, ᒥᓂᔅᑕᐅᔪᖅ 

ᓄᓇᓕᖕᓂ ᐱᔨᑦᑎᕋᖅᑎᒃᑯᓐᓄᑦ, ᓄᓇᓕᖓᓅᕈᓐᓇᔪᒻᒪᑦ ᑕᐃᑯᖓ ᒪᑐᐃᖅᓯᓂᖃᖅᑎᓪᓗᒋᑦ. ᐅᐸᑦᑕᐅᓚᐅᕐᒥᔪᒍᑦ 

ᓯᒥᐅᓂ ᓴᒻᒧᖅᑑᕐᒧᑦ, ᒪᐃᔭᒋᔭᐅᔪᖅ ᐃᒡᓗᓕᒑᕐᔪᒻᒥ.  

 

ᐅᖃᖅᑏ, ᐊᓯᐊᓂᑦᑕᐅᖅ ᖁᕕᐊᓱᒍᑎᔅᓴᖃᕋᑦᑕ ᖃᐅᔨᓚᐅᕐᒥᔪᒍᑦ. ᑕᐃᓐᓇ ᐋᓐᑐᕋᐃ ᑕᐅᑐ ᑭᖕ ᓵᕈᔅ 

ᐱᖓᔪᒋᔭᐅᔫᑉ ᑐᓂᕐᕈᑎᖓᓂ ᐅᔭᒥᑦᑖᖅᑎᑕᐅᓚᐅᕐᖓ. ᐅᐱᒋᕙᕋ ᒥᔅᑕ ᑕᐅᑐ ᐃᓕᓴᕆᔭᐅᒻᒪᑦ ᑕᐃᒫᒃ. ᐅᖃᖅᑏ, 

ᑐᓴᕈᒥᓇᖅᑐᑯᓗᐃᑦ ᖁᕕᐊᒋᕙᒃᑲ ᐅᖃᐅᓯᕆᒋᐊᖏᑕ ᒪᓕᒐᓕᐅᖅᑎᐅᖃᑎᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ 

ᖂᑭᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 789 - 6(2): ᓄᖅᑲᖅᑎᑕᐅᖃᑦᑕᓐᓂᖅ ᕿᓂᖅᑐᑦ ᐸᖅᓴᐃᓇᓱᒃᑐᓪᓗ 

(ᖂᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑦᑐᖓ ᐃᓕᓴᖅᓯᒍᒪᓪᓗᖓ ᑰᒥᐅᑦ ᑯᐊᐸᖓᓂᒃ 

ᑰᒑᕐᔪᒻᒥ, ᕼᐃᓂᖅᑐᖅᓯᐅᑦ ᑲᑎᒪᔨᑦ ᑕᓗᕐᔪᐊᕐᒥ, ᐊᒻᒪᑦᑕᐅᖅ ᐃᖃᓗᓕᐅᑎᓂᕐᒧᑦ ᑲᑎᒪᔨᖏᑦ, ᑕᐃᒃᑯᐊ 

ᑭᖑᕙᕆᐊᖅᓯᒍᓐᓇᓚᐅᕐᖓᑕ ᐃᖃᓗᓕᐅᑎᓂᐅᔪᓂᑦ ᑕᐃᒃᑯᐊ ᐊᓯᐅᓯᒪᔫᒃ ᒪᕐᕉᒃ ᐊᐃᑉᐸᕇᒃ ᐃᓅᓱᕈᔪᑦᑑᒃ 

ᐱᔾᔪᑎᒋᔭᐅᓪᓗᑎ. ᖁᔭᒋᕙᔅᓯ ᐅᑕᖅᑭᒍᓐᓇᓚᐅᕋᔅᓯ. 

 

ᑕᐃᒪᓕ, ᐅᖃᖅᑏ, ᐃᖃᓗᓕᐅᑎᔪᑦ ᒫᓐᓇ ᐱᓇᓱᐊᕈᓯᐅᑉ ᓄᙳᐊᓂ ᐊᑐᖅᑕᐅᓂᐊᓕᕐᖓᑕ ᐊᒻᒪᓗ 

ᓂᕈᐊᖅᑎᒋᓯᒪᔭᒃᑲᓗ ᒪᕐᕉᒃ ᓄᓇᓖᒃ ᐃᒃᐱᒍᓱᑦᑎᐊᕈᓐᓇᓚᐅᕐᖓᑕᐃᓛᒃ ᑲᒪᑦᑎᐊᕈᓐᓇᓚᐅᕐᖓᑕ ᐊᓯᐅᓯᒪᔫᒃ 

ᐱᓪᓗᒋᒃ. ᒪᓕᒐᓕᐅᖅᑎᒋᔭᐅᓪᓗᖓ, ᐅᖃᖅᑏ, ᑕᕝᕙᓂ ᐅᐱᒍᓱᓪᓚᕆᑦᑐᖓ ᑕᐃᒪᐃᑦᑐᓂᒃ 

ᐋᖅᑭᓯᑦᑎᐊᖅᑐᐊᓘᒐᐃᒻᒪᑕ ᑕᐃᒪᐃᒋᐊᖃᓕᕋᐃᒻᒪᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ 

ᐊᕿᐊᕈᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 790 - 6(2): ᓇᓪᓕᐅᑎᑦᑎᐊᓪᓕ ᓄᓕᐊᕋ ᐅᓪᓗᒥ (ᐊᕿᐊᕈᖅ, ᑕ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐅᓪᓛᒃᑯᑦ. ᐅᓪᓛᒃᑯᑦ, ᐅᖃᖅᑎᑦᑎᔩ. ᐅᓛᑦᑎᐊᕚᓪᓗᒻᒪᑦ ᐅᓪᓗᑐᐃᓐᓇᐅᓪᓗᓂ 

ᐊᒻᒪᓗ ᖁᕕᐊᓱᑦᑎᐊᖅᓱᖓ ᐅᓪᓛᖅ ᐃᖅᑯᒪᖅᑲᐅᒐᒪ ᓄᓕᐊᓐᓇᕆᔭᑯᓗᒐ ᐅᓪᓗᒥ ᓇᓪᓕᐅᑎᒻᒪᑦ 

ᓇᓪᓕᐅᓂᖅᓯᐅᑦᑎᐊᖁᒐᒃᑯ ᑭᒃᑯᓕᒫᓄᑦ ᖃᐅᔨᒪᔭᐅᖁᓪᓗᒍ. ᑐᓴᖅᑎᑦᑎᓗᐊᖁᔨᖅᑲᐅᙱᑦᑑᒐᓗᐊᖅ ᑭᓯᐊᓂ 

ᐊᒃᓱᐊᓗ ᖁᕕᐊᓱᖃᑦᑕᕋᒪ ᓇᓪᓕᐅᑎᔪᖃᕋᐃᒻᒪᑦ. ᑖᒃᑯᐊ ᐊᒃᓱᐊᓗᒃ ᐊᓕᐊᓇᐃᒋᓪᓗᒍ ᐅᓪᓗᒥ. 

ᐅᓪᓗᖃᑦᑎᐊᓂᐊᖅᐳᖅ ᓄᓕᐊᓐᓇᕆᔭᑯᓗᒐ, ᑭᐅᕈᓪ ᐊᕿᐊᕈᖅ, ᓇᓪᓕᐅᓂᖅᓯᐅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᓇᓪᓕᐅᑎᑦᑎᐊᕆᑦ, ᑭᐅᕈᓪ. ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ.  

 



ᐅᓪᓗᑐᐃᓐᓇᖅ, ᒪᐃ 23, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 791 - 6(2): ᑭᖕ ᓴᐅᓕᐅᑉ ᐃᓕᑕᕆᔭᖏᓄᑦ ᓇᓗᓇᐃᒃᑯᑕᖅᑖᖅᑐᑦ ᑭᖓᓐᓂ 

(ᔪᐊᓇᓯ)  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᐅᓪᓛᑰᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ ᕿᑭᖅᑖᓘᑉ 

ᓂᒋᐊᓂᒥᐅᓪᓗ.  

 

ᐅᖃᖅᑏ, ᐅᓪᓗᒥ ᓇᖏᖅᓯᔾᔪᑎᖃᖅᑐᖓᑦᑕᐅᖅ ᑖᒃᑯᐊ ᑲᒥᓯᓇ ᓄᓇᕗᒻᒥ ᑭᙵᕐᓅᕈᓐᓇᖅᓯᓚᐅᕐᒪᑦ ᒫᑦᓯᐅᑎᓪᓗᒍ 

ᐊᒻᒪᓗ ᑕᒪᒃᑯᓇᙵᑦ ᑭᖕ ᓵᕈᔅ ᖃᑭᖅᑯᐊᖓᓂᒃ ᑐᓂᓯᔭᖅᑐᕈᓐᓇᖅᑎᓪᓗᒍ ᐃᓕᓴᕆᔭᐅᔾᔪᑎᑖᓚᐅᖅᑎᓪᓗᒋᑦ ᑖᒃᑯᐊ 

ᐃᓕᑕᕆᔪᒪᑦᑎᐊᖅᓱᒋᑦ ᒪᐃᔭᒋᔭᐅᔪᖅ ᔨᒥ ᒫᓂᖕ ᐊᒻᒪᑦᑕᐅᖅ ᑎᑎᖅᑐᒐᖅᑎᒻᒪᕆᐅᔪᖅ ᑭᙵᕐᓂ ᓱᕕᓇᐃ ᐊᓲᓇ. 

ᑖᒃᑯᐊ ᑭᖕ ᐅᔭᒥᖓᓂ ᖃᑭᖅᑯᐊᖓᓂ ᑐᓂᔭᐅᑎᓪᓗᒋᒃ ᐃᓕᓴᕆᔭᐅᔾᔪᑎᑖᓚᐅᖅᑎᓪᓗᒋᑦ.  

 

ᑭᓯᐊᓂᑦᑕᐅᖅ, ᑲᒥᓯᓇ ᑕᒪᒃᑯᓇᙵᑦ ᓄᓇᓕᒻᒥᐅᓂᑦᑕᐅᖅ ᐊᔾᔨᒌᙱᑦᑐᓂᒃ ᐃᓕᓴᖅᓯᒍᓐᓇᓚᐅᖅᑎᓪᓗᒍ 

ᖃᓄᐃᑦᑐᑐᐃᓐᓇᕐᓂ. ᑖᓐᓇᓗ ᑭᙵᕐᒥᐅᓄᑦ ᐅᔾᔨᕆᔭᐅᖃᑦᑕᖅᓱᓂ ᐃᓕᓴᕆᔭᐅᔾᔪᑎᑖᖅᑐᐃᑦ 

ᐃᔾᔨᕐᒥᒃᑕᐅᓂᕋᖅᑕᐅᖃᑦᑕᕐᒪᑕ, ᓲᕐᓗ ᐃᕐᔨᒻᒥᑦᑕᐅᔪᖅ ᐃᓕᓴᕆᔭᐅᔾᔪᑎᒥᒃ. ᑖᒃᑯᐊᓗ ᐃᓚᒋᖃᓯᐅᑎᓚᐅᕐᒪᒋᑦ 

ᖃᑦᑎᕆᔨᒃᑯᓪᓗ ᐊᒻᒪᓗ ᕿᓂᖅᑏᑦ, ᑭᓯᐊᓂᑦᑕᐅᖅ ᐃᓐᓇᕆᔭᕗᑦ ᓄᓇᓕᖕᓂ ᖃᐅᔨᒪᔭᒥᓂᒃ ᑐᓂᓯᖃᑦᑕᖅᑐᐃᑦ 

ᓄᓇᖅᑲᑎᒥᓄᑦ ᐅᕕᒃᑲᓛᓪᓗ ᐃᓕᓴᕆᔭᐅᒍᓐᓇᓚᐅᕐᒪᑕ ᑕᒪᓐᓇ ᑕᑯᒥᓇᑦᑎᐊᓚᐅᖅᖢᓂ.  

 

ᑭᓯᐊᓂᑦᑕᐅᖅ ᐱᓐᓇᕐᓂᖅᐹᖑᖃᑕᐅᓚᐅᕐᒪᑕ ᑕᐃᒃᑯᐊ ᐃᓕᓴᕆᔭᐅᔪᑦ ᐱᐅᓕᑦᑎᓯᒪᔪᐃᑦ ᐃᓅᖃᑎᒥᓂᒃ ᓲᕐᓗᒃ, 

ᐱᕐᕈᓗᐊᕿᔪᖃᖅᑎᓪᓗᒍ ᐅᕝᕙᓗ ᖃᓄᑐᐃᓐᓇᖅ ᑕᒪᒃᑯᐊ ᐃᖅᑲᐅᒪᓇᖃᑦᑕᕐᒪᑕ ᐱᐅᓕᑦᑎᔨᓚᐅᖅᓯᒪᔪᕕᓃᑦ 

ᐃᓅᖃᑎᒥᓂᒃ ᖁᔭᒋᑦᑎᐊᖅᐸᕗᑦ ᑖᒃᑯᐊ ᐃᓕᓴᕆᔭᐅᒍᓐᓇᓚᐅᕐᒪᑕ ᑲᒥᓴᓄᒧᑦ. ᖁᔭᓐᓇᒦᒃ, ᐅᖃᖅᑏᒃ.  

 

>>ᐸᒃᑕᑐᖅᑐᑦ 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᔪᐊᓇᓯ. ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᐃᓵᒃᑐᖃᕈᓐᓃᕐᖓᑦ 

ᑭᖑᓪᓕᕐᒨᓕᖅᐳᒍᑦ ᓈᓴᐅᑎᓕᒃ 4. ᑭᐅᔾᔪᑏᑦ ᐅᖃᐅᓯ ᐊᐱᖅᑯᑎᒥᓂᕐᓄᑦ, ᓈᓴᐅᑎᓕᒃ 5, ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᒃ ᐳᓛᕐᕕᖓᓄᑦ. ᒥᓂᔅᑕ ᒍᕌᔅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᐅᓪᓛᒃᑯᑦ ᐅᖃᖅᑏ, ᖁᔭᓐᓇᒦᒃ. ᑐᙵᓱᒃᑎᑦᑎᒍᒪᒐᒪ ᐅᕙᓂ 

ᐳᓛᑎᒋᔭᑦᑎᓐᓂᒃ ᑲᓇᒃᑎᑦ ᓄᐊᑦᑯᓐᓃᖔᖅᑐᓂᒃ, ᐅᕙᓃᑉᐳᑦ ᔭᓂᕗ ᑯᕆᐅᕈ. ᑖᓐᓇ ᐊᖓᔪᖅᑳᖑᔪᖅ 

ᐊᓪᓚᒡᕕᖓᓂ ᐊᒻᒪ ᐱᒋᐊᖅᑎᑎᖃᑦᑕᒥᓂᐅᓪᓗᓂ ᑲᓇᒃᑎᑦ ᓄᐊᑦᑯᓐᓂᒃ ᐊᒻᒪ ᒪᐃᑯ ᕗᑎᒃ. ᑖᓐᓇ 

ᐱᒋᐊᖅᑎᑦᑎᖃᑦᑕᒥᓂᐅᔪᖅ ᖃᕋᓴᐅᔭᓕᕆᓂᕐᒧᑦ ᐊᖓᔪᖅᑳᖑᓪᓗᓂ ᒫᓐᓇ. ᐊᒻᒪ ᒐᐃ ᐊᐃᕗᕆ.  

 

ᐅᖃᖅᑏ, ᑲᓇᒃᑎᑦ ᓄᐊᑦᑯᓐᓄᑦ ᑯᐊᑉ ᐱᓕᕆᖃᑎᖃᖅᓯᒪᖕᒪᑕ ᐃᓕᓯᕕᓐᓂᒃ ᓄᓇᕗᓕᒫᒥᒃ ᖁᓕᐅᓗᐊᖅᑐᓂ 

ᐊᕐᕌᒍᓂᒃ ᐊᒥᓱᐊᓗᖕᓂᒃ ᐃᓕᓐᓂᐊᖅᑎᑦᑎᒍᑎᓂᒃ ᐃᓚᓕᐅᔾᔨᕙᒃᑐᑎᒃ ᐅᒻᒪᕆᐊᖅᑎᑦᑎᕙᒃᑐᑎᓪᓗ ᐊᒻᒪ ᐃᓄᓐᓂᒃ 

ᐱᒋᐊᖅᑎᑦᑎᔪᒥᓂᕐᓂᒃ ᖃᐅᔨᓴᖅᑎᓂᒡᓗ ᑕᑯᔭᒐᖃᕐᕕᓂᒡᓗ ᐱᓕᕆᖃᑎᖃᖅᑐᑎᒃ ᐃᓕᓐᓂᐊᖅᑎᑕᑦᑎᓐᓂᒃ 

ᑲᔪᖏᖅᓴᐃᒍᑕᐅᓪᓗᑎᒃ ᓄᓇᕗᑦ ᒐᕙᒪᖏᑦ ᐃᓕᓐᓂᐊᖅᑐᓕᕆᔨᒃᑯᓪᓗ. ᖁᔭᓕᔭᐅᕗᓯ ᐅᕙᑦᑎᓐᓄᒃ ᐃᓕᖅᑯᓯᕗᑦ 

ᓴᖅᑭᔮᖅᑕᐃᓕᒃᐸᒃᑲᔅᓯᐅ ᐃᓕᓴᕖᑦ ᐃᓗᐊᓂ ᓄᓇᕘᓕᒫᒥᒃ.  

 

ᐊᒻᒪ ᐃᓕᓴᖅᓯᒍᒪᒻᒥᒐᒪ ᒪᕐᕈᑲᓐᓃᓂᑦᑕᐅᖅ ᐊᔾᔨᐅᖏᒥᔫᓐᓂᒃ ᑖᓐᓇ ᐃᓕᓴᐃᔨᒋᓚᐅᖅᓯᒪᔭᕋ ᐊᒻᒪᓗᑦᑕᐅᖅ ᖁᒻᒧᒃ 

ᑕᑯᓐᓈᓪᓚᕆᓲᕋ ᒥᔅ ᔭᑭ ᐳᕋᐃᔅ, ᑲᒪᓇᒻᒪᕆᖅᑐᓂ ᐊᕐᓇᐅᒻᒪᒃ ᑖᓐᓇ ᐊᒻᒪ ᐅᐱᒋᓪᓚᕆᒃᐸᕋ 

ᐃᖅᑲᓇᐃᔮᖅᑖᕆᓚᐅᖅᑕᖓᓄᒃ ᐊᖓᔪᖅᑳᖑᓪᓗᓂ ᓄᓇᕗᒻᒥ ᓯᓚᑦᑐᒃᓴᕐᕕᒃᑯᓐᓄᑦ. ᓴᓂᐊᓃᒻᒥᔪᖅᑕᐅ 

ᑐᙵᓱᒃᑎᒻᒥᔭᕋ ᓕᓯ ᐊᓕᖅᑲᑐᖅᑐᖅ, ᑖᒃᑯᐊ ᓂᕆᐅᒋᑦᑎᐊᓪᓚᕆᒃᑕᕗᑦ ᐱᓕᕆᓂᕆᓂᐊᖅᑕᓯᓐᓂᒃ 

ᐃᓕᓴᐃᔨᕈᕆᐅᖅᓴᔪᓂᒃ ᐊᒻᒪ ᐊᓯᖏᓐᓂᒃ ᓄᓇᕗᑦ ᓯᓚᑦᑐᖅᓴᕐᕕᖕᒥ ᐱᓕᕆᑎᓪᓗᓯ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᐱᓕᕆᐊᕆᖃᑦᑕᑦᑕᓯᓐᓄᑦ ᓄᓇᕘᒧᑦ ᐊᒻᒪ ᑐᙵᓱᒋᔅᓯ. ᒥᔅ ᓇᑲᓱᒃ. 



ᐅᓪᓗᑐᐃᓐᓇᖅ, ᒪᐃ 23, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᐅᓪᓛᑦᑕᐅᖅ ᐃᓕᓴᕆᔪᒪᒻᒥᒐᒃᑭᑦ ᑖᒃᑯᐊ ᒪᕐᕉᒃ ᐊᕐᓇᐃᑦ ᑕᕝᕙᓃᑦᑐᑦ ᐊᒃᓱᐊᓗᒃ 

ᐅᐱᒋᓪᓗᒋᑦ ᑕᕝᕙᓃᑦᑐᒃ ᐃᓐᓇᐃᑦ ᐃᓕᓐᓂᐊᕐᕕᖓᓃᙵᖅᑐᑦ ᐊᒻᒪ ᖁᑦᑎᓂᖅᓴᒥᒃ ᐱᓕᕆᐊᖃᓕᖅᑐᑎᒃ.  

 

(ᑐᓵᔨᑎᒎᓕᖅᑐᖅ) ᔭᑭ ᐳᕋᐃᔅ ᐅᖃᐅᓯᕆᖅᑳᕈᒪᔭᕋ, ᐊᐅᓪᓛᔪᖕᒪᑦ ᐊᖓᔪᖅᑳᕈᖅᑐᓂᒃ ᐅᑐᐱᕆ 2024−ᒥᒃ 

ᐊᖓᔪᖅᑳᒧᑦ ᑐᖏᓕᐅᖃᑦᑕᓚᐅᖅᑐᓂᒃ ᐊᒻᒪ ᓯᓚᑦᑐᒃᓴᕐᕕᒃᑯᑦᑕᐅᖅ ᓕᓯ ᐊᓕᖅᑲᑐᖅᑐᕐᒥᒃ 

ᑐᙵᓱᒃᑎᑦᑎᕋᑖᓚᐅᕐᒥᖕᒪᑕ ᐊᖏᔪᖅᑳᖑᓂᐊᓕᖅᑐᓂ ᐃᓕᓐᓂᐊᖅᑐᓕᕆᓂᕐᒧᑦ ᐊᖓᔪᖅᑳᖑᓂᐊᖅᑐᒥᒃ.  

 

ᐊᒻᒪᑦᑕᐅ ᐃᓄᓐᓂᒃ ᓯᓚᑦᑐᒃᓴᕐᕕᖕᒥᒃ ᐃᓕᓐᓂᐊᕐᓂᐅᔪᓄᑦ, ᒪᒥᐊᓇᖅ ᒥᔅ ᖃᓗᕐᕋᖅ ᐅᕙᓃᒍᓐᓇᖏᒻᒪᑦ ᑭᓯᐊᓂ 

ᑐᙵᓱᒃᑎᓪᓚᕆᒻᒥᔭᕗᑦ ᐃᖅᑲᓇᐃᔮᖓᓄᑦ ᐊᖓᔪᖅᑳᒧᑦ ᑐᖏᓕᕆᔭᐅᓂᐊᓕᖅᑐᓂᒃ, ᑖᒃᑯᐊ ᐱᖓᓱᐃᑦ 

ᐅᖃᐅᓯᕆᒍᒪᓪᓚᕆᕋᑖᕋᒃᑭ ᓴᙱᔪᐊᓗᐃᑦ ᐊᕐᓇᐃᑦ ᐱᖓᓱᐃᑦ ᐃᓄᐃᑦ ᐊᔪᖏᓐᓂᖏᓐᓂᒃ 

ᓴᖅᑭᔮᕆᐊᖅᑎᑦᑎᕙᒃᑐᐃᑦ ᑐᙵᓱᒃᑎᓚᐅᕐᓚᕗᑦ ᑲᑎᒪᕐᔪᐊᕐᕕᒻᒧᑦ, ᖁᔭᓐᓇᒦᒃ.  

 

>>ᐸᒃᑕᑐᖅᑐᑦ 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᑐᙵᓱᒃᑎᒃᐸᕗᑦ ᐃᒡᓗᒧᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒡᓗ, ᐅᖃᖅᑏ. ᐃᓕᓴᖅᓯᒍᒪᒻᒥᒐᒪ ᓴᖏᖅᓯᔾᔪᑎᒋᕙᕋ ᑖᓐᓇ ᐃᓕᓴᕆᔭᐅᖃᑦᑕᖅᑐᖅ 

ᐊᕐᓇᑯᓗᐃᑦ. ᐱᓗᐊᖅᑐᒥᒃ ᓇᖏᖅᓯᔾᔪᑎᒋᔭᕋ ᓄᓇᖅᑲᑎᒋᓯᒪᓪᓗᒍᑦ ᑖᓐᓇ ᐊᑎᖃᖅᑎᔅᓯᐅᕆᒐᒃᑯ ᑐᖅᑐᕋᖅᑐᒍᑦ 

ᑕᐃᒪᐃᓕᐅᖅᑕᐅᖃᑦᑕᕐᓂᐊᓕᕐᖓᑦ ᐃᓄᑑᔾᔮᒍᓐᓃᕋᒪ ᐅᑯᐊᕆᔭᐅᔪᖅ. ᐅᑯᐊᕆᔭᐅᔪᒥᒃ ᑕᐃᓲᕆᒐᒃᑯᑦ 

ᑕᐃᒪᙵᓕᒫᒃ.  

 

ᓕᓯ ᐊᓕᖅᑲᑐᖅᑐᖅ ᑐᙵᓱᒋᑦ, ᐅᐱᒋᕙᒋᑦ ᑲᔪᓰᓐᓇᖅᓯᒪᓃᑦ ᓴᙱᔪᓐᓃᒃ ᐃᔾᔪᐊᒐᒃᓴᐅᑦᑎᐊᕙᐅᓃᒡᓗ 

ᑕᑯᔅᓴᐅᓯᒪᐃᓐᓇᖅᓯᒪᒐᕕᐅᒃ ᑕᐃᒪᓂ ᒪᒃᑯᒃᑑᓪᓗᑎ ᕿᑭᖅᑕᕐᔪᐊᕐᒧᑦ ᓅᓚᐅᖅᓯᒪᒐᕕᑦ ᑕᐃᒪᙵᓂ 

ᓄᖅᑲᓱᐃᑑᓯᒪᖕᒥᒐᕕᑦ, ᒥᖅᓱᒃᑳᓘᓪᓗᓂ ᖃᓄᑐᐃᓐᓇᖅ ᖃᓄᑐᐃᓐᓇᖅ ᐱᓕᕆᓯᑎᐅᒻᒪᑦ ᐅᐱᒋᑦᑎᐊᖅᑲᒋᑦ 

ᑕᒫᓂᓪᓗ ᓄᓇᖃᖅᑐᓂᒃ ᐃᖃᓗᖕᓂᒃ ᓇᖏᖅᓯᔾᔪᑎᒋᕋᑖᖅᑲᕋ, ᑕᐃᔭᐅᖃᑦᑕᓕᕐᓕᒃ ᐅᑯᐊᕆᔭᐅᔪᖅ, ᖁᔭᓐᓇᒦᒃ, 

ᐅᖃᖅᑏ.  

 

>>ᐸᒃᑕᑐᖅᑐᑦ 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ, ᒥᔅ ᕿᓕᖅᑏ ᑐᙵᓱᒋᑦᑕᐅᖅ. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᒃ ᐊᑎᖁᑎᖃᕈᓐᓃᕋᒪ ᐊᐱᖅᑯᑎᓅᓕᕐᓗᑕ. ᐊᐱᖅᓲᑐᒃᓴᓂᒃ ᒥᔅᑕ ᓚᐃᑦᓯᑑᓐ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1221 - 6(2): ᑭᒃᑯᓕᒫᓄᑦ ᐅᓗᕆᐋᓇᖅᑐᓕᕆᓂᖅ (911) (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᑐᐃᕈᑎᒋᖅᑲᐅᔭᓂᒃ ᒪᓕᒐᓕᐅᖅᑎ ᐅᖃᐅᓯᒃᓴᖏᓐᓂᒃ 

ᐊᑦᑕᓇᖅᑕᐃᓕᓂᕐᒧᒃ ᐅᖃᐅᓯᖃᒃᑲᓐᓂᕈᒪᓪᓗᖓ. ᐊᐱᖅᓱᓂᐊᖅᑐᖓ ᓄᓇᓕᖕᓂᒃ ᐱᔨᔅᓯᖅᑎᒃᑯᓐᓄᑦ ᑖᒃᑯᐊ 911 

ᐅᖃᓘᑎᒃᑯᑦ ᑐᐊᕕᓐᓇᖅᑐᒧᑦ ᐅᖃᓗᒡᕕᐅᕙᖕᓂᐊᖅᑐᑦ ᕿᓚᒥᐅᓂᖅᓴᖅ ᐊᒻᒪ ᑕᕝᕙᑲᐅᑎᒋᐅᓂᖅᓴᖅ 

ᑐᐊᕕᕐᓇᖅᑐᓂᒃ ᐅᖃᓗᒡᕕᐅᔪᓐᓇᕐᓂᐊᓕᕐᒪᑦ.  

 

ᑖᓐᓇ ᒥᓂᔅᑕ ᐃᖅᑲᐅᒪᖕᒪᑦ ᐅᖃᓯᕆᖃᑦᑕᔪᒻᒥᒐᒃᑯᑦ ᐅᑭᐊᔅᓵ ᐃᒃᓯᕙᑎᓪᓗᑕ. ᓯᕗᓂᐊᓂ ᒥᓂᔅᑕᐅᓚᐅᖅᓯᒪᔪᖅ 

ᐊᐱᖅᓱᓚᐅᖅᓯᒪᒐᒃᑯ ᐅᖃᓚᐅᖅᓯᒪᕗᖅ ᒐᕙᒪᒃᑯᑦ ᑕᒪᑐᒥᖓᒡᒎᖅ ᑕᑯᓐᓇᖅᐸᓪᓕᐊᓕᕐᒪᑕ.  

 

ᒥᓂᔅᑕ ᐅᓂᒃᑳᑦᑎᐊᕈᓐᓇᖅᐸ ᐅᓪᓗᒥᒃ ᑭᓱᓪᓚᑦᑖᒥᒃ ᒪᓕᒐᑎᒍᑦ, ᑭᓱᓪᓗ ᐱᓇᓲᑎᐅᒋᐊᓕᒃ ᐱᑦᓴᕆᐊᖃᕐᓂᐊᖅᐸᑦ 

ᓄᓇᕗᒻᒥᐅᓕᒫᓂᒃ ᐱᕚᓪᓕᕈᑎᐅᓇᓱᒃᑐᒥᒃ ᑕᒪᑐᒥᖓ ᐊᑐᐃᓐᓇᖃᑦᑎᐊᖃᑦᑕᖁᓪᓗᒍ? ᖁᔭᓐᓇᒦᒃ, ᐅᖃᖅᑏ. 



ᐅᓪᓗᑐᐃᓐᓇᖅ, ᒪᐃ 23, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᓄᓇᓕᖕᒥᒃ ᐱᔨᑦᓯᑯᓂᒃ ᒥᔅᑕ ᐊᕿᐊᕈᖅ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐱᓕᕆᕝᕕᕗᑦ ᓱᓕ 911−ᒥᑦ 

ᐅᖃᓗᒡᕕᐅᔪᓐᓇᖅᑐᒥᒃ ᐊᑐᐃᓐᓇᐅᑎᑦᑎᒐᓱᔅᓴᐃᓐᓇᖅᐳᒍᑦ ᓄᓇᕗᒻᒥᑦ. ᐱᓇᓱᐊᖃᑎᖃᖅᓱᑕ ᐊᓯᑦᑎᓐᓂᒃ 

ᒐᕙᒪᐅᔪᓂᒃ ᐅᖃᖃᑎᒋᕙᒃᓱᑎᒍᑦ ᒐᕙᒪᑐᖃᒃᑯᑦ ᐊᕕᑦᑐᖅᓯᒪᓃᓪᓗ ᐅᖃᖃᑎᒋᔅᓱᑎᒍᑦ ᐊᐅᓚᑦᓯᑎᔩᑦ ᐱᓕᕆᔪᓂᑦ 

ᐃᖅᑲᓇᐃᔮᕆᖦᖤᖅᐸᕗᑦ ᐊᒻᒪ ᓇᓗᓇᐃᕆᓇᓱᖢᒍ ᑭᓱ ᓴᓇᑦᓴᕆᐊᖃᕐᓂᐊᕐᒪᖔᑕ 911−ᒥᒃ 

ᐅᖃᓗᒡᕕᐅᔪᓐᓇᖅᓯᔪᖃᕐᓂᐊᕐᒪᑦ ᓄᐊᑦᕕᔅᑎᐅᑎᒍᑦ ᐱᓇᔭᕐᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓪᓕᖅᐹᖅ ᐃᓚᒋᐊᕈᑎᓄᑦ ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᓕᐊᓇᐃᑦ ᑭᐅᑦᑎᐊᕐᒪᑦ ᓄᐊᑦᕕᔅᑎᐅᒃᑯᓪᓗ ᐊᑏᑐᖅ ᑕᒪᑐᒪᙵᖅ 

ᐱᓇᓱᒃᑕᐅᓪᓚᕆᒃᑐᒥᒃ ᕿᓚᒻᒥᐅᔾᔫᒥᓛᖅᐳᑦ.  

 

ᐅᖃᖅᑏ, ᐅᖃᖅᑲᐅᒐᒪ ᐃᓛᒃ ᐅᖃᐅᓯᕆᓚᐅᖅᓯᒪᓪᓗᒍ ᓯᕗᓂᐊᓂ ᑲᓇᑕᒥ ᑐᓴᐅᑎᓕᕆᔨᒃᑯᑦ, ᑕᓚᕖᓴᓕᕆᔨᒃᑯᑦ 

ᑲᒥᓴᓇ ᐅᖃᓚᐅᖅᓯᒪᖕᒪᑦ ᐊᑐᖅᑕᐅᕙᓪᓕᐊᓂᐊᕐᓂᖓᓂᒃ 911. ᑕᐃᑦᓱᒪᓂ ᒥᓂᔅᑕ ᐅᖃᓚᐅᖅᓯᒪᖕᒪᑦ 

ᐱᓕᕆᔨᖏᒡᒎᖅ ᐱᓇᓱᖃᑎᒋᓪᓗᒋᑦ ᑐᓂᓯᒍᒫᕐᒪᑕ ᑲᓇᑕᒥ ᓈᓚᐅᒃᑯᑦ−ᑕᓚᕖᓴᒃᑯᓪᓗ ᑐᓴᐅᒪᔾᔪᑎᓕᔨᒃᑯᓐᓄᑦ 

ᓄᐊᑦᕕᔅᑎᐅ 60−ᓄᑦ ᓇᒻᒥᓂᖁᑎᖃᖅᑐᓂ ᓂᐅᕕᐅᑕᐅᓚᐅᖅᑎᓪᓗᒍ.  

 

ᒥᓂᔅᑕ ᐃᖅᑲᐅᒪᔪᔅᓴᐅᕗᑦ ᑖᒃᑯᐊᑦ ᓄᓇᕗᑦ ᑐᙵᕕᒃᑯᑦ ᑲᑎᒪᔨᖏᑦ ᑐᖅᑯᖅᓱᐃᓕᓚᐅᕐᒪᑕ $36−ᒥᓕᐊᓐ 

ᑮᓇᐅᔭᓂᑦ ᐃᑲᔪᖅᑐᐃᒍᑎᐅᒐᓱᒃᓱᓂ ᓂᐅᕕᐊᒃᓴᐅᓂᖓᑕ ᓄᐊᑦᕕᔅᑎᐅ ᑭᓯᐊᓂ ᑲᔪᓯᔪᔪᖏᒻᒪᑦ. ᑖᒃᑯᐊ ᒐᕙᒪᒃᑯᑦ 

ᑐᓴᐅᒪᑎᑕᐅᑦᓴᐃᓇᔪᒃᓴᐅᕗᑦ ᑕᒪᑐᒪ ᒥᒃᓵᓄᑦ. ᒥᓂᔅᑕ ᐅᖃᕈᓐᓇᖅᐹ ᑐᑭᓯᓂᖓᓂᒃ ᑕᒪᓐᓇ 

ᓂᐅᕕᖅᑕᐅᔪᒫᕐᓂᐊᕐᓂᖓ ᑲᔪᓯᓚᐅᖏᒻᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒐᕙᒪᕗᑦ ᓇᐅᑦᓯᖅᑐᐃᓇᖅᐸᕗᑦ 

ᑕᒪᓐᓇ ᐊᒻᒪᓗ ᑕᐅᑐᒃᖢᑎᒍᑦ ᓇᒻᒥᓂᕈᑎᖃᖅᑐᓂᒃ ᐃᓱᒪᖅᓲᑕᐅᒻᒪᒡᓕ ᒐᕙᒪᒃᑯᓪᓕ ᑕᐃᒪᐃᑦᑐᒥᒃ ᑲᒪᒐᓱᖏᓐᓇᑦᑕ 

ᓇᒻᒥᓂᖃᕐᓂᕐᒥᒃ ᑭᓯᐊᓂ ᓇᐅᑦᓯᑐᕋᓗᐊᖅᖢᑎᒍᑦ ᑕᒪᓐᓇ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹᒃ ᑭᖑᓪᓕᖅᐹᕆᓗᒍ ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄᒃ’, ᐱᒻᒪᕆᐅᓇᔭᕐᒪᑦ ᒐᕙᓗᒃᑖᑦ ᐱᔨᑦᓯᖅᐸᒃᑐᓂᒃ 

ᐱᓇᓱᐊᖃᑎᖃᖅᐸᒃᑯᑎᒃ ᓂᐅᕕᖅᑕᐅᓇᔭᕈᓂ. ᐊᐱᖅᑯᑎᖃᓕᕐᓚᖓ ᑭᖑᓪᓕᖅᐹᒥ. ᑖᓐᓇ ᑖᒃᑯᐊ ᒐᕙᒪᒃᑯᑦ 

ᐱᓕᕆᕝᕕᖕᒥᒃ ᐅᖃᖃᑎᒌᑦᑕᕆᐊᖃᕋᔭᕐᒪᑕ. ᓇᓗᓇᐃᖅᓯᒍᓐᓇᖅᐹ ᒐᕙᒪᒃᑯᑦ ᑖᒃᑯᐊ ᓄᓇᓕᖕᓂᒃ ᐱᔨᖅᓯᖅᑎᒃᑯᑦ 

ᐃᖅᑲᖅᑐᐃᔪᓕᕆᔨᒃᑯᓐᓂ ᐸᓕᓯᒃᑯᓐᓂᒃ ᐅᖃᖃᑎᖃᕐᒪᖔᖏᑦ ᑕᒪᑦᓱᒪᙵᑦ ᐱᒻᒪᕆᐅᔪᒥᑦ ᐱᓇᓱᒃᑕᐅᕙᓪᓕᐊᔪᒥᒃ? 

ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ) ᖁᔭᓐᓇᒦᒃ. ᒥᔅᑕ ᐊᕿᐊᕈᖅ  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᐊᒥᓲᒻᒪᑕ ᐊᔾᔨᒌᖏᑦᑐᑦ ᐱᔭᑦᓴᑦ 

ᐱᔭᕆᐊᖃᕐᓂᐊᖅᑐᑦ 911−ᒥᒃ ᐊᑐᐃᓐᓇᖃᕐᓂᐊᕐᓗᓂ ᐸᓖᓯᒃᑯᑦ ᐃᓚᒋᓪᓗᓂᔾᔪᒃ. ᑐᐊᕕᕐᓇᖅᑐᓕᕆᔩᑦ 

ᖃᑦᑎᕆᔨᒃᑯᓪᓗ ᑕᐃᒪᐅᒃᑲᔭᕆᓪᓗᑎᒃ, ᑭᓱᒻᒪᑕ ᐊᒥᓱᑦ ᐊᖅᑭᓱᐃᖃᑎᒋᔭᕆᐊᖃᕋᔭᖅᑐᑦ 911−ᒥᒃ ᒫᓐᓇ 

ᐊᔪᑲᐃᓐᓇᖅᖢᑕ.  

 

ᑕᐃᒪᓕ ᑕᐃᒪᐃᔅᓱᓐᓇᓕᕈᑦᑕ ᑖᒃᑯᐊ ᑎᒥᐅᔪᑦ ᐃᓚᒋᔭᐅᑦᑕᕆᐊᖃᓛᕐᒪᑕ ᑕᒪᑐᒧᖓ ᐅᖃᖃᑎᖃᑦᑕᐃᓐᓇᖅᐳᒍᑦ 

ᐃᖅᑲᓇᐃᔭᖅᑎᖁᑎᕗᓪᓗ ᐅᖃᖃᑎᖃᑦᓴᐃᓐᓇᖅᖢᑎᒃ ᑖᒃᑯᓇᙵᑦ, ᖃᓄᖅ ᑕᐃᒪᐃᑦᓱᓐᓇᕐᓂᐊᕐᒪᖔᑕ 



ᐅᓪᓗᑐᐃᓐᓇᖅ, ᒪᐃ 23, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᔪᓯᒍᑦᑎᒍ. ᐅᖃᐅᓯᖅᑕᕆᔭᐅᔪᓕᒫᑦ ᓄᓇᕗᖕᒥᐅᑦ ᐊᑐᐃᓐᓇᐅᑎᑕᐅᒋᐊᖃᕋᔭᕐᒥᖕᒪᑕ ᑕᒪᒃᑯᐊ ᐱᑦᓴᕆᐊᖃᕋᔭᕐᒪᑕ 

911−ᒥᒃ ᐅᖃᓗᒃᕕᐅᔪᓐᓇᖅᑐᒥᒃ ᐱᑕᖃᕐᓂᐊᖅᐳᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᐅᓯᒃᑲᑦ ᐊᐱᖅᑯᑏᒃ ᒪᓕᒐᓕᐅᖅᑏ ᖃᒪᓂ’ᑐᐊᒧᑦ ᒥᔅᑕ 

ᓯᒪᐃᓚᒃ. 

 

ᐊᐱᖅᑯᑦ 1222 - 6(2): ᐊᑑᑎᓛᖑᔪᑦ ᐅᔭᕋᓐᓂᐊᖅᑕᐅᓲᓄᑦ (ᓯᒪᐃᓚᒃ) 

 

ᓯᒪᐃᓚᒃ: ᐅᖃᖅᑎᑦᓯᔩ, ᐅᑉᓛᑦᓯᐊᖅ. ᒪᓕᒐᓕᐅᖅᑎᐅᖃᑎᒃᑳ, ᖃᓄᐃᑕᕐᒪᑕᓗ, ᐅᑉᓗᖃᑦᓯᐊᕐᓂᐊᖅᐳᓯ. 

(ᑐᓵᔨᑎᒎᓕᖅᑐᖅ) ᐅᖃᖅᑏ ᐊᐱᖅᑯᑎᒃᓴᖃᒃᑲᓐᓂᕐᒥᒐᒪ ᐅᔭᕋᓐᓂᐊᕐᕕᖕᓂᒃ ᐃᑉᐸᒃᓴ ᐊᐱᖅᓱᓐᓇᐅᑎᓪᓗᒍ 

ᐅᖃᐅᓯᖃᓚᐅᕋᒪ ᐃᒡᓗᒧᑦ ᑖᒃᑯᓄᖓ ᐊᔭᕋᓐᓂᐊᖅᑐᓕᕆᔩᑦ ᑲᑐᔾᔨᖃᑎᒌᖏᓐᓄᑦ ᓄᓇᕗᒻᒥᑦ ᐅᖃᐅᓯᐅᓯᒪᔪᒧᑦ.  

 

ᓄᓇᕗᒻᒥ ᐅᔭᕋᓐᓂᐊᖅᑐᓕᕆᔩᑦ ᓱᓕ ᒪᓕᒐᕐᓂᑦ ᐊᒥᓱᓂᒃ ᐊᑐᕆᐊᖃᖅᐸᖕᒪᑕ ᐊᖏᖅᑕᐅᔭᕆᐊᓂᓪᓗ 

ᖃᓕᕇᒃᐸᒃᓱᑎᓪᓗ ᒐᕙᒪᐅᔪᓄᑦ ᐊᖏᖅᑕᐅᔭᕆᐊᓖᑦ. ᑖᒃᑯᐊ ᖁᓅᒪᕈᑕᐅᕙᒻᒪᑕ ᑭᓇᐅᔭᖅᑐᕈᑎᖃᕋᓱᒍᒪᔪᓄᑦ 

ᐅᔭᕋᓐᓂᐊᓂᕐᒧᑦ.  

 

ᐅᖃᖅᑏ, ᖁᕕᐊᓚᐅᖅᐳᖓ ᒥᓂᔅᑕᐅᔪᖅ ᐅᕙᖓ ᐃᓱᒫᓗᑎᖓᓂᒃ ᐊᖏᖃᑎᖃᓚᐅᕐᒪᑦ. ᐊᐱᖅᑯᑎᒐᓕ ᒥᓂᔅᑕᒧᑦ 

ᖃᓄᓪᓚᑦᑖᖅ ᐱᓇᓱᓐᓂᐊᓕᖅᐸᑦ ᑕᒪᒃᑯᐊᑦ ᐃᓱᒪᓘᑕᐅᔪᑦ ᐱᑉᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐅᔭᕋᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᓇᒻᒥᓂᖅᓱᖅᐸᓪᓕᐊᓂᕐᒧᑦ 

ᐊᖏᕈᑎ ᒪᓕᒃᑐᒍᑦ ᐊᑎᓕᐅᓚᐅᖅᓯᒪᔭᕗᑦ ᑖᓐᓇ ᑕᐅᑐᒃᐸᓪᓕᐊᕈᑎᒋᓂᐊᕋᑦᑎᒍᑦ ᐱᐅᓯᐅᔭᕆᐊᖃᖅᐸᓐᓂᐊᖅᑐᓂᒃ 

ᐱᕙᓪᓕᐊᓂᐅᔪᓂᒃ ᐊᑦᑐᐃᓂᖃᖅᐸᓚᖓᒻᒪᑕ ᓄᓇᕘᒥ. ᐅᖃᖃᑎᖃᖅᐸᖕᓂᒃᑯᑦ ᐱᓇᓱᐊᖃᑎᖃᑦᑎᐊᕐᓂᒃᑯᑦ 

ᓄᓇᕘᒻᒥᒃ ᐊᕙᑎᓕᕆᔨᒃᑯᓐᓂᒃ ᐸᕐᓇᐃᔨᒃᑯᓐᓂᓪᓘᓐᓃᑦ, ᑕᒪᑉᑯᐊ ᐱᕙᓪᓕᐊᔭᕆᐊᖃᖅᑐᑦ 

ᑐᑭᒧᐊᓐᓂᖃᑦᑎᐊᖁᓪᓗᒋᑦ ᐱᕙᓪᓕᐊᓂᖃᑦᑎᐊᓂᓴᐅᒐᔭᖁᓪᓗᑕ.  

 

ᑖᒃᑯᐊ ᑎᒥᙳᖅᑎᑕᐅᓯᒪᔪᑦ ᒐᕙᒪᐃᑦ ᐱᓕᕆᑦᑎᐊᖅᐸᖕᒪᑕ ᕿᒥᕐᕈᑦᑎᐊᖅᐸᒃᓱᑎᒡᓗ ᐱᐅᓯᐅᔭᕆᐊᓕᖕᓂᒃ, 

ᑲᔪᓰᓐᓇᕐᓂᐊᖅᓱᓂᓗ ᑕᒪᓐᓇ ᐱᕙᓪᓕᐊᖏᑦᓴᖓᓗ, ᐱᕚᓪᓕᓂᒃᓴᖓᓗ ᐅᖃᖃᑎᖃᑦᓯᐊᖅᓂᖃᐸᒋᐊᖃᓚᖓᒻᒪᑦ. 

ᑕᒪᒃᑯᐊᑦ ᓄᓇᕗᖕᒥᑦ ᐊᖏᕈᑎᖓᓂ ᐃᓕᓯᒪᒻᒪᑕ ᐅᖃᐅᓯᖅᑕᖏᑦ ᒪᓕᒋᐊᖃᖅᓱᑎᒍᓪᓗ ᑭᓯᐊᓂᓕ ᓄᓇᕘᒥᒃ 

ᐱᓕᕆᕙᓪᓕᐊᔪᓐᓇᖅᑰᕋᑦᑎᒍ ᐊᖅᑭᑦᑎᐊᖅᐸᓪᓕᐊᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᐃᓚᒋᐊᕈᑎᓄᑦ ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒡᓗ ᑭᐅᑦᑎᐊᕋᕕ ᒥᓂᔅᑕ. ᑐᓴᕈᒥᓇᖅᑑᒻᒪᑦ ᑖᓐᓇ 

ᒥᓂᔅᑕᐅᔪᖅ ᐅᔭᕋᓐᓂᐊᖅᑐᓕᕆᓂᕐᒧᑦ ᑐᑭᒧᐊᖅᑎᑉᐸᓪᓕᐊᑦᑎᐊᒥᒐ ᐱᐅᓯᐅᔭᕆᐊᖃᖅᐸᒃᑐᑦ. ᐅᖃᒃᑲᓐᓂᕐᒥᓗᖓ 

ᐅᖃᖅᑏ, ᐅᑭᐅ ᖁᓕᓄᑦ ᐊᑐᕆᐊᑐᖏᒃᑲᓗᐊᕐᖓᑦ ᐅᔭᕋᓐᓂᐊᕐᕕᖕᒥᑦ ᒪᑐᐃᖅᑐᖃᕐᓂᐊᖅᐸᑦ ᐊᔾᔨᐅᖏᑦᑐᑦ 

ᐅᔭᕋᓐᓂᐊᕋᔅᓴᐃᑦ ᐱᕙᓪᓕᐊᓂᐊᖅᑎᓪᓗᒋᑦ ᐱᒻᒪᕆᐅᓂᖓᓂᓪᓗᒃ ᑮᓇᐅᔭᓕᐅᕈᑎᖃᕆᐊᖃᕐᓂᒃ ᐊᑯᓂᒍᓱᖕᓇᕐᒪᑦ.  

 

ᐅᖃᖅᑏ, ᖁᕕᐊᓱᒃᐳᖓ ᒥᓂᔅᑕᐅᔪᖅ ᒫᓐᓇ ᑎᑎᕋᖅᓯᒪᓕᕐᓂᖓᓂᒃ ᒥᓂᔅᑕᐅᓕᖅᑐᒧᑦ ᒐᕙᒪᑐᖃᒃᑯᓐᓂᒃ ᑖᒃᑯᐊ 

ᑎᑎᖅᑲᖁᑎᒋᔭᖏᑦ ᐃᓱᒫᓘᑏᑦ ᓴᖅᑭᔪᒫᓂᐊᖅᐸᖏᑦ ᐃᓪᓗᒧᑦ ᖃᑯᒍᒃᑭᐊᖅ ᓯᕗᓂᔅᓴᑎᓐᓂᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᓵᔨᑎᒍᑦ): ᖁᔭᓐᓇᒦᒃ, ᓄᓇᓕᖕᓂᒃ ᐱᔨᔅᓯᖅᑎᒃᑯᓐᓄᑦ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏᑦ. ᐅᖃᖅᑏ, ᑖᒃᑯᐊ ᐅᓐᓂᖅᓯᐅᕈᒫᖅᐸᒃᑲ 

ᑎᑎᖅᑲᑦ ᒪᓕᒐᓕᐅᖅᑎᐅᖃᑎᓐᓄᒃ ᐊᑐᐃᓐᓇᐅᓕᕈᑎᒃ ᐱᑐᐃᓐᓇᐅᓕᕈᑎᒃ ᓴᖅᑭᑎᑦᓯᒍᒪᙱᓐᓇᒪ ᐃᒡᓗᒧᑦ 



ᐅᓪᓗᑐᐃᓐᓇᖅ, ᒪᐃ 23, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᑎᖅᑲᓂᒃ ᐊᑯᓂᐅᓕᖅᑯᑕᐅᑐᐃᓐᓇᕆᐊᖃᕋᔭᕈᑎᒃ. ᑭᓯᐊᓂ, ᓇᓕᐊᓐᓄᑦ ᐅᖃᐅᓯᖃᖅᑕᐃᓕᙱᑦᑎᐊᖅᑐᖓ 

ᐅᖃᐅᓯᕆᕙᓪᓕᐊᑉᐸᓂᐊᖅᑕᑎᓐᓂᒃ ᒐᕙᒪᑐᖃᒃᑯᑦ ᒥᓂᔅᑕᖓᖕᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᖑᓪᓕᖅᐹᒥᒃ ᐅᖃᕐᓗᖓ ᐊᓕᐊᓇᐃᑦ ᐱᓕᕆᕙᓪᓕᐊᓯᒪᒻᒪᑦ 

ᒥᓂᔅᑕᐅᔪᖅ ᐅᕙᑦᑎᓐᓂᓗ ᐅᖃᖃᑎᖃᖅᐸᓪᓕᐊᖑᒪᓯᒪᒻᒪᑦ.  

 

ᑕᒪᒃᑯᐊ ᐊᔾᔨᐅᙱᑦᑐᑦ ᐅᔭᕋᓐᓂᐊᖅ− ᐅᔭᕋᑦᑕᕆᐊᕋᑦᓴᐃᑦ ᓄᓇᕗᒻᒥ ᐊᑐᐃᓐᓇᖃᕐᕕᐅᔪᓐᓇᕐᓗᑎᓪᓗ ᑕᒪᒃᑯᐊ 

ᐅᔭᕋᓐᓂᐊᕐᕕᕗᓪᓗ ᖃᒪᓂ’ᑐᐊᑉ ᖃᓂᒋᔮᓂ ᐅᑭᐅᑦ ᐱᖓᓱᑦ ᒪᑐᓛᓕᕐᒥᒻᒪᑦ.  

ᑕᒪᒃᑯᐊ ᓴᖅᑭᐸᓪᓕᐊᒐᔭᖅᑐᑦ ᐱᓪᓗᒋᑦ ᓱᒃᑲᓕᕙᓪᓕᐊᓇᔭᖁᒥᓇᖅᑲᔭᕐᒪᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓃᒻᒥᔪᖅ ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ−ᐃᒡᓗᓕᖔᕐᔪᒻᒧᑦ, 

ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 1223 - 6(2): ᖃᓄᐃᑦᑑᓕᓐᓂᖓ ᐃᒡᓗᓕᒑᔾᔫᑉ ᓇᔭ ᐃᓴᐱᐅᓪ ᐃᒡᓗᔾᔪᐊᖁᑎᖓᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᐅᓪᓛᒃᑯᑦ ᐃᓪᓗᓕᒑᕐᔪᕐᒥᐅᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᓱᕈᒪᓪᓗᖓ ᐃᓄᓕᕆᔨᒃᑯᑦ ᒥᓂᔅᑕᖓᖕᓄᑦ.  

 

ᐅᖃᖅᑏ, ᒥᓂᔅᑕ ᐃᖅᑲᐅᒪᔪᔅᓴᐅᕗᖅ ᐅᒡᒍᕐᓇᖅᑐᑦ ᐱᓂᕐᓗᓐᓂᖃᓚᐅᕐᒪᑦ ᒪᕐᕉᓐᓂᒃ ᓄᓇᖃᖅ− ᐃᓪᓗᒦᑎᑕᐅᔪᒥᒃ 

ᐃᓴᕕᐅᓪ ᐃᓪᓗᖓᓐᓂ ᐃᓪᓗᓕᒑᕐᔪᒻᒥ ᒪᑐᔭᐅᓚᕿᓕᓚᐅᕐᒪᓪᓗ. ᒐᕙᒪᒃᑯᑦ ᑐᑦᓯᕋᓚᐅᕐᒪᑕ ᐸᓖᓯᒃᑯᓐᓂᑦ 

ᖃᐅᔨᓴᖁᓪᓗᒋᑦ ᕖᕝᕗᐊᕆᒥ ᐊᕐᕌᒍᕆᔭᑉᑎᓐᓂ. ᐱᐊᓂᒃᑕᐅᓂᕋᖅᑕᐅᓕᖅᓱᓂᓗ ᑕᒪᒻᓇ ᖃᐅᔨᓴᕐᓂᖓᑦ.  

 

ᒥᓂᔅᑕᐅᔪᖅ ᑐᓴᖅᑎᑦᓯᔪᓐᓇᖅᐹ ᖃᐅᔨᓴᕐᓂᐅᓚᐅᖅᑐᒥᒃ ᑭᓱᒥᓪᓗ ᓇᓂᓯᓚᐅᖅᐸᑦ? ᖃᓄᖅᑑᕆᐊᖅᓯᒪᓕᖅᐸᓪᓗ 

ᑕᒪᒃᑯᐊ ᖃᓄᐃᒍᑕᐅᕙᑦᑐᑦ ᐱᔾᔪᑎᒋᓪᓗᒋᑦ ᑕᐃᒪᐃᑦᑐᖃᒃᑲᓐᓂᕋᔭᖁᓇᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓄᓕᕆᔨᒃᑯᓐᓄᑦ ᒥᓂᔅᑕ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑕᐃᒃᑯᐊ 

ᖃᐅᔨᓴᖅᑕᐅᓂᖃᓚᐅᖅᓯᒪᔪᐃᑦ ᐃᓅᒍᓐᓃᖅᑐᒥᓃᑦ ᑲᒪᒋᔭᐅᒃ− ᐃᓛᒃ, ᑕᐃᑲᓂ ᓇᔪᒐᐅᔪᒥ ᐱᔭᕇᖅᓯᒪᓕᖅᑐᖅ 

ᑕᐃᓐᓇ ᖃᐅᔨᓴᕐᓂᐅᓯᒪᔪᖅ. ᑭᓯᐊᓂ ᑖᒃᑯᐊ ᐅᓪᓗᒥᒧᑦ ᐃᓗᓕᖏᑦ ᐅᖃᐅᓯᕆᓗᐊᕈᓐᓇᙱᑕᕋᓗᐊᒃᑲ 

ᖃᐅᔨᓴᖅᑎᐅᓯᒪᔪᐃᑦ ᑕᐃᒃᑯᐊ ᐸᓖᓯᒃᑯᓪᓗ ᐅᓪᓗᒥᒧᑦ, ᐃᓛᒃ, ᓴᖅᑮᒋᐊᖃᖅᓯᒪᓂᖏᓐᓄᑦ ᑖᒃᑯᐊ ᐃᓗᓕᖏᑦ 

ᐅᖃᐅᓯᕆᓗᐊᕈᓐᓇᙱᑕᕋᓗᐊᒃᑲ ᒫᓐᓇᒧᑦ. 

 

ᑭᓯᐊᓂ, ᑕᐃᒃᑯᐊ ᐊᓯᖏᑦ ᑕᐃᑲᓃᔅᓯᒪᔪᐃᑦ ᐊᓯᐊᓄᑦ ᓅᔪᒻᒪᑕ ᐱᔾᔪᑎᒋᓪᓗᒍ ᖃᐅᔨᓴᖅᑕᐅᒋᐊᖃᕐᓂᖏᓐᓄᑦ. 

ᑭᓯᐊᓂ ᑕᐃᒃᑯᐊ ᐸᓖᓯᒃᑯᓐᓄᑦ ᖃᐅᔨᓴᖅᑕᐅᔾᔪᑎᒥᓃᑦ ᐅᓪᓗᒥᒧᑦ ᓴᖅᑭᖅᑕᐅᓯᒪᙱᒻᒪᑕ ᓱᓕ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹ ᐃᓚᒋᐊᕈᑎ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐳᑭᖅᑕᓕᒃᑯᑦ ᐱᓂᕐᓗᑉᐸᑦᑐᓂᑦ ᖃᐅᔨᓴᖅᑎᖏᑦ ᐱᓂᕐᓗᓐᓂᕐᒥᒃ 

ᖃᐅᔨᓚᐅᙱᑦᑐᑦ ᑖᒃᑯᐊ ᐃᓅᒍᓐᓃᓚᐅᖅᑎᓪᓗᒋᒃ ᒪᕐᕉᒃ ᐃᓴᕕᐅᓪ ᐊᖏᕐᕋᖓᓐᓂ. ᑐᑭᓯᐅᒪᓇᖅᐳᖅ 

ᒪᑐᐃᖅᑕᐅᒃᑲᓐᓂᕈᒫᕐᓂᖓᓂᒃ ᑖᓐᓇ ᐃᒡᓗ ᓇᔪᒐᐅᒃᑲᓐᓂᓕᕐᒥᓗᓂ. ᖃᓄᖅ ᑕᒪᒃᑯᐊ ᖃᐅᔨᓴᕐᓃᑦ 

ᐱᐊᓂᑦᑕᐅᒍᑎᑦ.  

 



ᐅᓪᓗᑐᐃᓐᓇᖅ, ᒪᐃ 23, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕᐅᔪᖅ ᑐᓴᖅᑎᑦᓯᔪᓐᓇᖅᐹ ᖃᓄᐃᑦᑐᑦ ᐱᔨᑦᓯᕋᐅᑎᐅᓂᐊᖅᐸᑦ ᑕᐃᑲᓂ ᓇᔪᒐᐅᓂᐊᖅᑐᒥ ᒪᑐᐃᖅᐸᑦ? 

ᐊᒻᒪᓗ ᐃᖅᑲᓇᐃᔭᖅᑎᐅᓚᐅᖅᑐᑦ ᓯᕗᓂᐊᓂ ᐃᖅᑲᓇᐃᔭᒃᑲᓐᓂᕈᓐᓇᓛᕆᐊᖏᑕ ᑕᐃᑲᓂ ᐃᒡᓗᒥ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓄᓕᕆᔨᒃᑯᓐᓄᑦ ᒥᓂᔅᑕ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ (ᑐᓵᔨᑎᒎᓕᖅᑐᖅ) ᑐᑦᓯᕋᐅᑎᓕᐅᖁᔨᔾᔪᑎ 

(ᑐᓵᔨᑎᒎᕈᓐᓃᖅᑐᖅ) ᓴᖅᑮᔪᒐᓗᐊᕋᑦᑕ ᒪᑐᐃᕋᓱᐊᕈᓐᓇᖁᓪᓗᒍ. ᑕᐃᓐᓇ ᒪᑐᔪᒻᒪᑦ ᐱᒐᓱᐊᖅᑐᖃᓚᐅᖅᑎᓐᓇᒍ. 

ᑭᖑᓂᐊᒍᑦ, ᐃᓛᒃ, ᑕᒫᓂ ᔪᓚᐃᖑᑎᓪᓗᒍ ᖃᐅᔨᔭᐅᕙᓪᓕᐊᓯᑦᑕᖅᑯᑦ ᓴᓇᔭᐅᒃᑲᓐᓂᕆᐊᖃᕐᓂᖓᓄᑦ. ᑕᐃᒪ 

ᐅᓪᓗᒥᒧᑦ ᓴᓇᔭᐅᔾᔪᑎᔅᓴᕆᓂᐊᖅᑕᖓ ᕿᒥᕐᕈᕙᓪᓕᐊᓯᒪᒐᑦᑎᒍ. ᓴᖅᑭᖅᑕᐅᓂᐊᖅᑑᒐᓗᐊᖅ 

ᓴᓇᔭᐅᑦᑎᐊᖅᓯᒪᓕᖅᑎᓪᓗᒍ ᖃᓄᖅ ᐊᑐᖅᑕᐅᒐᔭᕐᒪᖔᖅ ᓱᓕ ᑐᑭᓯᓇᖅᓯᒪᙱᑦᑐᖅ. ᐊᒻᒪᓗ ᑕᐃᓐᓇ 

ᑳᓐᑐᕌᒃᑰᖅᓯᒪᔪᒻᒪᑦ ᑲᒪᔨᐅᔪᔪᐃᑦ ᑕᐃᒃᑯᓄᖓ ᑳᓐᑐᕌᒃᑦ  

ᒪᑐᐃᒃᑲᓐᓂᕋᔭᕐᒪᖔᖅ ᖃᐅᔨᒪᓇᙱᑦᑐᖅ ᒫᓐᓇ ᓯᕗᕙᓯᓗᐊᕋᑦᑕ ᓱᓕ. ᑭᓯᐊᓂ ᓴᖅᑭᖅᑕᐅᕙᓪᓕᐊᒐᔭᕐᒥᔫᒐᓗᐊᖅ 

ᐱᔭᕇᖅᑕᐅᓯᒪᓕᖅᑲᑦ ᑕᐃᒃᑯᐊ ᓴᓇᔭᐅᒋᐊᓖᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᒧᓪᓗ ᐊᐱᖅᑯᑎᓐᓄᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑕᐃᒪᙵᓂᒃ ᑖᒻᓇ ᐅᒡᒍᕐᓇᖅᑐᖅ 

ᐱᓂᕐᓗᕝᕕᐅᓚᐅᖅᑎᓪᓗᒍ ᓇᔭ ᐃᓴᕕᐅᓪ ᐃᓪᓗᖓᓐᓂᒃ. ᓇᓗᓇᖅᑐᒦᑦᓴᐃᓐᓇᕐᒪᑕ ᓄᓇᖃᖅᑑᔪᑦ. ᐊᓕᐊᓇᐃᑦ 

ᐱᕋᔭᓐᓂᖅᑕᖃᓚᐅᙱᒻᒪᑦ ᑕᑦᓱᒪᓂ ᐅᖃᐅᓯᐅᔪᒥ. ᑭᓯᐊᓂ ᐃᒡᓗᓕᒑᕐᔪᒻᒥᐅᑕᐃᑦ ᐅᖁᒪᐃᓐᓇᖅᑐᒃᑰᕈᑎᒋᓯᒪᒻᒪᔾᔪᒃ. 

ᒥᓂᔅᑕᐅᔪᓪᓗ ᖃᓄᐃᓕᐅᖅᓯᒪᓂᖓ ᐃᑲᔪᕐᕚᓪᓕᖅᓯᒪᙱᒻᒪᑦ. ᐃᒻᒥᓂᒃ ᑕᓗᕈᒃᑯᑎᓕᖅᓯᒪᓕᕐᓂᖏᓐᓄᑦ.  

 

ᐸᓖᓯᒃᑯᓪᓗ ᓇᔭ ᐃᓴᕕᐅᓪ ᐃᓪᓗᖓᓂ ᐃᖅᑲᓇᐃᔭᖅᑎᐅᓚᐅᖅᑐᑦ ᐱᓪᓗᒋᑦ, ᒪᒥᐊᒍᓐᓇᖅᐹ ᒥᓂᔅᑕᐅᒧᖅ 

ᐃᒡᓗᓕᒑᕐᔪᒻᒥᐅᓄᑦ ᐃᑲᔪᖅᑐᐃᑦᓯᐊᖅᓯᒪᙱᓐᓂᖏᓐᓄᑦ −ᓂᖓᓄᑦ ᓄᓇᖃᖅᑑᔪᓄᑦ 

ᐃᖅᑲᓇᐃᔭᖅᑎᐅᓚᐅᖅᑐᓄᓪᓗ ᐃᒡᓗᒥ? ᑕᒪᓐᓇ ᖃᓄᐃᒍᑕᐅᓚᐅᖅᑐᖅ ᑭᖑᓂᐊᓂ ᐃᒪᐃᓚᐅᖅᑎᓪᓗᒍ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ.  

 

(ᑐᓵᔨᑎᒎᓕᖅᑐᖅ) ᓯᕗᓪᓕᖅᐹᒥᒃ ᐅᖃᕈᒪᓪᓗᖓ, ᐃᓱᒫᓘᑎᒋᔭᐅᔪᓂᒃ ᑐᓴᖅᑎᑕᐅᓚᐅᖅᓯᒪᒐᑦᑕ ᑕᐃᒃᑯᐊ ᓇᔭ 

ᐃᓴᕕᐅᓪ−ᒦᓚᐅᖅᑐᑦ ᐊᒻᒪᓗ ᒐᕙᒪᒃᑯᓐᓃᙶᙱᑦᑐᓂᑦ ᖃᐅᔨᓴᖅᑎᓂᒃ ᐃᖅᑲᓇᐃᔭᖅᑎᑦᑎᑲᐃᓐᓇᓚᐅᖅᓯᒪᓪᓗᑕ 

ᐊᒻᒪ ᑳᓐᑐᕌᒃᑖᖅ−ᑎᑕᐅᓚᐅᖅᖢᑎᑦ. ᐊᒻᒪ ᑕᕝᕙᙵᑦ ᒐᕙᒪᒃᑯᓐᓃᙶᙱᑦᑐᑦ ᖃᐅᔨᓴᖅᑕᐅᒐᒥᒃ 

ᓇᓗᓇᕈᓐᓃᓚᐅᖅᓯᒪᔪᖅ ᑕᐃᑦᓱᒪᓂ ᐸᖅᑭᔭᐅᑦᑎᐊᓚᐅᕐᓂᖏᓐᓂᒃ. ᒪᒥᐊᒍᑎᒃᓴᖃᙱᑦᑐᒍᑦ 

ᖃᐅᔨᓴᐃᓂᐅᓚᐅᖅᑐᖅ ᑕᐃᓐᓇ ᖃᐅᔨᓵᓂᒻᒪᑕ ᑐᑭᓯᓚᐅᕋᑦᑕ ᑕᐃᒃᑯᐊ ᑕᐃᑲᓂ ᓇᔪᒐᕐᒦᑦᑐᑦ 

ᐸᖅᑭᔭᐅᑦᑎᐊᓚᐅᕐᒪᑕ. 

 

ᐄ’, ᐊᒻᒪᓗ ᐸᓖᓯᒃᑯᑦ ᐅᖃᓚᐅᕆᓪᓗᑎᑦ ᒪᑯᓂᖓ ᓱᓕᔪᕐᓇᐅᑎᓂᒃ ᐱᑕᖃᓚᐅᙱᒻᒪᑦ 

ᐸᖅᑭᔭᐅᑦᑎᐊᙱᓐᓂᖏᓐᓂᑦ. ᑕᐃᒃᑯᐊ ᐸᖅᑭᔭᐅᑦᑎᐊᖃᑦᑕᖁᒐᑦᑎᒃᑯᑦ ᓇᔪᒐᕐᓃᑦᑐᑦ. ᐊᒻᒪᓗ 

ᐊᐅᓪᓚᖅᑎᑦᑕᕆᐊᖃᓚᐅᖅᓯᒪᓪᓗᑎᒃᑯᑦ ᐊᓯᐊᓄᑦ ᐸᖅᑭᔭᐅᑦᑎᐊᖁᓪᓗᒋᑦ. 

 

ᐊᒻᒪ ᖃᓄᖅ ᑕᒪᒃᑯᐊ ᐱᕙᓪᓕᐊᓃᑦ ᐱᓕᒻᒪᒃᓴᓕᕆᕕᒃᑯᑦ ᑕᐃᓐᓇ ᑳᓐᑐᕌᒃᑦ ᓄᖅᑲᖅᑎᑦᑕᕆᐊᖃᓕᓚᐅᖅᓯᒪᔭᕗᑦ 

ᐸᖅᑭᔭᒃᓴᖅᑕᖃᕈᓐᓃᓚᐅᖅᓯᒪᖕᒪᑕ. ᐊᒻᒪᓗ ᐃᖅᑲᓇᐃᔭᖅᑎᕗᑦ ᓄᓇᓕᖕᓄᑦ ᐊᐅᓪᓚᖅᑎᓚᐅᕐᒥᔭᕗᑦ ᑕᒪᒃᑯᐊ 

ᐃᓱᒫᓘᑎᒋᔭᐅᔪᑦ ᐅᖃᐅᓯᕆᔭᐅᔪᓐᓇᕐᓂᐊᕐᒪᑕ ᐊᒻᒪᓗ ᐊᑕᐅᓯᐊᕐᓇᑎᑦ ᑖᒃᑯᐊ ᐃᖅᑲᓇᐃᔭᖅᑏᑦ ᑲᑎᖃᑦᑕᖅᓯᒪᔪᑦ 

ᑐᑭᓯᐅᒪᑦᑎᐊᕐᓂᐊᕐᒪᑕ ᖃᓄᐃᑉᐸᓪᓕᐊᓂᖏᓐᓂᒃ. 

 



ᐅᓪᓗᑐᐃᓐᓇᖅ, ᒪᐃ 23, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᐊᕗᖓᐅᔨᓯᒪᔪᑦ ᑕᐃᒃᑯᐊ ᐸᕐᓇᐅᑏᑦ ᒫᓐᓇ ᐅᖃᐅᓯᕆᔪᓐᓇᙱᓐᓇᒃᑭᑦ ᑭᓯᐊᓂ ᐃᑲᔪᕋᓱᑦᑎᐊᖅᑕᕗᑦ 

ᐃᑲᔪᖅᓲᑎᖃᐅᕐᓗᑎᑦ ᐊᒻᒪᓗ ᐃᖅᑲᓇᐃᔭᕈᓐᓇᐅᑎᓂᒃ ᑕᒪᒃᑯᓄᖓ ᑕᖅᑲᐅᙵᐃᓗᑎᒃ. ᐄ’, ᐊᒻᒪᓗ ᒪᒥᐊᓇᖅᑐᖅ 

ᐅᑎᖅᑎᑦᑐᓐᓇᙱᓐᓇᑦᑎᒃᑯᑦ ᑕᐃᒃᑯᐊ ᐃᖅᑲᓇᐃᔭᖅᑏᑦ. ᑭᓯᐊᓂ ᐃᑲᔪᒃᑲᓐᓂᕋᓱᑦᑕᕗᑦ ᐊᒻᒪᓗ ᒐᕙᒪᒃᑯᓐᓄᑦ 

ᐃᖅᑲᓇᐃᔭᕈᓐᓃᕐᒪᑕ ᑕᐃᒃᑯᐊ ᐱᔨᑦᑎᕈᑏᑦ ᑭᓱᑐᐃᓐᓇᑦᑎᐊᑦ ᐃᑲᔪᖅᑕᐅᔪᒪᔪᑦ ᐃᖅᑲᓇᐃᔮᖅᑖᕋᓱᒃᑐᓪᓗ ᒐᕙᒪᐃᑦ 

ᐃᓗᐊᓂ, ᓯᓚᑖᓂᓘᓐᓃᑦ ᑕᒪᒃᑯᑎᒎᓇᖅ ᐃᑲᔪᕋᓱᑦᑎᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒡᒍᒧᑦ ᒪᓕᒐᓕᐅᖅᑎ, ᒥᔅ ᖁᐊᓴ. 

 

ᐊᐱᖅᑯᑦ 1224 - 6(2): ᐃᒡᓗᓕᐅᑉ ᓯᐊᕐᕆᔮᕝᕕᖓ (ᖁᐊᓴ) 

 

ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ. 

ᐊᒻᒪᓗ ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᐃᒡᓗᓕᖕᒥᐅᑕᐃᑦ ᑕᒪᑐᒪᓂ ᐊᕐᕌᒍᒥ ᐊᒃᓱᕈᕐᓇᖅᑐᒃᑰᓚᐅᖅᓯᒪᖕᒪᑕ ᑭᑉᓯᒐᐅᑉ 

ᐊᓐᓂᑭᑦᑕᕐᕕᖓ ᐃᑭᓚᐅᖅᓯᒪᑎᓪᓗᒍ. ᐊᒻᒪᓗ ᖁᔭᓐᓇᒦᕈᒪᓪᓗᒋᑦ ᑕᐃᒃᑯᐊ ᐅᐸᓗᓚᐅᖅᑐᑦ. ᐊᒻᒪᓗ ᖁᕕᐊᓇᖅ 

ᖁᔭᓐᓇᒦᖅᖢᖓᓗ ᑐᖁᔪᖃᓚᐅᙱᒻᒪᑦ ᐃᑭᑦᑐᖃᖅᑎᓪᓗᒍ. ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐹ 

ᐃᑭᑦᑐᓕᕆᔩᑦ ᑎᑎᕋᕐᕕᖓᑦ ᖃᐅᔨᓵᓚᐅᖅᖢᑎᑦ ᑭᓱᒥᒃ ᐱᔾᔪᑎᖃᖅᖢᑎᑦ ᐃᑭᓚᐅᕐᒪᖔᑦ? ᐊᒻᒪᓗ ᖃᖓ ᑕᐃᒃᑯᐊ 

ᑭᖑᓪᓕᖅᐹᑦ ᐅᓂᒃᑳᑦ ᑕᑯᓛᖅᐱᑎᒍᑦ? ᐊᒻᒪᓗ ᐃᒡᓗᓕᐅᑉ ᕼᐊᒻᓚᒃᑯᖏᖕᓄᑦ ᐅᓂᒃᑳᑦ ᑐᓐᓂᖅᑯᑕᐅᓗᑎᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᑖᓂᒃ ᑐᓴᒐᒃᓴᖃᙱᖦᖢᖓ 

ᖃᐅᔨᓴᐃᓂᐅᑉ ᒥᒃᓵᓅᖓᔪᓂᒃ ᑭᓯᐊᓂᓕ ᑕᐃᒃᑯᐊ ᐃᓚᒋᔭᐅᖃᑕᐅᓚᐅᖅᑐᑦ ᐄ’. ᑕᐃᒃᑯᓄᖓ 

ᑐᓐᓂᖅᑯᑎᒋᓂᐊᖅᑕᕗᑦ ᐱᒍᑦᑎᒃᑯᑦ. ᖃᐅᔨᒪᓕᕈᒪᓗ ᓄᑖᓂᒃ ᑐᓴᒐᒃᓴᖃᓕᖅᐸᑦ ᑐᓴᒃᑲᓐᓂᐊᖅᑕᕋ ᑖᓐᓇ 

ᒪᓕᒐᓕᐅᖅᑎ ᐊᒻᒪᓗ ᕼᐊᒻᓚᒃᑯᑦ ᐃᒡᓗᓕᖕᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑏ. ᓂᕆᐅᒋᓂᐊᖅᐸᕋ ᑐᓴᖅᑎᑕᐅᔪᕕᓂᐅᒍᒃᓯ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓄᓗᐊᖅᑐᑦ ᓄᓇᓖᑦ ᓄᓇᕗᒻᒥ ᑕᐃᒫᑦᑕᐅᖅ ᐃᑭᑦᑐᖃᕐᓂᖏᖕᓄᑦ 

ᔭᒐᐃᖃᑦᑕᖅᓯᒪᖕᒪᑕ ᐊᒻᒪᓗ ᒥᓂᔅᑕᑦ ᖃᐅᔨᒪᓪᓗᑎᒃ ᑖᒃᑯᐊ ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ 

ᐱᓕᕆᕕᖏᖕᓄᑦ ᐃᒪᐃᓕᓚᐅᕐᒪᑕ, ᐃᒻᒥᒨᖓᔪᑦ ᐊᒻᒪᓗ ᒐᕙᒪᒃᑯᓐᓄᑦ ᑐᕌᖓᔪᑦ ᐊᑐᐃᓐᓇᕈᖅᑎᑕᐅᓂᐊᖅᑐᑦ ᒪᑯᐊ 

ᐃᑭᑦᑕᐃᓕᔾᔪᑏᑦ ᐅᐊᔭᕈᔪᐃᑦ ᖁᒻᒧᐊᒍᑏᑦ ᐅᖅᑰᓴᐅᑏᑦ, ᒑᓯᖏᓪᓗ ᑐᕌᖓᔪᑦ ᐱᔨᑦᑎᕈᑏᑦ ᐃᒡᓗᓄᑦ 

ᐊᑐᖅᑕᐅᖃᑦᑕᖅᑐᑦ. ᓯᖁᑦᑎᕆᓂᖅ ᐊᒻᒪᓗ ᐃᓐᓄᒃᑕᐅᔪᓐᓇᕐᓂᖓᓄᑦ ᐱᔪᓐᓇᐅᑏᑦ, ᐸᕐᓇᐅᑏᑦ ᕿᒥᕐᕈᓇᐅᓂᖏᑦ.  

 

ᑭᓱᓂᒃ ᓄᑖᓂᒃ ᐱᒋᐊᖅᑎᑦᑎᓯᒪᓕᖅᐱᓯ ᐱᓕᕆᕕᓯ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᖅᑲᓇᐃᔭᖅᑎᕗᑦ 

ᐃᖅᑲᓇᐃᔭᖅᑐᑦ ᐊᑦᑕᓇᕐᔭᐃᖅᓯᒪᓂᕐᒧᑦ ᐱᔨᑦᑎᕐᕕᖓᓂᒃ ᕿᒥᕐᕈᓇᖃᑦᑕᖅᑐᑦ ᑕᒪᒃᑯᐊ ᐃᒡᓘᑉ ᒪᓕᒐᖏᓐᓂᒃ 

ᐃᑭᑦᑕᐃᓕᒪᑎᑦᑎᓂᕐᒧᓪᓗ ᒪᓕᒐᐃᑦ ᓄᑖᙳᕆᐊᖅᑎᑕᐅᔭᕆᐊᖃᓕᕌᖓᑦᑕᓗ ᓄᑖᙳᕆᐊᖅᑎᑕᐅᕙᖦᖢᑎᑦ. ᓲᕐᓗ 

ᐃᑭᑦᑐᖃᕐᓂᖅᐸᑦ ᐃᑯᐊᓪᓚᒃᑐᖃᕐᓂᖅᐸᑦ ᑕᒪᓐᓇ ᐃᓕᓐᓂᐊᕈᑎᒋᔭᐅᖃᑦᑕᕐᒥᔪᖅ ᖃᓄᒃᑲᓐᓂᖅ 

ᐃᑭᑦᑕᐃᓕᒪᔾᔪᑎᒃᓴᒃᑲᓐᓂᕐᓂᒃ ᐊᑐᕐᓂᐊᕐᒪᖔᑦᑕ. ᑕᐃᒃᑯᐊ ᐊᑦᑕᓇᕐᔭᐃᖅᓯᒪᓂᕐᒧᑦ ᐱᓕᕆᔩᑦ ᑕᒪᒃᑯᓂᖓ 



ᐅᓪᓗᑐᐃᓐᓇᖅ, ᒪᐃ 23, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᑐᐃᓐᓇᐅᙱᑦᑐᓂᒃ ᒪᓕᒐᓂᒃ ᑎᑎᕋᖅᐸᓪᓕᐊᓲᑦ ᑭᓱᓪᓗ ᐊᑐᖅᑕᐅᑉᐸᑕ ᐱᐅᓂᖅᓴᐅᓂᐊᕐᒪᖔᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐱᕕᖃᕐᓂᓐᓂ ᖁᔭᓐᓇᒦᕈᒪᕙᒃᑲ ᐅᓄᖅᑐᑦ ᓄᓇᖅᑲᑎᒃᑲ 

ᐱᓇᓱᐊᕈᓯᕐᓄᑦ ᑕᖅᑭᓄᓪᓗ ᖃᓄᖅᑑᕈᑎᖃᓚᐅᕐᒪᑕ ᐃᕿᐊᙳᐃᔭᐅᑏᓪᓗ ᑕᒪᒃᑯᐊ ᐊᑐᐃᓐᓇᕈᖅᑎᑕᐅᓂᐊᕐᒪᖔᑦ 

ᓄᓇᑦᑎᓐᓄᑦ. ᐃᒡᓗᓕᖕᒥᐅᑦ ᐋᖅᓰᒃᑯᑦ ᑕᐃᓐᓇ ᐃᖃᐃᔭᕐᕕᒋᖃᑦᑕᖅᑕᖓᑦ ᑕᐃᑲᓂ ᓯᐊᕐᕆᔮᕐᕕᒻᒦᓚᐅᕐᒪᑦ. ᐊᒻᒪᓗ 

ᐊᓯᔾᔨᖅᑕᐅᖁᓪᓗᑎᒃᑯᑦ ᓄᑖᒥᒃ ᓯᐊᕐᕆᔮᕐᕕᒃᑖᕐᓗᑕ.  

 

ᖃᓄᐃᓕᐅᖅᐱᓯ ᐃᖅᑲᓇᐃᔭᖃᑎᒋᕕᓯᐅᒡᓗ ᐃᖏᕐᕋᔾᔪᑎᓕᕆᔨᒃᑯᑦ ᐱᖁᑎᕐᔪᐊᓕᕆᔨᒃᑯᓪᓗ ᓯᐊᕐᕆᔮᕐᕕᖕᒥᑦ 

ᓄᑖᒥᒃ ᓴᓇᕕᐅᔪᓐᓇᕐᓂᐊᕐᒪᑕ? ᐊᒻᒪᓗ ᒐᕙᒪᒃᑯᓐᓄᑦ ᑕᓪᓕᒪᓄᑦ ᐊᑭᑐᔪᖅᑐᕈᑎᒃᓴᐃᑦ ᐸᕐᓇᐅᑎᖏᖕᓄᑦ 

ᐃᓕᔭᐅᓯᒪᓕᕐᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᐱᓕᕆᕕᑉᐳᑦ ᕼᐊᒻᓚᒃᑯᓐᓂᒃ 

ᐃᖅᑲᓇᐃᔭᖃᑎᖃᑦᑎᐊᖅᑐᑦ. ᐊᒻᒪᓗ ᑖᓐᓇ ᕼᐊᒻᓚᒃᑯᓐᓄᑦ ᓇᖕᒥᓂᕆᔭᐅᓚᐅᕐᒪᑦ. ᓇᓪᓕᐅᒃᑯᒫᖅᑕᐅᓯᒪᓚᐅᖅᑐᑦ. 

ᑕᐃᓐᓇ ᒐᕙᒪᒃᑯᑦ ᐃᓛᒃ ᑕᐃᒃᑯᐊ ᑕᑯᓂᐊᓚᐅᕐᓗᑎᒃᑯᑦ ᓈᒻᒪᒃᑲᓗᐊᕐᒪᖔᖏᑦ ᑮᓇᐅᔭᑦ ᓇᓪᓕᐅᒃᑯᒫᓂᙶᖅᑐᑦ 

ᐃᓱᒪᒃᓴᖅᓯᐅᕈᑎᒋᓕᕐᓂᐊᖅᐸᕗᑦ ᑭᖑᖓᓂᑦ ᑮᓇᐅᔭᐃᖅᑕᐅᒃᑲᓐᓂᕐᓂᐊᕐᒪᖔᑦ. ᑕᐃᒃᑯᐊ ᓇᒡᓕᐅᒃᑯᒫᖃᖅᑎᑦᑎᔩᑦ 

ᑕᐃᒃᑯᐊ ᓯᕗᓪᓕᖅᐸᐅᓗᑎᒃᑯᑦ ᐃᖅᑲᓇᐃᔭᖃᑎᒋᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 1225 - 6(2): ᐋᓐᓂᐊᕕᓕᐊᐸᒃᑐᑦ ᐃᓱᒫᓘᑎᒋᔭᖏᑦ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᐅᓇ ᑐᕌᖅᑎᑦᑐᒪᔭᕋ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ. ᐅᖃᖅᑏ, ᐋᓐᓂᐊᕕᓕᐊᖅᑐᑦ ᖃᖓᑦᑕᐅᓯᖅᑕᐅᖃᑦᑕᕐᓂᖏᑦ ᑕᐃᒪᙵᓕᒫᑦ ᑲᑎᒪᔾᔪᐊᕐᓂᑦᑎᓐᓂᒃ 

ᐅᖃᐅᓯᕆᖃᑦᑕᖅᑕᕋ ᐊᑲᐅᙱᓕᐅᕈᑎᒋᔭᐅᖃᑦᑕᕐᒪᑦ.  

 

ᒥᓂᔅᑕᖃᐃ ᓄᑖᓂᒃ ᐱᒋᐊᖅᑎᑕᐅᓯᒪᔪᓂᒃ ᐅᖃᐅᓯᖃᕈᓐᓇᖅᐸᑦ ᑕᒪᒃᑯᐊ ᐋᓐᓂᐊᕕᓕᐊᖅᐸᒃᑐᑦ 

ᐱᔨᑦᑎᖅᑕᐅᓂᖏᑦ ᕿᑎᕐᒥᐅᓂᒃ ᐱᐅᓯᒋᐊᒃᑲᓐᓂᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᕆᒻᒪᑦ. 

ᑕᐃᒃᑯᐊ ᐋᓐᓂᐊᕕᓕᐊᖅᐸᒃᑐᖅ ᖃᖓᑦᑕᐅᓯᖅᑕᐅᓂᖏᑦ ᐄ’, ᑕᒪᓐᓇ ᐊᖏᓂᖅᐹᖑᔪᖅ ᒐᕙᒪᐃᑦ ᐃᓗᐊᓂ 

ᑲᒪᒋᖃᑦᑕᖅᑕᕗᑦ ᐅᓄᖅᑐᐊᓘᖃᑦᑕᕐᒪᑕ 27,000 ᐅᑎᖅᑕᕋᐅᔭᖃᑦᑕᕐᒪᑕ ᑕᒪᑐᒪᓂ ᐊᕐᕌᒍᒥ. ᐊᒻᒪᓗ 

ᐅᓄᖅᑐᐊᓗᐃᑦ ᓄᓇᕗᖕᒥᐅᑕᐃᑦ ᑕᒪᑐᒧᖓ ᐊᑦᑐᖅᑕᐅᕙᒃᖢᑎᒃ.  

 

ᑕᐃᒃᑯᐊ ᐅᖃᓕᒫᒐᓕᐅᖅᓯᒪᒐᑦᑕ ᑖᓐᓇ ᐱᒋᐊᖅᑎᓚᐅᖅᑕᕗᑦ ᐊᑯᓂᓗ ᐱᓕᕆᐊᕆᓯᒪᓕᖅᖢᑎᒃᑯᑦ 

ᓴᖅᑭᑕᐅᕙᓪᓕᐊᓕᖅᖢᓂᓗ ᑕᐃᓐᓇ ᐃᑲᔫᑎᒋᔭᐅᓂᐊᖅᑐᑦ ᑭᒃᑯᓕᒫᓄᑦ ᓄᓇᕗᖕᒥᐅᓄᑦ ᕿᑎᕐᒥᐅᓄᒡᓗ. 

ᐊᑐᐃᓐᓇᕈᖅᑎᑕᐅᓂᐊᖅᑐᑦ ᑕᐃᑲᓂ ᐋᓐᓂᐊᕕᖕᓂ ᐅᖃᐅᓰᑦ ᑎᓴᒪᑦ ᐃᓕᓴᕆᔭᐅᓯᒪᔪᑦ ᐊᑐᖅᑕᐅᓗᑎᒃ 

ᐃᓄᐃᓐᓇᖅᑐᑦ, ᐃᓄᒃᑎᑐᓪᓗ. ᑕᕝᕙᓂ ᑐᓴᒐᒡᓴᑦ ᐅᓄᕈᓘᔭᖅᑐᑦ.  

 



ᐅᓪᓗᑐᐃᓐᓇᖅ, ᒪᐃ 23, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᑐᓴᖅᓯᒪᓪᓗᑕ ᑐᓴᐅᒪᑎᑦᑎᓂᖅᓴᐅᒋᐊᖃᖅᑐᒍᒡᒎᖅ ᑕᐃᒃᑯᐊ ᐱᔨᑦᑎᕈᑏᑦ ᐃᑲᔪᖅᓯᐅᑏᓪᓗ 

ᐊᑐᖅᑕᐅᖃᖅᑕᕈᓐᓇᖁᓪᓗᒋᑦ ᖃᖓᑦᑕᓚᐅᙱᓐᓂᕐᒥᓂᒃ ᐊᒻᒪᓗ ᖃᖓᑕᓯᒪᓕᖅᑎᓪᓗᒍ ᓯᕗᒧᐊᒃᐸᓪᓕᐊᔪᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᖂᒃᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ’, ᖁᔭᓐᓇᒦᖅᖢᖓ ᑕᐃᒃᑯᐊ ᖃᖓᑦᑕᐅᓯᖅᓯᖃᑦᑕᖅᑐᑦ 

ᐊᒃᓱᐊᓗᒃ ᐱᓕᕆᖃᑦᑕᕐᒪᑕ ᐃᓂᒃᓴᓕᐅᖅᑕᐅᓯᒪᔪᒥᓄᑦ ᐊᙳᑎᖃᑦᑕᖁᓪᓗᒋᑦ ᐊᖏᕐᕋᐅᓂᐊᖅᖢᑎᒡᓗ ᑭᓯᐊᓂ 

ᐃᓛᓐᓂᒃᑯᑦ ᓂᕆᐅᓇᙱᑦᑐᓄᑦ ᑎᑭᑕᐅᖃᑦᑕᕋᑦᑕ ᖃᓄᐃᓕᔪᖃᖅᐸᒃᖢᓂᓗ ᐃᑲᕐᕋᐃᑦ ᐃᖅᑲᓇᐃᔭᕐᓇᐅᑉ 

ᐃᑲᕐᕋᐃᑦ ᓯᓚᑖᓂ ᑭᐅᔭᐅᔪᓐᓇᐃᓪᓕᐅᖅᑲᖃᑦᑕᖅᖢᑎᒡᓗ.  

 

ᑕᒪᓐᓇ ᐃᓱᒫᓘᑎᒋᔭᐅᓯᒪᔪᑦ ᑕᐃᓐᓇ ᐅᖃᓚᕕᒋᓇᓱᓚᐅᕋᓗᐊᕋᒃᑯᑦ ᐃᖅᑲᓇᐃᔭᕐᓇᐅᖏᑦᑑᑉ ᐃᑲᕐᕋᖏᑦᑕ 

ᐊᓂᒍᖅᓯᒪᓕᖅᑎᓪᓗᒍ ᐅᖃᓚᕕᒋᓇᓱᓚᐅᕋᓗᐊᕋᒃᑯ ᑭᐅᔭᐅᓚᐅᖏᑦᑐᖓ ᐃᓱᒫᓘᑎᒋᓚᐅᖅᖢᒍ.  

 

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᐃᒻᒪᓐ ᐃᖅᑲᓇᐃᔭᕐᓇᐅᖏᑎᓪᓗᒍ ᐅᖄᓚᐅᑦ ᑕᐃᓐᓇ 

ᑭᐅᔭᐅᖃᑦᑕᖏᒻᒪᖔᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐊᖏᖃᑎᒋᖏᖦᖢᑎᒃ 

ᐃᖅᑲᓇᐃᔭᖅᑎᑕᖃᖃᑦᑕᖅᑐᖅ ᐃᑲᕐᕋᐃᑦ ᓯᓚᑖᓂ ᐊᒻᒪᓗ ᒪᒥᐊᖦᖢᖓ ᐅᖄᓚᒐᓱᒃᑐᖃᕋᓗᐊᖅᑎᓪᓗᒍ 

ᑭᐅᔭᐅᓚᐅᖏᒻᒪᑦ ᑕᐃᓐᓇ ᐅᓐᓄᐊᓕᒫᖅ ᐅᓪᓗᓕᒫᖅ ᐊᑐᐃᓐᓇᖅᑕᖃᖃᑦᑕᕐᒪᑦ ᐊᒻᒪᓗ ᐱᕐᔪᐊᖑᓪᓗᓂ 

ᖃᐅᑕᒫᑦᑎᐊᖅ ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᓯᖅᓯᖃᑦᑕᕋᑦᑕ ᐃᑲᕐᕋᐃᑦ ᓯᓚᑖᓂᒃ ᐃᑲᔪᖅᑎᓂᒃ ᐱᑕᖃᖅᑐᖅ.  

 

ᑭᐅᔭᐅᖏᓐᓂᕈᕕᑦ ᓇᓕᐊᖕᓂᑐᐃᓐᓇᖅ ᑕᐃᒪ ᑕᐃᒃᑯᐊ ᐊᑦᑐᖅᑕᐅᔪᑦ ᐅᖃᐱᓘᑎᖃᕐᓗᑎᒃ ᐃᑲᕐᕋᒃ ᐅᕙᓃᑉᐸᑦ 

ᐅᓪᓗᖅ ᐅᓇᐅᑎᓪᓗᒍ ᑭᐅᔭᐅᓚᐅᖏᓐᓂᕐᒥᓂᒃ ᓇᓗᓇᐃᖅᓯᓗᓂ ᑲᒪᒋᔪᓐᓇᕐᓂᐊᕋᑦᑎᒃᑯᑦ.  

 

ᑭᐅᔭᐅᖏᑦᑐᕕᓂᐅᔪᒃᓴᐅᔪᑦ ᐊᓯᐊᓂᒃ ᐊᓯᐊᓄᑦ ᐅᖃᓛᕕᐅᔪᒃᓴᐅᓐᓂᕋᒥ ᐅᖄᓚᐅᒻᒦᖦᖢᓂᓗ, ᐄ’, ᑕᐃᒪᓐᓇ 

ᐅᖃᐱᓘᑎᒋᔭᐅᖃᑦᑕᖅᐸᑦᑕᒃ ᑲᒪᒋᔪᓐᓇᕐᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᑦ ᑭᖑᓪᓕᖅ ᑭᖑᓪᓕᖅᐹᕐᓗ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᖁᔭᓐᓇᒦᖅᖢᒋᑦ ᐃᓛᓐᓂᒃᑯᑦ ᐱᔭᕐᓂᖏᑦᑑᖃᑦᑕᕐᒪᑦ ᐅᖄᓚᐅᑎᑦ 

ᐱᓪᓗᒋᑦ ᐅᕝᕙᓘᓐᓂᑦ ᑕᒪᒃᑯᐊ ᐅᖄᓚᐅᑏᑦ ᐃᓛᒃ ᐅᖄᓚᐅᓯᕆᔭᐅ ᑭᐅᔭᐅᔪᓐᓇᐃᓪᓕᖃᑦᑕᕌᖓᑕ ᑕᐃᒃᑯᐊ 

ᖃᖓᑦᑕᐅᓯᖅᑕᐅᓯᒪᔪᑦ ᓴᖅᑭᑦᑐᖃᕌᖓᑦ ᐃᑲᔪᖅᑕᐅᖃᑦᑕᕆᐊᓖᑦ.  

 

ᑕᖅᑲᒃᑯᐊᑦ ᕿᑎᕐᒥᐅᑦ ᓈᓚᖕᒪᑕ ᐊᒻᒪᓗ ᑐᓴᐅᒪᓂᐊᕐᒪᑕ ᑕᐃᒃᑯᐊ ᓂᕈᐊᖅᑎᒃᑲ. ᒥᓂᔅᑕᕆᔭᐅᔪᖅ 

ᐅᖃᓚᒡᕕᐅᔪᓐᓇᑉᑐᓂᒃ ᐊᓯᖏᓐᓂᒃ ᓴᖅᑭᒃᑎᔪᓐᓇᖅᐹ ᑕᐃᒃᑯᐊ ᑭᐅᔭᐅᖏᑦᑐᑦ ᐊᓯᐊᓄᖔᖅ ᐅᖄᓚᒍᓐᓇᕐᓂᐊᕐᒪᑕ 

ᐃᖅᑲᓇᐃᔭᕐᓇᐅᑉ ᐃᑲᕐᕋᖏᑦᑕ ᓯᓚᑖᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐃᓛᒃ 

ᓈᓴᐅᑏᓄᑯᐊ ᐅᖃᐅᓯᕆᔪᓐᓇᕐᓂᐊᕋᒃᑭᑦ ᑕᐃᓐᓇ ᐅᓐᓄᐊᓕᒫᑦ ᐅᓪᓗᓕᒫᖅ ᓈᓴᐅᑏᑦ ᐅᖃᓚᕕᐅᒍᓐᓇᖅᑐᑦ 

ᐱᖓᓲᖕᒪᑕ ᕿᑎᕐᒥᐅᓂ 844-886-8010. ᑭᕙᓪᓕᕐᒥ 844-886-0280. ᕿᑭᖅᑖᓗᖕᒥ 866-371-3305.  

 



ᐅᓪᓗᑐᐃᓐᓇᖅ, ᒪᐃ 23, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑲᐅᒐᒪ, ᑭᓇᑐᐃᓐᓇᖅ ᑭᐅᔭᐅᙱᑦᑐᖅ ᐱᔨᑎᖅᑕᐅᔪᓐᓇᖏᑦᑐᕐᓘᓐᓃᑦ ᐊᑏ ᑕᐃᒃᑯᐊ ᓇᓗᓇᐃᖃᑦᑕᒃᑭᑦ 

ᐅᖃᐱᓘᑎᒋᓗᒋᓪᓗ ᑕᕝᕗᖓ ᑎᑎᕋᕐᕕᑦᑎᓐᓄᑦ ᑲᒪᒋᔪᓐᓇᕐᓂᐊᕋᑦᑎᒃᑯᑦ, ᐅᖃᖅᑲᐅᒐᒪ ᑕᐃᒃᑯᐊ ᐱᔨᑦᑎᕈᑏᑦ 

ᐊᒃᓱᐊᓗᒃ ᐱᕐᔪᐊᖑᒻᒪᑕ ᖃᖓᑦᑕᐅᓯᖅᓯᒪᖃᑦᑕᖅᑕᑦᑎᓐᓄᒃ ᐊᑐᐃᓐᓇᕈᖅᑎᓯᒪᔪᒪᔭᕗᑦ ᐅᓘᒐᓗᐊᖅᐸᑦ 

ᐅᓐᓄᐊᖑᒐᓗᐊᖅᐸᑦ ᓇᓃᒃᑲᓗᐊᖅᐸᓪᓘᓐᓃᑦ ᑕᐃᓐᓇ ᐋᓐᓂᐊᕕᓕᐊᖅᑎᑕᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅ ᕿᓕᖅᑎ. 

 

ᐊᐱᖅᑯᑦ 1226 - 6(2): ᓱᕈᖅᓯᒪᓂᓖᑦ ᓄᓇᐃᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᒫᓐᓇ ᐅᑎᕐᕕᖃᕈᒪᓪᓗᖓ. ᐊᐱᖅᓱᕆᐊᒃᑲᓐᓂᕈᑎᒃᓴᖃᕋᒪ ᑕᕝᕗᖓ ᑐᕌᖅᑐᖅ 

ᒥᓂᔅᑕ ᐊᕙᑎᓕᕆᔨᒃᑯᓐᓄᑦ.  

 

ᐅᖃᖅᑏ, ᐅᑎᕐᕕᒋᔪᒪᒐᒃᑯᑦ ᑕᐃᓐᓇ ᐊᐱᖅᓲᑎᒋᔪᔭᕋ ᓱᕈᖅᑕᐅᓯᒪᖃᑦᑕᖅᑐᐃᑦ ᓄᓇᐃᑦ ᑕᒪᒃᑯᐊᑦ 

ᕿᒪᒃᑕᐅᑐᐃᓐᓇᖅᓯᒪᓂᑰᔪᐃᑦ ᐱᓗᐊᖅᑐᒥᒃ ᒫᓐᓇ ᑐᕌᖓᔪᒧᑦ ᐅᕙᖓ ᑭᒡᒐᖅᑐᖅᑕᖏᓐᓄᑦ ᐅᖅᑯᕐᒥᐅᓂᒃ 

ᑐᕌᖅᑐᒧᑦ ᐅᑎᕐᕕᖃᕈᒪᓪᓗᖓ.  

 

ᓇᓗᓇᖏᒻᒪᑦ ᑖᓐᓇ ᒥᓂᔅᑕ ᐃᖅᑲᐃᖅᑰᖅᑐᖅ ᑕᒪᔅᓱᒥᖓ ᐊᐱᖅᓲᑎᒋᓚᐅᖅᑕᓂᒃ ᐅᑭᐅᖑᓚᐅᖅᑐᒥᒃ 

ᐃᒃᓯᕚᖕᓂᖃᖅᑎᓪᓗᑕ.  

(ᑐᓵᔨᑎᒎᓕᖅᑐᖅ) ᑕᐃᔅᓱᒪᓂ ᐅᖃᖅᑏ, ᑐᓴᖅᑎᑕᐅᔪᒪᓚᐅᖅᓯᒪᒐᒪ ᑲᐃᑉ ᑯᕆᔅᑕᓐ ᑲᓐᑕᒦᓇᐃᑎᑦ ᓴᐃᑦ, ᑖᓐᓇ 

ᑲᐃᑉ ᑯᕆᔅᑕᓐᒥᒃ ᓱᕈᖅᓯᒪᓚᐅᖅᑐᖅ ᓴᓗᒻᒪᖅᓴᖅᑕᐅᔭᕆᐊᖃᕐᒪᑦ. ᓴᓗᒻᒪᖅᓴᖅᑕᐅᔭᕆᐊᓕᒃ ᑲᖏᖅᖢᒑᐱᐅᑉ 

ᓴᓂᐊᓃᑦᑐᖅ.  

 

ᑕᕝᕙᓂ ᑭᒡᒍᓯᖓᓂ ᒥᓂᔅᑕ ᐅᖃᓚᐅᖅᑐᖅ ᐃᒪᓐᓇ, “ᑐᓴᕋᓱᐊᕈᑎᓄᑦ ᐅᓂᒃᑳᑦ ᓂᕆᐅᒋᔭᐅᔪᖅ ᑭᓯᐊᓂ 

ᐃᓱᒪᓕᐅᖅᓯᒪᖏᒻᒪᑕ ᓇᓕᐊᒃ ᐱᓕᕆᕕᐅᔪᖅ ᓴᓗᒻᒪᖅᓴᐃᓂᖅᒧᑦ ᑲᒪᔭᒃᓴᐅᒻᒪᖔᑦ.” ᑕᐃᒪᓐᓇ ᐅᖃᖅᖢᓂ.  

 

ᒥᓂᔅᑕ ᑐᓴᖅᑎᑦᑎᔪᓐᓇᖅᓯᕚ ᐅᓪᓗᒥ ᖃᓄᐃᓕᖓᓕᕐᒪᖔᑦ ᑕᒪᑐᒥᖓ ᐃᖅᑲᓇᐃᔭᖅᑕᐅᓂᑯ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᑲᕋ ᒪᓕᒐᓕᐅᖅᑎᐅᖃᑎᒐ ᑖᔅᓱᒪᙵᑦ 

ᑐᑭᓯᒋᐊᖅᑲᓐᓂᕈᒪᓯᒪᖕᒪᑦ. 

 

(ᑐᓵᔨᑎᒎᓕᖅᑐᖅ) ᐊᒻᒪ ᐅᖃᖅᑏ ᑖᓐᓇ ᐅᖃᐅᓯᕆᔭᕗᑦ ᑖᓐᓇᔅᓴᐃᓐᓇᐅᒐᓗᐊᕐᒪᖔᑦ ᓇᓗᓇᐃᑦᑎᐊᕈᒪᓪᓗᒍᑦ 

ᑖᓐᓇ ᒪᓕᒐᓕᐅᖅᑎᐅᖃᑎᒐ ᐃᖅᑲᐅᒪᒃᐸᑦ ᑲᐃᑉ ᑯᕆᔅᑕᓐᒥᒃ ᑕᐃᓐᓇ ᒪᓕᒃᖢᒍ ᑖᒃᑯᓂᖓ ᑎᑎᕋᖅᓯᒪᔪᖅ, 

ᒪᓕᒃᖢᒋᑦ ᐱᓯᒪᓚᐅᖅᑕᒃᑲ. 

 

ᑭᓯᐊᓂ ᐅᑉᐱᕈᓱᑦᑐᖓ ᐅᖃᖅᑏ, ᑕᐃᓐᓇ ᓄᓇᓕᑐᖃᕕᓂᐅᑉ ᐃᓂᖓ ᐅᓪᓗᒥ ᐸᑐᕇᓴ ᐸᐃᖑᓂᕋᖅᑕᐅᔪᖅ 

ᑕᒻᒪᖏᒃᑯᒪ.  

 

ᐊᕙᑎᓕᕆᔨᒃᑯᑦ ᑲᒪᖃᑦᑕᖅᑐᑦ ᓇᓕᐊᑦ ᒪᓕᒐᖅᑎᒍᑦ ᐊᑭᓕᖅᓱᐃᔭᕆᐊᖃᕐᒪᖔᑕ ᓄᓇᕘᑦ ᒐᕙᒪᒃᑯᖏᑕ 

ᓄᓇᖁᑎᖏᓐᓂᑦ, ᐱᖁᑎᖏᓐᓂᒡᓗ, ᑖᔅᓱᒧᖓ ᑕᐃᑲᓂ ᓄᓇᒧᑦ ᖃᐅᔨᓴᖅᑕᐅᓯᒪᔪᑦ ᑕᐃᑲᓂ, ᐊᕙᑎᓕᕆᔨᒃᑯᓐᓂᑦ 

ᐊᐅᔭᖓᓂᑦ 2024−ᒥ ᐃᕐᖐᕐᓇᖅ ᓴᓗᒻᒪᖅᓴᐃᖁᔭᐅᓪᓗᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅ ᕿᓕᖅᑎ. 

 



ᐅᓪᓗᑐᐃᓐᓇᖅ, ᒪᐃ 23, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐄ’, ᑕᐃᒪᐃᓕᖓᔪᖅ ᑖᓐᓇ ᐊᑎᖓ ᑐᑭᓯᔭᐃᑦ, ᑐᑭᓯᑎᑕᐅᓯᐊᒃᑲᓐᓂᖅᓯᒪᓂᕋ 

ᒪᓕᑦᑐᒍ ᑕᐃᓐᓇ ᐊᑎᖓ ᑭᖑᓪᓕᖅ ᐅᖃᕋᑖᑦ, ᐃᓛᒃ ᑕᐃᒪᓐᓇ ᐊᑎᖃᖅᑐᕉᖅ ᑕᐃᓐᓇ ᐸᑐᕇᓴ ᐸᐃᒥ. ᑖᓐᓇ 

ᓴᒃᑯᑕᐅᓚᐅᖅᓯᒪᔪᖅ ᐊᒥᐊᓕᒐᒃᑯᓐᓂ ᐊᒻᒪᓗ ᑐᓂᔭᐅᓕᖅᑐᓂ ᓴᒃᑯᑕᐅᒐᒥ ᒐᕙᒪᖓᓐᓄᑦ ᑲᓇᑕᒥ, ᑕᐃᑲᓂ 

1975−ᖑᑎᓪᓗᒍ, ᐃᒻᒪᑐᖃᑲᓪᓛᓘᓕᖅᑐᖅ. 

 

ᑖᓐᓇ ᓄᓇᓕᒃ ᑲᖏᖅᑐᒑᐱᒃ ᐃᓱᒫᓘᑎᖃᓪᓚᕆᒻᒪᑦ ᑖᔅᓱᒥᖓ ᐊᑯᓂᐅᓗᐊᖅᑐᕐᔪᐊᕌᓗᒃ, ᑖᓐᓇ 

ᐃᓱᒫᓗᓇᖅᑎᓪᓗᒍ. ᐃᑲᔪᖅᑕᐅᔪᒪᔾᔪᑕᐅᓯᒪᓂᑯ ᐅᕙᓐᓄᑦ ᐊᔭᐅᖅᑐᐃᔾᔪᑕᐅᓯᒪᓪᓚᕆᒻᒪᑦ 

ᓇᖏᖅᓯᔾᔪᑕᐅᒃᑲᓐᓂᖁᔭᐅᓪᓗᓂ ᑐᓴᖅᑎᑦᑎᔾᔪᑎᒋᒃᑲᓐᓂᕐᓗᒍ ᐊᔪᐃᓐᓇᕈᑎᒋᓗᒍᓗ. 

 

ᑕᐃᒪᐃᓐᓂᖁᖓᓄᑦ, ᒥᓂᔅᑕ ᓇᓗᓇᐃᖅᓯᔪᓐᓇᕈᓐᓇᕈᕕᑦ ᐳᓛᕆᐊᖁᒐᓗᐊᕆᒃᑭᑦ ᐅᕙᖓ ᑭᒡᒐᑐᖅᑕᖏᓐᓄᑦ ᑕᒫᓂ 

ᐊᐅᔭᐅᓂᐊᖅᑐᖅ, ᐊᒻᒪᓗ ᐱᖃᑎᖃᕈᓐᓇᕐᓗᑎᑦ ᐃᕝᕕᑦ ᐃᖅᑲᓇᐃᔭᖅᑎᖁᑎᖏᓐᓂᑦ ᐊᕙᑎᓕᕆᔨᒃᑯᓐᓄᑦ. 

 

ᑕᒪᓐᓇ ᓱᕈᖅᑕᐅᓯᒪᓂᑯ ᕿᒪᐃᓐᓇᖅᑕᐅᑐᐃᓐᓇᖅᓯᒪᓂᑯ ᑕᑯᔭᐅᓯᒪᓗᓂ ᕿᒥᕐᕈᓇᑦᑕᐅᓗᓂ ᓄᓇ 

ᐊᐳᑎᖃᕈᓐᓃᖅᐸᑦ, ᑕᐃᒪᐃᒍᓐᓇᕈᕕᑦ ᐊᐅᔭᐅᓂᐊᖅᑐᖅ ᑐᓴᕈᒪᔪᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᑲᕋ ᒪᓕᒐᓕᐅᖅᑎᐅᖃᑎᒐ ᑐᙵᓴᐃᒻᒪᑦ 

ᓄᓇᒋᔭᖓᓐᓄᑦ ᑖᒃᑯᐊ. 

 

ᐅᖃᖅᑏ, ᑖᒃᑯᐊᓗ ᓄᓇᓕᓐᓂ ᐱᔨᑦᓯᕋᖅᑎᒃᑯᑦ ᒥᓂᔅᑕᖃᑎᒐ ᐊᕿᐊᕈᖅ ᑖᑦᓱᒪᖓᑦᑕᐅᖅ 

ᐱᓕᕆᔾᔪᑎᖃᑐᐃᓐᓇᕆᐊᖃᕐᒪᑦ ᐱᓕᕆᕕᒋᔭᖓᑦ, ᐃᒻᒪᖄ ᐋᔩᖃᑎᒌᓪᓗᑕ ᑕᐃᑯᖓ 

ᑕᑯᔭᖅᑐᕈᓐᓇᕋᓱᐊᕈᓐᓇᕐᓂᐊᖅᐳᒍᑦ ᐅᓪᓗᖅᓯᐅᑎᕗᑦ ᓈᒻᒪᓈᕐᓂᖅᐸᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᒥ ᑐᒡᓕᐊᓂᓗ ᐊᐱᖅᑯᑏᑦ, ᒥᔅ ᕿᓕᖅᑏ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ ᑕᐃᒪᓐᓇ ᓇᓗᓇᐃᕋᕕᐅᒃ. ᐱᖃᑎᒋᔪᒪᑦᑎᐊᕆᔅᓯ, 

ᑕᑉᐸᐅᙵᖃᑎᒋᔪᒪᒋᔅᓯ ᐃᓇᑕᐅᔪᒪᑐᐊᕈᒪ ᐅᕝᕙᓗ ᓯᕗᕙᖅᓯᒪᓗᖓ ᑕᑉᐹᓃᒍᓐᓇᒻᒪᕆᑉᐳᖓ ᑕᒫᓂ 

ᐊᐅᔭᐅᓂᐊᖅᑐᖅ ᐊᔪᓐᓇᖏᑉᐸᑦ.  

 

ᑕᐃᒪᐃᓐᓂᑯᖓᓄᑦ ᐅᖃᖅᑏ, (ᑐᓵᔨᑎᒎᓕᖅᑐᖅ) ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᔅᓯᐅᑲᓐᓂᕐᒪᖔᑕ ᓄᓇᐃᑦ 

ᓱᕋᖅᓯᒪᔪᑦ ᓄᓇᕗᒥ ᑲᖏᖅᖢᒑᐱᖅ, ᕿᑭᖅᑕᕐᔪᐊᖅ ᑲᓂᒋᔮᓃᑦᑐᓂ, ᖃᔅᓯᕌᕋᔭᕐᒪᖔᑕᓗ ᐅᓂᒃᑳᕈᓐᓇᖅᐹ 

ᓴᓗᒻᒪᓴᖅᑕᐅᑉᐸᑕ ᑖᒃᑯᐊ ᓄᓇᐃᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᒥᓂᔅᑕ ᔪᐊᓇᓰ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑲᔪᓯᔪᒃᑯᑦ ᐱᓕᕆᔭᐅᔪᖅ 

ᐊᕙᑎᓕᕆᔨᒃᑯᓐᓄᑦ ᐃᖅᑲᓇᐃᔭᖅᑕᐅᔪᖅ.  

 

ᓱᕈᖅᓯᒪᔪᑦ ᓄᓇᓂᑦ ᑕᐃᒃᑯᐊ ᐱᔭᕆᐊᑭᒡᓕᑎᑦᑎᔩᑦ ᑲᑎᒪᔨᕋᓛᖏᑦ ᑕᐃᒃᑯᐊ ᑲᑎᒪᔨᖏᓐᓄᑦ ᑐᓂᔭᐅᓚᐅᖅᑐᑦ 

ᑕᐃᒃᑯᓄᖓ ᑲᑎᒪᔨᕋᓛᑦ ᓈᓚᓐᓂᖃᖅᑎᓗᒋᑦ. ᑭᓯᐊᓂᓕ, ᖃᐅᔨᒪᔪᖓ ᓄᐊᑦᑎᒻᒪᑕ ᓄᓇᓂᑦ ᓱᕋᖅᓯᒪᔪᓂᑦ 

ᑎᑎᕋᖅᑕᐅᕙᓪᓕᐊᒻᒪᑕ ᓄᓇᕗᓕᒫᒦᑦᑐᑦ. ᐃᓗᓕᑯᓘᔭᖏᑦ ᐱᓯᒪᙱᓇᒃᑭᑦ, ᐱᓯᒪᓕᕈᒃᑭᑦ ᒪᓕᒐᓕᐅᖅᑎᐅᖃᑎᓐᓄᑦ 

ᑐᓂᔪᒫᖅᐸᒃᑲ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 1227 - 6(2): ᐱᐅᓯᒋᐊᕆᓂᖅ ᐱᔨᑦᑎᕈᑎᖏᑕ ᓄᓇᕘᑉ ᐃᒡᓗᓕᕆᔨᖏᑕ (ᖃᐃᓐᓂᖅ) 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ ᐊᒥᑦᑐᕐᒥᐅᑦ ᓄᓇᕗᒻᒥᐅᑦ. ᐊᐱᖅᑯᑎᖃᕐᓂᐊᖅᑲᐅᒐᓗᐊᕋᒪ 

ᐃᒡᓗᓕᕆᔨᕐᔪᐊᑯᓐᓂᑦ. ᐆᒧᖓᓕ ᐊᐱᖅᑯᑎᒐ ᑐᕌᖅᑎᓂᐊᓕᖅᐸᕋ ᐃᓄᓕᕆᔨᒃᑯᑦ ᒥᓂᔅᑕᖓᓄᑦ. 

 

ᐅᖃᖅᑏ, ᑕᐃᒪ ᒥᓂᔅᑕ ᓇᓗᓇᐃᔭᐅᑎᖏᓐᓂ ᐅᖃᕋᑖᕐᒪᑦ ᑖᓐᓇ ᒥᓂᔅᑕ, ᐅᖄᓚᐅᑎᒥᑦ ᐱᑕᖃᕐᓂᐊᓕᕐᒪᑦ. 

ᓯᕗᓪᓕᖅᐹᖓ ᐊᐱᖅᑯᑎᒋᔪᒪᔭᕋ, ᑕᐃᒪ ᓄᓇᕗᒻᒥᐅᑦ ᐊᒥᓲᓂᖅᓴᐅᒻᒪᑕ ᐃᓄᐃᑦ. ᖃᓄᑭᐊᖅ ᑖᓐᓇ 

ᑲᒪᒋᔭᐅᖃᑦᑕᕐᓂᐅᖅᐸ? ᑖᓐᓇᒎᖅ ᐃᓄᖕᒥᑦ ᑭᐅᔨᑕᖃᖃᑦᑕᕐᓂᐊᕆᕚ?  

 

ᑖᔅᓱᒥᖓ ᓯᕗᓪᓕᖅᐹᖓᓂ ᐊᐱᖅᑯᑎᖃᕐᓗᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓄᓕᕆᔨᒃᑯᓐᓄᑦ ᒥᓂᔅᑕ, ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᒃᑯᐊ ᐃᖅᑲᓇᐃᔭᖅᑏᑦ 

ᑭᐅᔨᐅᖃᑦᑕᕐᓂᐊᖅᑐᐃᑦ ᑕᒪᒃᑭᓂᐊᖅᑐᑦ ᐃᓄᑦᑎᑐᑦ ᐊᒻᒪ ᖃᓪᓗᓈᑎᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᑦ ᐃᓚᒋᐊᕈᑏᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑐᓴᕈᒥᓇᓪᓚᕆᑦᑐᐊᓗᐃᑦ ᑕᒪᒃᑯᐊ ᖃᓪᓗᓈᑑᖏᑦᑐᑦ ᐅᐃᕖᑎᑐᓪᓗ 

ᐅᖃᐅᓯᖅ ᐃᓕᓴᕆᔭᐅᓯᒪᑎᓪᓗᒍ ᑲᓇᑕᒥ ᑕᒪᓐᓇᐃᓛᒃ ᐱᒻᒪᕆᐅᒻᒪᑦ.  

 

ᑕᐃᒪᓕᑭᐊᖅ ᑕᐃᒪ ᐅᖃᖅᑎᑦᑎᔩ, ᑖᒃᑯᐊ ᑕᐃᒪ ᑲᓇᑕᒥ ᑕᒪᖅᓯᐅᖅᑎᓕᕆᔩᑦ ᑕᒪᑐᒥᖓ ᓄᑕᖅᑲᓂᑦ 

ᐱᑦᑎᐊᖅᑕᐅᖏᑦᑐᓂᑦ ᕿᒥᕐᕈᓂᖅᐹᖑᒻᒪᑕ. ᑖᓐᓇᖃᐃ ᐅᓇ ᐃᓱᒪᒃᓴᖅᓯᐅᕈᑕᐅᓯᒪᔪᖅ, ᑖᒃᑯᐊ ᑕᕝᕙᓂ 

ᓈᓚᓐᓂᖃᓚᐅᖅᑎᓪᓗᒋᑦ ᐅᐱᕐᖔᖑᑎᒡᓗᓂ, ᑖᒃᑯᐊ ᑲᓇᑕᒥ ᑕᒻᒪᖅᓯᐅᖅᑎᒃᑯᑦ ᑖᔅᓱᒥᖓ ᐱᕕᔾᔪᐊᖃᖅᑎᑦᑎᒻᒪᑕ 

ᑖᒃᑯᐊ ᓄᑕᖅᑲᕗᒡᒎᖅ ᑲᒪᒋᔭᐅᑦᑎᐊᖏᓐᓂᖓᓂ. ᑕᒪᓐᓇᖃᐃ ᐃᖏᕐᕋᓕᕈᓂ ᑖᒃᑯᐊ ᓄᓇᓖᑦ ᐅᖃᓗᖃᑦᑕᖅᑐᐃᑦ, 

ᐆᑦᑑᑎᒋᓗᒍ ᓴᓂᕋᔭᒻᒥᐅᑦ, ᐃᒡᓗᓕᒻᒥᓗ ᐅᖄᓚᓇᔭᕈᑎᒃ.  

 

ᓇᓗᓇᐃᖅᓯᖅᑲᐅᒐᕕᓪᓗ, ᐅᓪᓗᓂᒎᖅ ᒪᕐᕉᓐᓂᒃ ᑖᓐᓇ ᑲᒪᒋᔭᐅᖃᑦᑕᓂᐊᖅᑐᖅ ᑭᓯᐊᓂᒎᖅ ᑕᐃᒪ ᑖᒃᑯᐊ ᐅᓪᓗᐃᑦ 

14 ᐊᓂᒍᕌᖓᑕ ᑕᒪᒃᑯᐊ ᑲᒪᒋᔭᐅᖃᑦᑕᕐᓂᐊᕐᒪᑕ. ᖃᓄᕐᓕᑭᐊᖅ ᑕᐃᒪ ᑕᒪᓐᓇ ᐃᖏᕐᕋᓂᖃᕐᓂᐊᖅᐸ, ᑖᒃᑯᐊ 

ᓄᓇᓕᒻᒥᑦ ᐃᓄᓕᕆᔨᖃᖅᑎᒡᓗᑕ? ᖃᓄᖅ ᑕᒪᓐᓇ ᐃᑲᔫᑎᖃᑦᑎᐊᕋᓱᒋᓂᐊᖅᐱᐅᒃ ᓄᓇᕗᒻᒥᐅᓄᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᐊᒥᐊᓱᐊᖅᑎᑦᑐᑕ 

ᑐᓴᖃᑦᑕᖅᓯᒪᒐᑦᑕ ᐃᓱᒫᓘᑎᐅᔪᓂᑦ ᐃᖅᑲᓇᐃᔭᖅᑏᑦ ᒥᔅᓵᓄᑦ, ᐅᕝᕙᓗ ᑲᒪᒋᔭᐅᑦᑎᐊᖏᓗᐊᖅᑐᒋᔅᓯᔪᖃᖅᑲᑦ 

ᓄᓇᓕᐅᑉ ᐃᓗᐊᓂ ᓱᕈᓯᕐᒥᑦ ᐃᓱᒫᓘᑎᖃᖅᑲᑕ. 

 

ᑕᕝᕙ ᑖᒃᑯᐊ ᐅᖄᓚᕕᐅᖃᑦᑕᕈᓐᓇᓂᐊᖅᑐᑦ ᐃᓱᒫᓘᑎᖃᖅᑐᐃᑦ, ᐃᖅᑲᓇᐃᔭᖅᑏᑦ 

ᖃᓄᖅᑑᑲᓐᓂᕆᐊᖃᖅᑐᒋᔭᐅᑉᐸᑕ ᐅᕝᕙᓗ ᐃᓛᓐᓂᒃᑯᑦ ᒪᓕᒐᕐᓂᑦ ᐋᖅᑭᑦᑕᐅᓯᒪᔪᓂᑦ ᒪᓕᒋᐊᖃᓲᖑᒻᒥᒻᒪᑕ 

ᐃᓄᓕᕆᔩᑦ. ᒪᓕᒐᕐᓂᑦ ᐃᓛᓐᓂᒃᑯᑦ ᑐᑭᓯᐅᒪᑦᑎᐊᙱᒐᐃᒐᑦᑕ ᐃᓱᒫᓘᑎᓂᑦ ᓴᖅᑭᖅᑐᖃᓲᖑᒻᒪᑦ, ᑕᕝᕙ ᑖᒃᑯᐊ 

ᐊᑲᐅᖏᓕᐅᕈᑎᓕᒃ ᐃᓱᒫᓘᑎᓂᑦ ᐊᐅᓚᑦᑎᐊᖏᑦᑐᒋᑦᑎᔪᖃᖅᑲᑦ ᑕᕝᕗᖓ ᐅᖄᓚᔪᖃᕈᓐᓇᖅᑐᖅ, ᐅᕝᕙᓗ 

ᐃᓱᒫᓘᑎᓕᓐᓂᑦ ᓱᕈᓯᕐᓂᑦ ᑲᒪᒋᔭᐅᑦᑎᐊᖏᓗᐊᖅᑐᒋᑦᑎᔪᖃᖅᑲᖅ ᐅᖄᓚᖃᑦᑕᕈᓐᓇᓂᐊᕐᒥᒻᒪᑕ. ᐊᔾᔨᒌᖏᑦᑐᑕᓂᑦ 

ᑐᓴᖃᑦᑕᕐᓂᐊᕐᒥᔪᒍᑦ ᐊᐅᓚᓂᐅᔫ ᒥᔅᓵᓄᑦ ᐅᕝᕙᓗ ᐃᓄᐃᑦ ᒥᔅᓵᓄᑦ. 

 

ᑖᒃᑯᐊ ᐃᓱᒫᓘᑎᐅᓯᒪᔪᐃᑦ ᑕᒻᒪᖅᓯᒪᔪᖅᓯᐅᖅᑎᓕᕆᔨᒃᑯᑦ ᐊᒥᓱᓂᑦ ᓇᓗᓇᐃᖅᓯᓚᐅᖅᓯᒪᒻᒪᑕ 

ᐋᖅᑭᒋᐊᕆᐊᓕᓐᓂᑦ ᐃᓄᓕᕆᔨᒃᑯᑦ ᑎᒍᒥᐊᖅᑕᖏᓐᓂᑦ, ᑕᕝᕙ ᑖᓐᓇ ᖃᓄᖅᑑᕈᑎᖃᖅᓯᒪᒐᓱᐃᓐᓇᕋᓗᐊᕋᑦᑕ 



ᐅᓪᓗᑐᐃᓐᓇᖅ, ᒪᐃ 23, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᒃᑲᓐᓂᖅ ᐋᖅᑭᒋᐊᕈᑎᔅᓴᓂᑦ. ᑖᓐᓇ ᐱᓗᐊᖅᑐᖅ ᒪᑐᐃᖓᒃᑲᓐᓂᕈᒪᓂᕐᒧᑦ ᓄᓇᓕᓐᓄᑦ, ᑖᓐᓇ 

ᐃᓚᓕᐅᑎᓯᒪᔪᖅ ᑐᑭᓯᔭᐅᒃᑲᓐᓂᖁᔭᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅᑕ ᖃᐃᕐᓃᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᐄ’ᓛᒃ ᑕᒪᒃᑯᐊ ᖃᑕᙳᑎᒌᑦᑎᐊᕐᓂᖅ, ᐃᓚᒌᑦᑎᐊᕐᓂᖅ, ᐃᑲᔪᖅᑎᒌᑦᑎᐊᕐᓂᖅ 

ᑕᒪᓐᓇ ᐃᓕᖅᑯᓯᐅᒻᒪᑦ, ᐱᖅᑯᓯᕆᓪᓗᑎᒍᓗ. ᓇᓗᓇᐃᖅᓯᑲᐅᒻᒥᒐᕕᓗ ᑕᒪᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᒡᒎᖅ 

ᐃᓅᓯᓕᕆᓂᒃᑯᑦ ᑲᒪᒋᔭᐅᖃᑦᑕᕐᓂᐊᕐᒪᑕ. ᐅᓇ ᐅᖃᐅᓯᒃᓴᑐᐃᓐᓇᖅ, ᐊᐱᖅᑯᑎᔅᓴᐅᖏᑦᑐᑦ. 

 

ᑕᐃᒪᓕ ᓇᓗᓇᐃᖅᓯᔪᒪᒐᓗᐊᕆᕗᖓ, ᑖᓐᓇ ᒥᓂᔅᑕ. ᑕᒪᒃᑯᐊ ᐃᓄᐃᑦ ᐃᖅᑲᓇᐃᔭᓕᖅᑎᑕᐅᓂᖏᓐᓂᑦ 

ᒐᕙᒪᒃᑯᓐᓄᑦ, ᑖᓐᓇ ᕿᒥᕐᕈᔭᐅᖅᑳᕋᓱᒋᒡᓗᐊᓚᐅᕋᓗᐊᕋᒃᑯ, ᐅᖄᓚᐅᑎᒥᑦ ᓴᖅᑭᑦᑎᖅᑳᖏᓐᓂᖓᓂ. 

 

ᑖᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓅᓯᓕᕆᔾᔪᑎᖏᑦ ᐊᔾᔨᒋᖏᒻᒪᒋᑦ ᑕᐅᒃᑯᐊ ᑲᓇᑕᒥᐅᑕᐅᖃᑎᑦᑎᓐᓂ. 

ᐃᖅᑲᓇᐃᔮᒃᓴᒥᒃ ᓴᖅᑭᑦᑎᓇᔭᓚᐅᕋᓗᐊᖅᐳᖅ ᓄᓇᓕᓐᓄᑦ ᑕᒪᓐᓄᑦ, ᑖᓐᓇ ᐅᖄᓚᐅᑎᒥᒃ ᓴᖅᑭᑦᑎᖏᒡᓗᑎᒃ. 

 

ᑖᓐᓇᓕ ᐅᖃᐅᓯᒃᓴᑐᐃᓐᓇᖅ, ᐃᓱᒪᒃᓴᖅᓯᐅᕈᑕᐅᖁᒡᓗᒍᓗ ᐃᖅᑲᓇᐃᔮᒃᓴᓂᑦ ᓴᖅᑭᑦᑎᓇᓱᒍᓐᓇᕋᔭᕐᒪᖔᑕ, 

ᐱᒋᐊᕈᑎᖃᕐᓗᑎᒃ ᐊᒥᑦᑐᕐᒧᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᐅᕋᑖᖏᒻᒪᑦ, ᑭᖑᓪᓕᕐᒨᑐᐃᓐᓇᓕᖅᑯᖓ. ᖁᕐᓗᖅᑑᖅ 

ᒪᓕᒐᓕᐅᖅᑎᖓ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 1228 - 6(2): ᐃᓱᒫᓗᑎᖃᖅᑐᑦ ᐋᓐᓂᐊᕝᕕᓐᓂ ᐱᔨᑦᑎᕈᑕᐅᕙᒃᑐᓄᑦ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᖅ ᐅᖃᐅᓯᕆᒍᒪᔭᕋ, ᖁᕐᓗᖅᑐᕐᒥ 

ᐃᓅᒍᓐᓃᖅᑐᖃᕐᓂᕐᖓᑦ, ᐄ’ ᖁᕐᓗᖅᑑᕐᒥᐅᑕᐃᑦ ᓇᓪᓕᒋᕙᒃᑲ. ᐅᖃᖅᑏ, ᐅᖃᖅᑲᐅᒐᒪ ᒪᓕᒐᓕᐅᖅᑎᐅᓪᓗᖓ 

ᐅᖃᐅᓯᓐᓃ ᐃᓱᒫᓘᑎᖃᕐᓂᕋᖅᑐᖓ ᐋᓐᓂᐊᕕᓐᓄᑦ ᐱᔨᑦᑎᕋᕐᓂᐅᕙᑦᑐᓂᑦ ᐅᕙᖓ ᓂᕈᐊᖅᑎᒋᓯᒪᔭᖓᓂ. 

ᑭᖑᕙᖅᑐᐊᓘᓪᓗᑎᒃ ᖃᓄᖅ ᐋᓐᓂᐊᖃᕐᒪᖔᑕ ᖃᐅᔨᔭᐅᖃᑦᑕᕐᖓᑕ, ᐅᐸᓗᑦᑐᐊᓘᓪᓗᑎᒃ ᐊᒻᒪ 

ᐊᖏᕐᕋᖅᑎᑕᐅᑐᐃᓐᓇᐸᑦᑐᐃᑦ ᑕᐃᓚᓈᒡᒋᖅᑎᑕᐅᓪᓗᑎᒃ.  

 

ᒥᓂᔅᑕ ᐅᖃᕈᓐᓇᖅᑲ, ᖃᓄᖅ ᐱᓕᕆᕕᖓ ᓈᒻᒪᑦᑐᓂᑦ ᐋᓐᓂᐊᕕᒻᒥᓂᑦ ᐱᔨᑦᑎᕋᐅᑎᖃᖅᑎᑦᑎᕙᒃᑲᓗᐊᕐᒪᖔᑕ 

ᓄᓇᓕᓐᓂ, ᖁᕐᓗᖅᑐᑎᑑᖓᔪᓂᒃ. ᐊᒻᒪᑦᑕᐅᖅ ᐃᓱᒪᒋᔭᖃᕐᒪᖔᖅ ᐊᑐᐊᒐᕐᓂᑦ ᐊᓯᔾᔩᓂᐊᕆᐊᔅᓴᖅ, ᑕᒪᓐᓇ 

ᐊᑲᐅᖏᑦᑐᖅ ᐱᓪᓗᒍ. ᖁᐊᓇᖅᑯᑎᑦ ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᐋᓐᓂᐊᑦᑕᐃᓕᓕᕆᔨᒃᑯᓐᓄᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. ᓯᕗᓪᓕᖅᐹᒥᒃ ᐃᑉᐱᒌᖃᑎᒋᕙᒃᑲᑦᑕᐅᖅ ᑕᐃᑉᑯᐊ ᖁᕐᓗᖅᑐᕐᒥᐅᑦ 

ᐃᓚᐃᓚᐅᖅᑑᓐᓃᑦ ᐃᖅᑲᐅᒪᑉᓗᒋᑦ. (ᑐᓵᔨᑎᒎᓕᖅᑐᖅ) ᐱᔨᑦᑎᕋᐅᑏᓪᓕ ᐱᓪᓗᒋᑦ ᓄᓇᓖᑦ ᐃᓗᐊᓂ ᐊᒻᒪᑦᑕᐅᖅ 

ᐱᔨᑦᑎᕋᖃᑦᑕᕆᐊᖃᕐᓂᕗᑦ ᐱᐅᔪᓂᑦ, ᐋᓐᓂᐊᕕᓕᐊᖅᑐᓄᑦ ᐃᑲᔪᕐᓂᕐᒦᑦ ᑖᓐᓇ ᑐᙵᕕᐅᔭᕆᐊᖃᕋᓗᐊᕐᖔᑦ 

ᓄᓇᕗᒻᒥ ᐋᓐᓂᐊᑦᑕᐃᓕᓕᕆᔨᒃᑯᓐᓄᑐᐊᖑᙱᑦᑐᖅ, ᑲᓇᑕᓕᒫᒥᓗ. 

 

ᑲᓇᑕᒥ ᐱᖁᔭᕐᔪᐊᖓ ᑕᑯᓐᓈᖅᑐᒍ ᐋᓐᓂᐊᑦᑕᐃᓕᓕᕆᓂᕐᒧᑦ, ᐅᖃᖅᓯᒪᒻᒪᑕ ᐱᒍᒪᓂᖃᕐᓂᕐᒥᒃ ᑐᕌᒐᖃᕋᓱᓐᓂᕐᒥᒃ 

ᐱᐅᔪᓂᒃ ᐱᔨᑦᑎᕋᐅᑎᖃᕐᓂᕐᒥᓪᓗ ᑲᓇᑕᒥᐅᑕᓕᒫᓄᑦ ᓇᒥᑐᐃᓐᓇᖅ ᓄᓇᖃᕋᓗᐊᖅᑲᑕ, ᑖᓐᓇᐃᓛᒃ 

ᑐᙵᕕᒋᔭᐅᒐᓱᖃᑦᑕᕐᖓᑦ ᑕᐃᒪᐃᓕᖓᓪᓗᓂ. 

 

ᓇᐃᓈᕋᓱᓐᓂᐊᖅᑕᕋᓗᐊᒐ ᑭᐅᔾᔪᑎᒐ, ᐊᒻᒪ ᖃᓄᖅ ᐱᐅᓂᖏᑦ ᓄᓇᓕᓐᓂ ᐱᔨᑦᑎᕋᕐᓂᐅᕙᑦᑐᖅ 

ᐊᑦᑐᖅᑕᐅᖃᑦᑕᒥᒻᒪᑕ, ᐱᓕᕆᔾᔪᑎᒃᓴᖃᖏᓐᓂᖏᓪᓗᑦᑕᐅᖅ, ᖁᕐᓗᒃᑑᖅ ᐆᑦᑑᑎᒋᓗᒍ ᐃᓱᓕᑦᑕᕐᕕᖃᖃᑦᑕᕋᑦᑕ 

ᑮᓇᐅᔭᓂᑦ ᐊᑐᕈᒫᕐᓂᐊᖅᑐᓂᑦ, ᖃᑦᑎᓂᑦ ᐃᖅᑲᓇᐃᔭᖅᑎᑖᖅᑎᑦᑎᒍᓐᓇᕐᒪᖔᑦᑕ. ᐊᒻᒪᑦᑕᐅᖅ ᐋᓐᓂᐊᕕᖏᑦ 

ᖃᓄᐃᑦᑑᓕᕐᓂᖏᑦ ᐱᓪᓗᒋ, ᐱᓕᕆᒐᓱᑉᐸᑦᑐᒎᑦ ᑮᓇᐅᔭᖅᑖᕆᔭᕗᑦ ᐊᑐᖅᑐᒋᑦ ᐱᐅᑎᑦᑎᒐᓱᖃᑦᑕᕋᓗᐊᖅᑐᒍᑦ.  

 

ᐊᒻᒪᑦᑕᐅᖅ ᑲᒪᒋᔭᐅᖏᓐᓇᖃᑦᑕᕐᒥᔪᖅ ᐱᓕᕆᔨᐅᔪᓄᑦ, ᓇᐅᒃᑯᑦ ᐋᖅᑭᒋᐊᖅᑕᐅᒍᓐᓇᕐᒪᖔᑕ ᖃᐅᔨᓴᖅᑐᑎᒃ, ᐊᒻᒪ 

ᓄᓇᓕᓐᓂ ᖃᓄᐃᓕᐅᖅᑐᖃᕋᐃᒻᒪᑦ ᖃᐅᔨᒪᔭᐅᒐᓱᐊᖃᑦᑕᖅᑐᑎᒃ, ᖃᐅᔨᓴᖅᑕᐅᖃᑦᑕᖅᑐᑎᓪᓗ, ᐊᒻᒪᓗ 

ᑭᖑᓂᖓᒍᑦ ᖃᐅᔨᒋᐊᖅᑕᐅᑲᓐᓂᐸᒃᑭᓪᓗᑎᒃ ᖃᐅᔨᓴᕐᓂᒥᓂᐅᔪᑦ. ᑕᐃᒪ ᐋᖅᑭᒋᐊᕋᓱᐊᖏᓐᓇᖃᑦᑕᖅᑕᕋᓗᐊᕗᑦ 

ᐱᔨᑦᑎᕋᐅᑎᕗᑦ ᓄᓇᕗᒻᒥᐅᓄᑦ, ᐱᖃᑕᐅᓪᓗᑎᑦ ᖁᕐᓗᖅᑑᕐᒥᐅᑕᐃᑦ. ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ ᐅᖃᖅᑏ, ᖁᐊᓇᖅ ᑭᐅᔪᖅ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐱᐅᙱᓪᓚᕆᓲᖑᒻᒪᑦ 

ᐋᓐᓂᐊᖃᓕᖅᑐᖅ ᖃᐅᔨᔭᒥᓂᐅᑎᓪᓗᒋᑦ ᖃᐅᔨᔭᐅᓴᕋᐃᖃᑦᑕᖅᑲᑕ. ᖃᐅᔨᔭᐅᙱᒐᐃᒻᒪᑕ ᑕᐃᒪᓕ 

ᐃᓅᓯᖃᑯᑖᓐᓂᐊᓚᐅᖅᑑᒐᓗᐊᖅ ᑕᐃᒪᐃᒍᓐᓇᖃᑦᑕᙱᒻᒪᑕ. ᖁᕐᓗᖅᑑᕐᒥ ᐃᓅᒍᓐᓃᕋᑖᔪᒻᒥᒪᑦ ᐋᓐᓂᐊᖓ 

ᖃᐅᔨᔭᐅᓇᓵᖅᑐᓂ, ᖃᕗᑲᓪᓚᕕᐅᑎᓚᐅᖅᓯᒪᒻᒪᑦ. 

 

ᒥᓂᔅᑕ, ᐅᖃᕈᓐᓇᖅᑳ ᖃᓄᖅ ᕿᒥᕐᕈᕙᒻᒪᖔᑕ ᑕᐃᒪᐃᑦᑐᖃᕐᓂᕋᐃᒻᒪᑦ, ᐋᓐᓂᐊᖃᓕᖅᑐᒥᓂᐅᒐᓗᐊᖅ 

ᖃᐅᔨᔭᐅᓚᐅᖅᓯᒪᙱᓪᓗᓂ? ᐊᒻᒪᓗᑦᑕᐅᖅ ᐃᓅᒍᓐᓃᕐᓗᓂ, ᐋᓐᓂᐊᕕᒻᒥ 

ᐃᑲᔪᖅᑕᐅᒍᓐᓇᖅᓯᓚᐅᙱᒻᒪᕆᑦᑎᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅᑯᑎᑦ ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐅᖃᐅᓯᑐᐃᓐᓇᕐᓗᖓᐃᓛᒃ, ᑭᐅᒐᐃᒐᒪ 

ᐊᑕᐅᓯᕐᒥᒃ ᐅᖃᐅᓯᖃᕐᓗᖓ ᑭᐅᒐᓱᐊᖃᑦᑕᙱᓐᓇᒪ, ᐃᓛᒃᑯᑦ ᐊᑕᐅᓯᐅᓈᕐᓗᒋᑦ ᐅᖃᐅᓯᕆᒋᐊᖃᙱᓇᒃᑭᑦ, 

ᑲᙳᓇᖅᑐᓕᕆᓂᖅ ᐃᓱᒪᒋᒋᐊᖃᖃᑦᑕᕋᑦᑎᒍ. ᑕᐃᒪ ᐅᖃᐅᓯᕆᒋᐊᖃᙱᑦᑕᓐᓂᒃ ᐅᖃᐅᓯᖃᕈᒪᙱᓐᓇᒪ. 

 

ᐃᓛᒃ, ᐋᖅᑭᒋᐊᕆᕙᓪᓕᐊᖏᓐᓇᕋᓱᓐᓂᕐᒥᒃ ᐱᓕᕆᔨᖃᖅᑐᒍᑦ, ᐊᒻᒪ ᖃᓄᐃᑦᑐᖃᕐᓂᕋᐃᒻᒪᑦ 

ᖃᐅᔨᓴᖅᑕᐅᑎᑦᑎᓲᖑᔪᒍᑦ ᐃᓅᒍᓐᓃᕈᑕᐅᒍᓐᓇᖅᑐᓄᑦ ᖃᓄᐃᑦᑐᖃᕐᓂᕋᐃᒻᒪᑦ. ᓇᐅᒃᑯᑦ 

ᐋᖅᑭᒋᐊᖅᑕᐅᒍᓐᓇᕐᒪᖔᑕ ᐱᔨᑦᑎᕋᖅᑕᐅᓂᖏᑦ ᖃᐅᔨᓴᖅᐸᑦᑕᕗᑦ. ᐊᒻᒪ ᐃᓅᒍᓐᓃᖅᑐᖃᕐᓂᕋᖅᑕᐅᔪᖃᕋᐃᒻᒪᑦ 

ᕿᒥᕐᕈᔭᐅᖃᑦᑕᖅᑐ ᓇᐅᒃᑯᑦ ᐱᔨᑦᑎᕋᖅᑕᐅᑦᑎᐊᕈᓐᓇᓂᕐᒪᖔᑕ. 

 

ᐊᒻᒪ ᖃᕋᓴᐅᔭᒃᑯᑦᑕᐅᖅ ᐋᓐᓂᐊᕕᓕᐊᖅᑐᔅᓯᐅᑎᓂᑦ ᑎᑎᖅᑲᖁᑏᓂᑦ ᐱᖃᓯᐅᔾᔨᒋᐊᖃᖅᐸᒃᑲᑦᑕ. ᑕᑯᓐᓈᖅᑐᒋᑦ 

ᐊᒥᓲᓂᖏᑦ ᐋᓐᓂᐊᕕᓕᐊᖅᑐᒥᓃᑦ ᐊᒻᒪᓗ ᐋᓐᓂᐊᕕᓕᐊᖅᐸᑦᑐᓂᓛᑦ, 100.0000−ᒐᓚᒻᒪᕆᓐᓂᑦ 

ᐋᓐᓂᐊᕕᓕᐊᖅᑐᖃᖃᑦᑕᓲᖑᒻᒪᑦ ᐊᕐᕌᒍᒥ ᓄᓇᕗᒻᒥᐅᑕᕐᓂᑦ. 

 

ᑕᐃᒪ ᑎᑎᕋᖅᑕᐅᑦᑎᐊᖃᑦᑕᕆᐊᖃᖅᑯᑦ ᑕᒪᒃᑯᐊ. 

 

ᐊᒻᒪᑦᑕᐅᖅ ᐃᓚᒌᓪᓗ, ᐃᓚᒋᔭᐅᔪᑦ ᐅᕝᕙᓘᓐᓃᑦ ᓇᒻᒥᓂᖅ ᐋᓐᓂᐊᖃᖅᑐᖅ ᐅᕐᓂᓗᖅᓴᕆᐊᕈᓐᓇᕐᖓᑕ 

ᐅᕐᓂᓗᖅᓴᕕᑦᑎᓐᓄᑦ ᐱᔨᑦᑎᕋᖅᑕᐅᑦᑎᐊᖅᑐᒋᓐᓂᖏᒃᑯᑎᒃ, ᐅᕐᓂᓗᖅᓴᕐᕕᖓᓄᑦ ᐊᓪᓚᕕᒻᒧᑦ, ᐊᓯᒍᓪᓗᑦᑕᐅᖅ 

ᐅᕐᓂᓗᖅᓴᕐᕕᑕᖃᕐᒥᔪᖅ ᑕᒪᒃᑯᓂᖓ ᐱᔨᑦᑎᕋᐅᑎᓂᑦ ᐱᔾᔪᑎᖃᖅᑐᓂ. ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅᑕ 

ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ ᐅᖃᖅᑏ, ᖁᐊᓇᖅ ᑭᐅᔪᖅ. (ᑐᓵᔨᑎᒍᑦ) ᐅᖃᖅᑏ, ᑕᒪᓐᓇ ᐱᑕᖃᖏᓐᓂᖓ 

ᒫᓐᓇᑦᑕᐅᑎᒋ ᓘᑦᑖᒧᑦ ᐃᑲᔪᖅᑕᐅᒍᓐᓇᕐᓂᖅ ᐊᑦᑐᖅᓯᓚᕆᖃᑦᑕᕐᖓᑦ ᐋᓐᓂᐊᖃᓕᖅᑐᓂᑦ, ᖃᐅᔨᔭᐅᕙᖏᑦᑐᓂᑦ 

ᖃᓄᖅ ᐋᓐᓂᐊᖃᕐᒪᖔᑕ. 

 



ᐅᓪᓗᑐᐃᓐᓇᖅ, ᒪᐃ 23, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

22 

ᐊᕐᕌᒍ ᐊᕝᕙᑐᐃᓐᓇᖓᓂᑦ ᓘᑦᑖᑕᖃᖅᐸᒻᒪᑦ ᖁᕐᓗᒃᑑᒥ.  

 

ᓄᓇᓖᑦ ᐃᑲᔪᖅᑕᐅᑦᑎᐊᓂᖅᓴᐅᒐᔭᖅᑐᑦ ᓘᑦᑖᒥᑦ ᐊᑐᐃᓐᓇᖃᕐᓂᖅᓴᐅᖃᑦᑕᖅᑲᑕ, 

ᐊᑐᐃᓐᓇᖃᐃᓐᓇᓂᖅᓴᐅᖃᑦᑕᖅᑲᑕ. 

 

ᐃᑉᐸᔅᓴᖅ ᑕᐃᒪ, ᕿᕿᖅᑖᓗᒻᒧᑦ ᖃᐅᔨᒪᔾᔪᑎᐅᓂᐊᖅᑐᓂᑦ ᓴᖅᑭᑦᓯᔪᖃᓚᐅᕐᖓᑦ, ᑕᐃᒃᑯᐊᓗ ᑐᓴᖅᑕᐅᑎᑦᑎᔾᔪᑏᑦ 

ᐅᖃᓚᐅᕐᖓᑕ, ᓯᕗᓪᓕᖅᐹᖏᑦ ᐃᑲᕐᕋᐃᑦ ᐱᒋᐊᖓᕐᓂᖓᓂ ᐋᓐᓂᐊᖃᖅᑐᓄᑦ ᖃᐅᔨᔭᐅᓂᖓ ᐱᒻᒪᕆᐊᓗᒻᒪᑦ, 

ᕿᑎᕐᒥᐅᓂ ᑕᐃᒪᐃᒋᐊᖃᕐᒥᒻᒪᑕᑦᑕᐅᖅ. 

 

ᓘᑦᑖᓃᑦ ᐱᔨᑦᑎᕋᖅᑎᓂᑦ ᐊᒥᓱᕈᕆᐊᖅᑎᒍᓐᓇᖅᐸᖃᐃ ᖁᕐᓗᒃᑑᒧᑦ? ᖁᐊᓇᖅᑯᑎᑦ ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒍᑦ) ᐄ’, ᐊᖏᕈᓐᓇᖅᑐᖓ ᑖᔅᓱᒥᖓ 

ᑕᐃᒪᐃᓐᓂᐊᕐᓂᕋᕐᓗᖓ.  

ᓇᓖᕌᕋᔅᓴᓂᖏᓛᒃ ᐊᖅᑯᑎᔅᓴᔅᓯᐅᕋᑦᑕ ᑕᐃᒫᔅᓴᐃᓐᓇᖅ ᕿᑎᕐᒥᐅᓪᓗ, ᑭᕙᓪᓕᕐᒥᐅᓪᓗ ᐱᔨᑦᑎᕋᕈᓐᓇᕈᒪᒐᑦᑎᒍᑦ. 

 

ᐱᔨᑦᑎᕋᕐᓂᕗᑦ ᐊᖏᓪᓕᒋᐊᖅᐸᓪᓕᐊᓯᒪᔪᖅ ᓱᒃᑲᓕᔪᒥᑦ ᐊᕐᕌᒎᓐᓂᒃ ᒪᕐᕉᓐᓂᒃ ᐊᓂᒍᖅᑑᓐᓂ, ᐱᔾᔪᑎᖃᖅᑐᑎᒃ 

ᐅᕙᖓᑦ ᐃᑲᔪᖅᓯᖅᑕᐅᓂᑦᑎᓐᓃᑦ ᒪᓕᒐᓕᐅᕐᕕᒻᒥ ᑲᑎᒪᕐᔪᐊᕕᒻᒥ. ᑕᐃᒫᒃ ᑕᒪᐅᖓ 

ᓴᖑᕙᓪᓕᐊᒐᓱᐊᖏᓐᓇᓂᐊᖅᑐᒍᑦ ᐱᔨᑦᓯᕋᐅᑎᖃᕐᓂᖅᓴᐅᓕᕐᓗᑕ ᓄᓇᕗᒻᒥᐅᓄᑦ, ᐊᒻᒪᓗ ᐊᔾᔨᒌᖏᑦᑐᕈᓘᔭᕐᓂᑦ 

ᓘᒃᑖᓂᑦ ᐱᔨᑦᑎᕋᖅᑎᑦᑎᖃᑦᑕᕐᓗᑕ ᓄᓇᓕᓐᓂ, ᐊᒻᒪ ᓘᒃᑖᓪᓗ ᐊᑯᓂᐅᓂᖅᓴᖅ ᓄᓇᓖᓐᓃᑎᖃᑦᑕᕋᓱᓪᓗᒋᑦ. 

ᑕᐃᒫᒃ ᑕᕝᕙ ᐊᔭᐅᒋᔾᔪᔾᔨᒐᓱᓐᓂᐊᖅᑐᒍᑦ. 

 

ᐊᒻᒪᑦᑕᐅᖅ, ᑕᐃᒪᐃᒍᓐᓇᕈᑦᑕ ᓯᕗᓂᑦᑎᓐᓂ ᓄᓇᕗᑦ ᑮᓇᐅᔭᖏᓐᓄᑦ ᐊᑐᕈᒫᕐᓂᐊᖅᑐᖏᓐᓄᑦ 

ᐃᑲᔪᖅᓯᖅᑕᐅᖃᑦᑕᐃᓐᓇᖁᓇᓛᖅᑐᑦ, ᑕᐃᒫ ᐊᒥᓱᕈᕆᐊᖅᓯᓂᐊᕈᑦᑕᐃᒫᒃ ᐱᔨᑦᑎᕋᐅᑎᓃᑦ ᓄᓇᓕᓐᓅᑦ, 

ᖁᕐᓗᖅᑐᑎᑑᖓᔪᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᖑᓪᓕᐅᓂᐊᓕᕐᒥᔪᖅ ᑐᓄᓂᖅ 

ᒪᓕᒐᓕᐅᖅᑎᖓ, ᒥᔅ ᓄᑕᕋᖅ. 

 

ᐊᐱᖅᑯᑦ 1229 - 6(2): ᑭᒃᑯᓕᒫᓄᑦ ᐅᓗᕆᐋᓇᕈᑎᔪᑦ ᒥᑦᑎᒪᑕᓕᖕᒥ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᒥᑦᑎᒪᑕᓕᒻᒥᐅᑦ ᐅᓪᓛᒃᑰᐸᒃᑲ ᐊᒻᒪ ᓄᓇᕗᒻᒥᐅᑦ. (ᑐᓵᔨᑎᒎᓕᖅᑐᖅ) ᐅᖃᖅᑏ, 

ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ ᒪᓕᒐᓕᕆᔨᒃᑯᑦ ᒥᓂᔅᑕᑖᖅᑲᐅᖓᓄᑦ, ᐱᔾᔪᑎᖃᖅᑐᑎᒃ ᐊᑦᑕᓇᖅᑐᓕᕆᓂᕐᒥᒃ 

ᒥᑦᑎᒪᑕᓕᒻᒥ. 

 

ᐅᖃᖅᑏ, ᑖᓐᓇ ᑭᒃᑯᑐᐃᓐᓇᕐᓂᑦ ᐊᑦᑕᓇᖅᑐᓕᕆᓂᖅ ᐅᖃᐅᓯᕆᖃᑦᑕᖅᓯᒪᓕᕋᒃᑯ ᐊᒥᓱᐊᖅᑎᑲᓪᓚᒻᒪᕆᑦᑐᒍ 

ᑲᑎᒪᕐᔪᐊᕕᒻᒥ, ᐊᒥᓱᓪᓗ ᓂᕈᐊᖅᑎᒋᓯᒪᔭᒃᑲ ᐃᓱᒫᓘᑎᖃᖃᑦᑕᕐᖓᑕ ᐱᕋᔭᕐᓂᒃᑯᑦ ᐃᓯᖅᑎᑦᑎᓂᐅᕙᑦᑐᓂ 

ᐃᒥᐊᓗᓐᓂ ᐋᖓᔮᕐᓇᖅᑐᓂᓪᓗ ᒥᑦᑎᒪᑕᓕᒻᒧᑦ.  

 

ᐅᖃᖅᑏ, ᒐᕙᒪᒃᑯᑦ ᐊᖏᖅᓯᒪᔭᖏᑦ 2025-2026−ᒧᑦ ᐱᓕᕆᐊᔅᓴᓄᑦ ᐸᕐᓇᐅᑎ ᐅᖃᖅᓯᒪᒻᒪᑕ ᒐᕙᒪᒥᒡᒎᖅ 

ᕿᒥᕐᕈᓪᓗᑎᑦ ᐃᒪᐃᓕᖓᒻᒪᑕ, “ᑕᒪᓐᓇ ᓄᖅᑲᖅᑎᑕᐅᒐᓱᓐᓂᖅ ᐱᕋᔭᓐᓂᒃᑯᑦ ᐃᒥᐊᓗᓐᓂᑦ ᐋᙵᔮᕐᓇᖅᑐᓂᓪᓗ 

ᓂᐅᕕᐊᔅᓴᖃᕐᓂᐅᖃᑦᑕᖅᑐᖅ ᑐᕌᒐᕆᔭᓪᓚᕆᐅᒻᒪᑦ ᓄᓇᕗᑦ ᒐᕙᒪᖓᓄᑦ ᐸᓖᓯᒃᑯᓄᓪᓗ. ᒐᕙᒪᒃᑯᒡᒎᖅ ᓱᓕ 

ᐸᓖᓯᒃᑯᓐᓂ ᐊᓯᖏᓐᓂᓪᓗ ᐱᓕᕆᖃᑎᖃᐃᓐᓇᖅᑐᑦ ᑎᑎᖅᑲᓂᐊᕐᕕᒃᑯᓐᓂᓗ ᖃᖓᑕᓲᓕᕆᔨᓂᓪᓗ 

ᑲᒪᒋᔭᖃᕋᓱᐊᖅᑐᑎᑦ ᐱᕋᔭᓐᓂᒃᑯᑦ ᐃᓯᖅᑎᑦᑎᓂᐅᕙᑦᑐᓂᑦ ᐃᒥᐊᓗᓐᓂᑦ ᓱᕐᕋᓇᖅᑐᓂᓪᓗ ᓄᓇᓕᓐᓄᑦ.” 

 



ᐅᓪᓗᑐᐃᓐᓇᖅ, ᒪᐃ 23, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑳ ᖃᓄᐃᓕᐅᓪᓚᑦᑖᖅᓯᒪᒻᒪᖔᖅ ᐱᓕᕆᕕᖓ ᑖᓐᓇ ᐱᓕᕆᐊᖑᒐᓱᑦᑐᓂᑦ 

ᐱᒻᒪᕆᐊᓘᓕᖅᑐᖅ ᐃᓱᒫᓗᓇᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᔪᖅ ᒪᓕᒐᓕᕆᔨᒃᑯᓐᓄᑦ, ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ ᑕᐃᒫᒃ. 

ᓄᓇᓕᖁᑎᕗᑦ ᐊᑦᑕᓇᙱᑦᑐᑯᓘᖁᐃᓐᓇᖅᑕᕗᑦ ᐊᒻᒪ ᓄᓇᓕᖁᑎᖃᕈᒪᓪᓗᑕ ᖃᓱᖓᔫᒥᓇᖅᑐᒥᒃ 

ᐃᓱᒫᓗᓐᓇᙱᑦᑐᒥᒃ ᐊᑦᑕᓇᖅᑐᒦᑦᑐᒋᙱᓪᓗᑎᓪᓗ. ᑕᐃᒃᑯᐊᓕᒫᑦᑎᐊᑦ ᖁᔭᓕᒍᒪᔭᒃᑲ ᐸᓖᓯᒃᑯᑦ ᓄᓇᕗᓕᒫᕐᒥ 

ᒥᑦᑎᒪᑕᓕᒻᒦᑦᑐᓪᓗ ᐱᓕᕆᓂᖃᑦᑕᖅᑕᖏᓐᓄᑦ ᓄᓇᖃᖅᑐᐃᑦ ᐊᑦᑕᓇᖅᑐᒦᖁᓇᒋᑦ. 

 

ᑲᓇᑕᒥ ᑎᑎᖅᑲᓂᐊᕐᕕᒃᑯᑦ ᐱᓕᕆᖃᑕᐅᓪᓗᑎᑦ ᒪᓕᒐᓕᕆᔨᒃᑯᑦ, ᐊᖏᖅᓯᒪᓂᖃᑦᑎᐊᓪᓚᕆᑦᑐᒍᑦ 

ᑲᑐᔾᔨᖃᑎᒋᒍᒪᓪᓗᑎᒍᑦ ᑎᑎᖅᑲᓂᐊᕐᕕᒃᑯᑦ ᐊᑦᑕᓇᖅᑐᓕᕆᓂᕐᒥᒃ ᐱᓕᕆᐊᖃᕐᓗᑕ. ᐊᔭᐅᖏᓐᓇᖅᑕᕗᑦ 

ᑎᑎᖅᑲᓂᐊᕐᕕᓕᕆᔨᒃᑯᑦ ᑲᓇᑕᒥ, ᑲᓇᑕᐅᓪᓗ ᒐᕙᒪᖓ ᐊᑐᓕᖅᑎᑦᑎᖁᓪᓗᑎᒍᑦ ᓄᓇᕗᒻᒧᑦ ᑐᕌᖓᔪᒥᒃ 

ᑐᑭᒧᐊᒍᑎᔅᓴᐅᔪᓂᑦ.  

 

ᐱᐅᓯᕚᓪᓕᑎᑦᑎᕋᔭᖅᑐᓂᒃ ᐃᑲᔫᑎᖃᕋᔭᖅᑐᓂᑦ ᑎᑭᑎᑕᐅᖃᑦᑕᖅᑐᑦ ᓄᖅᑲᖅᑎᑕᐅᒐᓱᓐᓂᖏᓐᓂᒃ ᐃᒥᐊᓗᐃᑦ 

ᐋᙵᔮᕐᓇᖅᑐᐃᓪᓗ. ᑎᑎᖅᑲᓂᐊᕐᕕᒃᑯᓪᓗ ᒫᓐᓇᕈᓘᓚᐅᖅᑐᖅ ᐱᔭᕇᕋᑖᓚᐅᕐᒥᔪᑦ 

ᐃᖅᑲᓇᐃᔭᖅᑎᑖᒃᑲᓐᓂᕋᓱᐊᖅᑐᑎᑦ ᖃᐅᔨᓴᖃᑦᑕᓂᐊᕐᖓᑕ ᐃᒥᐊᓗᓐᓂᑦ ᐋᙵᔮᕐᓇᖅᑐᓂᓪᓗ 

ᑎᑎᖅᑲᓂᐊᕐᕕᒃᑰᖅᑎᑕᐅᒐᓱᐊᖅᑐᓂᑦ. ᑕᐃᒫᒃ ᐱᓕᕆᒃᑲᓐᓂᕐᓂᖅᓴᐅᓕᖅᑐᑎᑦ. ᐊᒻᒪ ᐱᓪᓗᐊᑲᓪᓚᖃᑦᑕᖅᓯᒪᔪᐃᑦ 

ᑎᑭᑎᑕᐅᒐᓱᑦᑐᓂᑦ.  

 

ᐊᒻᒪ ᒪᓕᒐᓕᕆᔨᒃᑯᑦ ᐱᓕᕆᖃᑎᖃᕐᒥᔪᑦ ᐊᐅᓚᑦᑎᔨᐅᖃᑕᐅᔪᓂᑦ ᓄᓇᕗᒻᒥ, ᑐᑭᓯᑦᑎᐊᓂᖅᓴᐅᒐᓱᐊᖅᑐᑎᒃ 

ᐱᔭᕆᐊᑐᓂᕆᖃᑦᑕᖅᑕᖏᓐᓂᒃ ᓄᖅᑲᖅᑎᒐᓱᐊᖅᑐᒋᑦ ᐃᒥᐊᓗᐃᓪᓗ ᓱᕐᕋᓇᖅᑐᐃᓪᓗ ᓄᓇᕗᒻᒨᖃᑦᑕᖅᑐᐃᑦ ᑖᒃᑯᐊ 

ᑎᑎᖅᑲᓂᐊᕐᕕᒃᑯᑦ ᐸᓖᓯᒃᑯᓪᓗ ᖃᖓᑕᓲᓕᕆᔩᓪᓗ ᐱᖃᑕᐅᔪᐃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᓐᓇᒦᒃ, ᒥᓂᔅᑕ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᐅᖃᖅᑏ, ᓄᕖᕝᕙ 2020-ᐅᑎᓪᓗᒍ ᑎᑎᖅᑲᓂᐊᕐᕕᒃᑯᑦ ᑲᓇᑕᒥ 

ᓄᓇᖃᖅᑳᖅᑐᓂᑦ ᐅᑭᐅᖅᑕᖅᑐᒥᓪᓗ ᐋᖅᑮᖃᑎᖃᕐᓂᕐᒥᒃ ᑐᑭᒧᐊᒍᑎᔅᓴᓕᐅᔪᒻᒪᑕ. ᑖᒃᑯᐊᓗ ᓯᕗᓪᓕᐅᑎᑦᑎᓪᓗᑎᒃ 

ᐅᑯᓂᖓ ᐃᓚᖃᖅᑐᓂᒃ, “ᐃᑲᔪᖅᓰᓗᑎᒃ ᒪᑭᒪᒍᓐᓇᕐᓂᖏᓐᓂᒃ ᖃᓄᐃᙱᑦᑎᐊᕆᐊᖃᕐᓂᖏᓪᓗ 

ᓄᓇᖃᖅᑳᖅᑐᒥᓃᑦ ᓄᓇᓖᑦ. ᐱᖃᓯᐅᔾᔨᓪᓗᓂ ᑎᑎᖅᑲᓂᐊᕐᕕᒃᑰᖅᑕᐅᒋᐊᖃᙱᑦᑐᓂᑦ ᓄᖅᑲᑎᑦᑎᒐᓱᓐᓂᕐᒥᒃ 

ᐃᒥᐊᓗᓐᓂᑦ ᐋᙵᔮᕐᓇᖅᑐᓂᓪᓗ ᓄᓇᓕᓐᓅᖅᑎᑦᑎᑦᑕᐃᓕᒪᓗᑕ.” 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᐱᓕᕆᕕᖓ ᑲᑐᔾᔨᖃᑎᖃᖅᑐᓂ ᑎᑎᖅᑲᓂᐊᕐᕕᒃᑯᓐᓂ 

ᖃᑦᑏᓐᓇᕈᕐᔫᒥᑎᑦᑎᒐᓱᐊᖅᑲᑦ ᐱᕋᔭᓐᓂᒃᑯᑦ ᑎᑭᑎᑕᐅᓂᐅᖃᑦᑕᖅᑐᓂᑦ ᐋᙵᔮᕐᓇᖅᑐᓂᒃ ᐃᒥᐊᓗᓐᓂᓪᓗ 

ᒥᑦᑎᒪᑕᓕᒻᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᔪᖅ ᒪᓕᒐᓕᕆᔨᒃᑯᓐᓄᑦ, ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ ᑕᐃᒫᒃ. 

ᐱᓕᕆᔪᕕᔾᔪᐊᕌᓗᐃᓂᒃᑯᐊ ᐊᖏᔪᖅᑳᕆᔭᖓᑦ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᐅᑉ ᒐᕙᒪᖓᓂ ᐊᒻᒪᑦᑕᐅᖅ 

ᑭᒡᒐᖅᑐᐃᔨᖏᑦ ᑎᑎᖅᑲᓂᐊᕐᕕᒃᑯᑦ. ᒪᓕᒐᓕᕆᔨᒃᑯᓪᓗ ᑲᑎᖃᑦᑕᖅᓯᒪᒻᒪᑕ ᐱᓕᕆᔾᔪᑎᖏᑦ ᓇᒧᑦ 

ᐋᖅᑭᑎᖅᑕᐅᒋᐊᖃᕐᒪᖔᑕ ᑕᐃᒪᐃᑦᑐᓕᕆᓗᑎᑦ.  

 



ᐅᓪᓗᑐᐃᓐᓇᖅ, ᒪᐃ 23, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪ ᐆᑦᑑᑎᖃᖅᑐᑎᑦ ᐆᑦᑐᕋᐅᑎᖃᖅᑐᑎᑦ ᓄᕖᕝᕙ 2023-ᒥ ᐊᒻᒪᓗ ᔮᓐᓄᐊᕆ 20, 2025-ᖑᑎᓪᓗᒍ 

ᒪᓕᒐᓕᐅᖅᑎᐅᖃᑎᕗᑦ ᒥᓂᔅᑕᐅᔪᔪᖅ ᒪᓕᒐᓕᕆᔨᒃᑯᓐᓄᑦ ᑎᑎᕋᔪᔪᖅ ᒐᕙᒪᑐᖃᒃᑯᑦ ᒪᓕᒐᓕᕆᓂᕐᒧᑦ 

ᒥᓂᔅᑕᖓᓄᑦ ᐊᑦᑕᓇᖅᑐᓕᕆᓂᕐᒧᓪᓗ ᒥᓂᔅᑕᖏᖕᓄᑦ ᑕᑯᑎᑕᐅᓪᓗᑎᑦ ᐊᖏᖅᓯᒪᓂᕆᔭᑦᑎᓐᓂ ᐱᓕᕆᔾᔪᑎᓂᑦ 

ᐊᖏᓪᓕᒋᐊᕆᒍᒪᓂᑦᑎᓐᓂ ᒪᓕᑦᑕᐅᑎᑦᑎᒍᒪᓂᑦᑎᓐᓂ ᒪᓕᒐᕐᓂᒃ.  

 

ᑕᐃᒫᒃ ᐱᓕᕆᐊᖑᓯᒪᔪᕕᔾᔪᐊᕌᓗᐃᒻᒪᑯᐊ ᐱᓕᕆᕕᑦᑕ ᐃᓗᐊᓂ ᐸᓖᓯᒃᑯᓐᓂᓗ ᐊᒻᒪᓗᑦᑕᐅᖅ, 

ᐊᐅᓚᑦᑎᔨᐅᖃᑕᐅᔪᓂᑦ ᐱᓕᕆᖃᑎᒋᓲᑦᑎᓐᓂ. ᐊᖏᕈᓐᓇᖅᑐᖓ ᐅᓂᒃᑳᖃᒃᑲᓐᓂᕐᓗᖓ ᑭᐅᔭᐅᓯᒪᒪᓂᑦᑎᓐᓂ 

ᒪᓕᒐᓕᐅᖅᑎᐅᖃᑎᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᖕᓄᑦ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᓂᕆᐅᒋᑦᓯᐊᕐᓂᐊᖅᐸᕋ. ᐅᖃᖅᑏ, ᐊᖏᕈᑎᖃᓚᐅᕐᒪᑕ ᑖᑉᑯᐊ 

2025-2026 ᐸᕐᓇᐅᑎᖏᓐᓂᒃ ᓯᕗᓪᓕᐅᑎᓂᐊᖅᓱᑎᑦ 2025-ᒥ “ᐱᓕᕆᖃᑎᖃᕐᓗᑎᑦ ᐸᓖᓯᒃᑯᓐᓂᒃ 

ᐱᕋᔭᑦᑕᐃᓕᓂᕐᒧᑦ ᐸᕐᓇᐅᑎᑦᓴᒥᒃ.”  

 

ᒥᓂᔅᑕᐅᔪᖅ ᐅᖃᕈᓐᓇᖅᐹ ᑖᓐᓇ ᐱᕋᔭᑦᑕᐃᓕᓂᕐᒧᑦ ᐸᕐᓇᐅᑎ ᐃᒡᓗᒧᑦ ᓴᖅᑭᑕᐅᓛᕐᒪᖔᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᔪᖅ ᒪᓕᒐᓕᕆᔨᒃᑯᓐᓄᑦ, ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᐱᕆᒻᒪᑦ. 

ᖃᐅᔨᒪᒐᕕᑦ ᐱᕋᔭᑦᑕᐃᓕᓂᕐᒧᑦ ᐸᕐᓇᐅᑎᖃᕐᒪᑦ ᐃᖅᑲᓇᐃᔮᖑᕙᓪᓕᐊᑉᓗᓂ ᐃᓚᒋᖃᓯᐅᔾᔭᐅᓛᖅᖢᓂ ᐸᓖᓯᒃᑯᑦ 

ᑐᑭᒧᐊᕈᑎᑦᓴᒧᑦ ᐅᖃᐅᓯᔅᓴᖃᕈᑕᐅᔪᒧᑦ ᓴᖅᑭᓛᖅᖢᒍ ᐊᑐᐃᓐᓇᐅᓕᖅᐸᑦ ᐃᒡᓗᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᑉᐹᓅᓚᐅᙱᓐᓂᓐᓂ ᐊᐱᖅᓱᓂᐊᖅᑐᒧᑦ 

ᓇᐃᓈᕐᔫᒥᒋᐊᖃᑦᑕᕐᓗᒋᑦ ᐊᐱᖅᑯᑎᓯ. ᓱᓕ ᐊᐱᖅᓱᖅᑐᑦᓴᑦ ᐊᓂᒍᕈᒪᒐᒃᑭᑦ. ᒪᓕᒐᓕᐅᖅᑎ ᐃᖃᓗᐃᑦ ᓯᓈ, ᒥᔅ 

ᐳᕉᔅᑐ. 

 

ᐊᐱᖅᑯᑦ 1230 - 6(2): ᖃᒥᖃᑦᑕᓐᓂᖅ ᐆᒻᒪᖅᑯᑎᕗᑦ ᐱᖁᑎᔾᔪᐋᖁᑎᒋᔭᕗᓪᓗ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᕿᓚᒥᕈᓘᒐᓱᓐᓂᐊᖅᐳᖓᑦᑕᐅᖅ.  

 

>>ᐃᓪᓚᖅᑐᑦ  

 

ᐊᐱᖅᑯᑎᒐᓕ ᒥᓂᔅᑕᒧᑦ ᖁᓪᓕᒃᑯᓐᓄᑦ. ᓯᕗᓪᓕᖅᐹᒥᒃ ᐅᖃᖅᑳᕐᓗᖓ ᖁᕕᐊᒋᑦᓯᐊᕋᒃᑯ ᐅᐱᒋᑦᓯᐊᖅᓱᒋᓪᓗ 

ᐃᖅᑲᓇᐃᔭᖅᑎᖁᑎᖏᑦ ᐅᐊᔭᓕᕆᔨᖏᑦ ᖁᓪᓕᒃᑯᓐᓂ. ᐅᓗᕆᐊᓇᖅᑐᒦᓯᕙᑦᑐᑦ ᐊᑦᑕᓇᖅᑐᒦᓯᕙᑦᑐᑦ 

ᐃᖅᑲᓇᐃᔭᖅᓱᑎᑦ ᓄᓇᕗᒻᒥᐅᓂᒃ ᑭᒡᒐᑐᖅᓱᑎᑦ.  

 

ᐃᖅᑲᐅᒪᔪᑦᓴᐅᕗᖅ ᒥᓂᔅᑕ ᑐᓴᕋᑦᓴᐅᔪᔪᒥᒃ ᑭᒃᑯᓕᒫᓄᑦ ᖃᒥᖃᑦᑕᓚᐅᕐᓂᖏᑦ ᐃᖃᓗᓐᓂ ᒫᓐᓇᓵᖑᓚᐅᖅᑐᖅ 

ᐱᔾᔪᑎᒋᓪᓗᒍ ᑖᒃᑯᐊ ᐃᑯᒻᒪᖅᑯᑎᓯᐅᑏᓪᓗ ᒪᕐᕉᒃ ᐊᐅᓚᐅᑏᒃ ᖃᒥᙶᖃᑦᑕᓚᐅᕐᒪᑕ. ᓄᑖᓂᒡᒎᖅ 

ᑎᑭᑎᑦᓯᔪᖃᓛᕐᒪᑦ ᐊᐅᓚᐅᑎᓂᒃ ᐊᓯᐊᓂᓪᓗ ᐋᖅᑭᒋᐊᕈᑎᑦᓴᒧᑦ ᐅᓪᓗᖅᓯᐅᑏᑦ ᒪᓕᒋᐊᖅᓱᒋᑦ 

ᑎᑭᑎᑦᓯᑲᓐᓂᓛᕆᓪᓗᑎᑦ. ᑖᒃᑯᐊ ᐃᑯᒻᒪᖅᑯᑎᓕᐅᕈᓐᓇᓂᕐᒨᖓᑦᑕᕐᒪᑦ.  

 

ᒥᓂᔅᑕᐅᔪᖅ ᑭᐅᒍᓐᓇᖅᐸ ᑕᒪᒃᑯᐊ ᐃᑯᒻᒪᖅᑯᑎᓯᐅᑏᑦ ᐊᑐᖅᑕᐅᒍᓐᓇᖃᑦᑕᖅᓯᒪᙱᒻᒪᖔᑖ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖁᓪᓕᒃᑯᓐᓄᑦ, ᒥᓂᔅᑕ ᒪᐃᓐ. 

 



ᐅᓪᓗᑐᐃᓐᓇᖅ, ᒪᐃ 23, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑖᑉᑯᐊ ᐃᖃᓗᓐᓂ ᐃᑯᒻᒪᖅᑯᑎᖃᕐᕕᖓ 

ᐊᓂᖅᐹᖑᒻᒪᑦ ᓄᓇᕗᒻᒥ ᐃᑯᒻᒪᖅᑯᑎᖃᕐᕕᐅᔪᒥ. ᐃᖅᑲᓇᐃᔭᖅᑎᖁᑎᖃᖅᓱᑕᓕ ᐃᑲᕐᕋᑦ 24-ᓄᑦ 

ᐃᖅᑲᓇᐃᔭᐃᓐᓇᖅᑐᓂᒃ. ᐅᖃᕐᓗᒍᓗ ᐱᒻᒪᕆᐅᓂᖓᓂᒃ ᐃᖃᓗᒻᒥᐅᓄᑦ, ᑐᑭᓯᐅᒪᑦᓯᐊᖅᐳᒍᑦ ᑕᒪᑐᒪᙵᑦ.  

 

ᑖᓐᓇᓗ ᑖᒃᑯᐊ ᔨᐊᓐᓴᑦᔅ ᐃᑯᒻᒪᖅᑯᑎᓯᐅᑏᑦ ᓱᕋᑉᐸᓚᐅᕐᓂᖏᓐᓄᑦ ᐱᔾᔪᑎᖃᖅᑐᑦ. ᐃᖅᑲᓇᐃᔮᖃᕋᓱᒃᓯᒪᔪᒍᑦ 

ᓄᑖᙳᕆᐊᕋᓱᑦᓱᑎᒍᑦ ᐃᑯᒻᒪᖅᑯᑎᖃᕐᕕᐅᔪᖅ. ᑖᒃᑯᐊ ᐊᐅᓚᐅᑏᑦ ᐅᖃᐅᓯᕆᔭᕗᑦ ᐊᖏᔪᐊᓘᒻᒪᑕ. ᒫᙵᑦ 

ᑕᐃᑦᓱᒧᖓ ᑎᑭᑦᑐᒍ ᒪᓕᒐᓕᐅᖅᑎᒧᑦ, ᐊᖏᔪᒻᒪᕆᐊᓘᒻᒪᑕ ᐊᐅᓚᐅᑏᑦ. 

 

ᑭᓯᐊᓂ ᑎᑭᓴᐃᕝᕕᒋᕙᑦᑕᕗᑦ ᐱᔾᔪᑎᒋᓯᕙᒻᒥᒐᑉᑎᒍ ᓴᓇᑦᓴᕆᐊᖃᓕᕌᖓᑦᑕ ᕿᓚᒥᒃᑯᑦ ᐱᓗᐊᖅᑐᒥᒃ ᐃᖃᓗᓐᓂ, 

ᑕᒪᒃᑯᐊ ᑕᕆᐅᑉ ᐊᑭᐊᓂ ᓴᓇᔭᐅᓲᖑᒻᒪᑕ. ᑕᐃᒫᒃ ᑎᑭᓵᕆᓇᓱᒋᐊᖏᑦ ᐃᓚᑦᓴᖏᑦ ᑕᕆᐅᑉ ᐊᑭᐊᓃᙶᖅᑎᓪᓗᒋᑦ 

ᐊᑦᑐᐃᓲᖑᒻᒪᑕ ᖃᖓᒃᑯᑦ ᐸᕐᓇᒋᐊᖃᓲᖑᒻᒪᖔᑕ ᓴᓇᒐᑦᓴᓄᑦ. ᑖᒃᑯᐊ ᓄᑖᓪᓗ ᐊᐅᓚᐅᑎᑦᓴᑦ ᐱᓪᓗᒋᑦ, 

ᐃᖏᕐᕋᑦᓯᐊᕈᑎᒋᒃᑲᓐᓂᕈᓐᓇᕐᓂᐊᕋᑉᑎᒍᑦ ᑕᐃᒪᐃᓚᕿᔪᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᖕᓄᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᐊᐃᑉᐹᓂᒃ ᐊᐱᖅᑯᑎᖃᕆᐊᕐᓂᐊᕋᓗᐊᖅᑐᖓ ᖃᖓᒃᑯᑦ 

ᐅᓪᓗᖅᓯᐅᑎᖓᓂᒃ ᐱᒐᔭᕐᓂᖏᓐᓂᒃ. ᑭᓯᐊᓂ, ᓈᓚᑦᓯᐊᕋᓱᓚᐅᕋᒃᑯ ᒥᓂᔅᑕᐅᑉ ᐅᖃᐅᓯᖏᑦ ᐃᑉᐸᑦᓴᖅ. 

ᐃᑉᐱᒋᓪᓗᒍ ᓄᓇᓕᓐᓂ ᐅᖃᐅᓯᖃᖅᐸᑦᑐᑦ ᖃᒥᑉᐸᑦᑐᑦ ᖃᒥᙶᓯᕙᑦᑐᓪᓗ ᑎᑭᑎᑦᓯᔭᕆᐊᖃᖅᐸᑦᓱᑎᑦ 

ᖃᒥᑦᑐᖃᕌᖓᑦ ᑕᒪᒃᑯᐊ ᐊᐅᓚᐅᑏᑦ ᓇᓪᓕᐅᒃᑯᒫᓪᓗ ᐊᐅᓚᐅᑏᑦ ᐱᓪᓗᒋᑦ ᓄᓇᕗᒻᒥ.  

 

ᐃᑯᒻᒪᖅᑯᑎᖃᕐᕖᑦ ᑕᐃᒪᐃᑦᓱᓐᓇᓲᖑᒻᒪᑕ ᓱᕋᑦᑐᑦ. ᐸᓐᓂᖅᑑᒥ ᑕᐃᒪᐃᓚᐅᖅᓯᒪᑦᑕᕐᒪᑦ ᓴᓂᑭᓗᐊᕐᒥᓪᓗ. ᐅᖃᖅᑏ, 

10,000-ᖑᓗᐊᕐᒪᑕ ᑕᒫᓂ ᐃᖃᓗᓐᓂ ᓄᓇᖃᖅᑐᑦ. ᒥᓂᔅᑕ ᐅᖃᕈᓐᓇᖅᐸ ᖃᓄᖅ ᓇᓪᓕᐅᒃᑯᒫᖃᕐᒪᖔᑕ 

ᐃᑯᒻᒪᖅᑯᑎᓯᐅᑎᓂᒃ. ᑕᒪᒃᑯᐊ ᐃᑯᒻᒪᖅᑯᑎᖃᕐᕕᒻᒥᒃ ᐊᔪᓕᕋᔭᕐᓂᕈᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐱᕕᖄᕐᔪᒃᑲᓗᐊᖅᑐᒍᑦ ᐱᔪᓐᓇᓂᑦᑎᓐᓂ 

ᐃᖃᓗᐃᑦ ᑕᑯᓪᓗᒍ ᐊᔾᔨᒌᙱᑦᑐᑦ ᓄᓇᓕᒻᒥ ᓲᕐᓗᒃ ᐋᓐᓂᐊᕐᕕᒃ ᓇᓪᓕᐅᒃᑯᒫᖃᕐᒥᔫᒐᓗᐊᑦ, ᒥᑦᑕᕐᕕᓪᓗ ᓇᒻᒥᓂᖅ 

ᐊᐅᓚᐅᑎᖃᕆᓪᓗᑎᑦᑕᐅᖅ. ᑖᒃᑯᐊ ᐃᒡᓗᓪᓚᑦᑖᕆᔭᒥ ᓇᓪᓕᐅᒃᑯᒫᖑᔪᑦ.  

 

ᐃᖃᓗᓐᓂᓪᓕ ᐃᑯᒻᒪᖅᑯᑎᖃᕐᕕᒃ ᐊᒡᒍᑐᖅᓯᒪᐅᒻᒥᒻᒪᑦ ᓲᕐᓗᒃ ᐃᑭᑦᑐᖃᕐᓂᖅᐸᑦ ᐃᓚᐃᓐᓇᖓ ᐃᒡᓘᑉ ᐊᓯᐅᓇᔭᕈᓂ 

ᐃᑯᒪᒧᑦ, ᓲᕐᓗᒃ ᐃᖃᓗᓐᓂ ᐃᑭᑦᑐᖃᕐᓂᖅᐸᑦ, ᐊᓯᐊᓂᓘᓐᓃᑦ ᓄᓇᓕᒻᒥ ᐃᓱᒫᓘᑎᒻᒪᕆᐅᒻᒥᒻᒪᑦ ᓴᖅᑭᒐᔪᓲᕆᔭᕗᑦ 

ᒐᕙᒪᑐᖃᒃᑯᓐᓂ ᑮᓇᐅᔭᓂᑦ ᑐᑦᓯᕋᓕᕌᖓᑦᑕ ᓄᑖᙳᕆᐊᕈᑎᑦᓴᓄᑦ ᑭᖑᕝᕖᕈᑎᑦᓴᓄᑦ. 50-60 ᐅᑭᐅᖃᖅᑎᓪᓗᒋᑦ 

ᐃᓚᖏᑦ ᐃᑯᒻᒪᖅᑯᑎᖃᕐᕖᑦ ᐱᓕᖅᑎᓪᓗᒋᑦ ᓱᕋᑦᑐᖃᓪᓚᕆᓐᓂᖅᐸᑦ ᐃᓱᒪᒋᑉᓗᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᒧᓪᓗ ᐊᐱᖅᑯᑎᖕᓄᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᓯᒪᓪᓗᖓᓗ ᐊᑯᓂᐅᓕᕈᑕᐅᕙᑦᑐᖅ ᖃᒥᑦᑕᕌᖓᑕ 

ᐃᑯᒻᒪᖅᑯᑎᖃᕐᕕᐅᔪᓂᑦ. ᒫᓐᓇᓗ ᑕᐃᒪᐃᓵᓚᐅᕐᒥᒻᒪᑦ ᐊᑐᕆᐊᑦ ᓴᓕᒍᖅᑕᐅᔭᕆᐊᖃᖅᐸᓚᐅᕐᒪᑕ 

ᓴᓇᔪᖃᕆᐊᖃᖅᑎᓪᓗᒍ ᑕᒫᓂ ᓄᓇᓕᐸᐅᔭᕐᒥ. ᑖᒃᑯᐊᓗ ᐃᑯᒻᒪᖅᑯᑎᓕᕆᔨᒃᑯᑦ ᐃᓱᒪᒋᓯᒪᓪᓗᓂᔾᔪᒃ 

ᐸᕐᓇᐅᑎᖃᖅᓯᒪᔪᑦᓴᐅᕗᖅ ᓴᓕᒍᖅᑕᕆᐊᖃᖅᐸᑦᑐᓂᑦ ᓲᕐᓗᒃ ᐃᑭᑦᑐᖃᕐᓂᖅᐸᓘᓐᓃᑦ. ᑐᐊᕕᕐᓇᖅᑐᓕᕆᔨᒃᑯᑦ 

ᕿᓚᒥᐅᔾᔫᒥᖁᒥᓇᕋᔭᕐᒪᑕ. 

 

ᐄ’, ᑕᒫᓂ ᖃᒥᙵᐅᖅᑐᓃᓚᐅᕐᒥᒐᑦᑕ ᐱᓇᓱᐊᕈᓯᕆᓚᐅᖅᑕᑎᓐᓂ ᐃᖅᑲᓇᐃᔭᖅᑏᑦ ᐱᓕᕆᔪᓐᓇᑦᓯᐊᓚᐅᕐᒪᑕ 

ᑐᓴᐅᒪᑎᑦᓯᑦᓯᐊᖅᓱᑎᓪᓗ ᑭᒃᑯᓕᒫᓂᒃ ᓴᓇᕙᓪᓕᐊᓂᖏᓐᓂᒃ.  

ᑭᓯᐊᓂ ᐃᓱᒫᓘᑎᒋᓪᓗᒍ ᑕᒪᒃᑯᐊ ᐱᔪᓐᓇᕐᓂᖃᑦᑎᐊᖅᑐᑦ ᓴᓇᒍᓐᓇᑦᓯᐊᖅᑐᑦ ᐊᐅᓚᐅᓯᕆᔪᓐᓇᑦᓯᐊᖅᖢᓂᓪᓗ 

ᐃᖅᑲᓇᐃᔭᖅᑎᑖᕋᓱᓐᓂᕐᒥᒃ ᐱᒡᒐᕈᑎᖃᖅᐸᒻᒥᒻᒪᑦ ᒥᓂᔅᑕᐅᔪᖅ ᑕᒪᒃᑯᓇᙵᑦ. 

 

ᖃᓄᕐᓕ ᑕᐃᒪ ᐱᓇᓱᒃᓯᒪᕚ ᖁᓪᓕᒃᑯᑦ ᐃᖅᑲᓇᐃᔭᖅᑎᓂᒃ ᐱᔪᓐᓇᑦᓯᐊᖅᑐᓂᒃ ᐱᓕᕆᐊᖃᖁᑉᓗᒋᑦ ᐱᓗᐊᖅᑐᒥᒃ 

ᓄᓇᓕᐅᔪᓄᑦ 25-ᓄᑦ ᑐᕌᖓᔪᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ. ᓱᓕᕗᖅ 

ᒪᓕᒐᓕᐅᖅᑎ ᐱᔪᓐᓇᑦᓯᐊᖅᑐᓂᒃ ᐃᖅᑲᓇᐃᔭᖅᑎᖃᙱᒃᑯᑦᑕ ᐊᔪᑦᓯᐊᕋᔭᕋᑉᑕ ᐱᔭᑦᓴᕆᔭᑦᑎᓐᓂᒃ.  

 

ᑕᐃᒪ ᐃᒪᐃᓵᓚᐅᕋᓗᐊᕆᕗᒍᑦ ᑕᐅᑐᑉᐸᓪᓕᐊᓪᓗᑕ ᐃᑲᔫᓯᐊᖑᕙᑦᑐᓂᑦ ᑮᓇᐅᔾᔭᔅᓵᖑᕙᑦᑐᓂᑦ 

ᐃᖅᑲᓇᐃᔭᖅᑎᑎᓐᓄᑦ. ᐊᑭᑦᑐᕋᐅᑎᒍᓐᓇᑦᓯᐊᕋᓗᐊᕐᒪᖔᑕ ᑲᓇᑕᒥ ᑕᐅᑐᖦᖢᑕ. ᑖᓐᓇ ᐃᓚᒋᒻᒪᔾᔪᒃ 

ᑲᔪᖏᖅᓴᐃᒐᓱᕌᖓᑦᑕ ᑕᒪᒃᑯᓇᙵᑦ ᐃᖅᑲᓇᐃᔭᖅᑎᒻᒪᕆᓐᓂᒃ ᑲᓇᑕᓕᒫᒥᒃ ᑭᙳᖅᑕᓪᓚᕆᐅᒻᒪᑕ ᐊᓪᓛᑦ 

ᓄᓇᕐᔪᐊᕐᒥ ᑭᙳᖅᑕᓪᓚᕆᐅᕙᒻᒪᑕ. 

ᐊᑭᑦᑐᕋᐅᑎᒍᒪᐃᓐᓇᒍᑎᖃᕋᓱᑦᓯᐊᕋᓱᑉᐸᑉᐳᒍᑦ ᐱᓕᕆᐊᕆᔭᕆᐊᖃᖅᑐᑦ ᑲᔪᓰᓐᓇᖁᖃᑦᑕᖁᓪᓗᒋᑦ.  

 

ᑕᐃᒪ ᐃᑲᔪᖅᑐᐃᓂᖃᑦᓯᐊᓪᓚᕿᕗᒍᑦ ᐱᓕᕆᔪᓐᓇᑦᓯᐊᕐᓂᕐᒥᒃ ᐱᕙᓪᓕᐊᑎᑦᓯᓇᓱᓐᓂᕐᒥᒃ ᓇᓕᐊᓐᓂᑐᐃᓐᓇᖅ 

ᐃᖅᑲᓇᐃᔮᖃᕋᓗᐊᕈᓂ ᖁᓪᓕᒃᑯᓐᓂ, ᐱᕙᓪᓕᐊᓂᖃᖁᓪᓗᒋᑦ ᐊᔪᙱᓐᓂᕐᒥᓂᒃ. ᐱᔨᑦᓯᕈᓐᓇᑦᓯᐊᖁᓪᓗᒋᑦ ᑕᕝᕙ 

ᐊᑐᐃᓐᓇᐅᑎᕙᑉᐸᕗᑦ ᐃᖅᑲᓇᐃᔭᖅᑎᑎᓐᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᖃᕝᕕᒃ. 

 

ᐊᐱᖅᑯᑦ 1231 - 6(2): ᓄᓇᓕᑦᑎᓐᓂ ᐱᖁᑎᔾᔪᐊᕆᔭᖏᑦ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᒥᓂᔅᑕᒧᑦ ᓄᓇᓕᓐᓂ ᐱᔨᔅᓯᖅᑎᒃᑯᓐᓄᑦ. ᐅᖃᖅᑏ, 

ᓄᓇᓕᖓᑦ ᓴᓂᑭᓗᐊᑉ ᖃᓄᐃᑦᑐᒃᑰᖃᑦᑕᖅᓯᒪᓕᕐᒪᑕ ᐊᕐᕌᒍᓂᑦ ᐊᓂᒍᖅᑐᓂᑦ. ᑖᒃᑯᐊ ᐃᒡᓗᐃᑦ ᐃᓚᖏᑦ 

ᓱᕋᒃᑕᐅᓪᓗᑎᑦ ᐃᑯᒪᒧᓪᓘᓐᓃᑦ ᓱᕋᒃᑕᐅᓪᓗᑎᑦ ᐊᓯᖏᓐᓄᓘᓐᓃᑦ. 

 

ᐅᖃᖅᑏ, ᒥᓂᔅᑕ ᐅᖃᕈᓐᓇᐸ ᖃᑦᓯᑦ ᐃᑭᑦᑐᖃᓚᐅᖅᐸ ᐅᑭᐅᒥ 2024-ᒥ? ᐅᖃᕈᓐᓇᖅᐸᓪᓗ 

ᐃᑭᑎᑕᒥᓂᐅᔪᕆᔭᐅᓪᓗᑎᑦ ᐱᓯᒪᕙᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᑦᑎᕆᔨᒃᑯᓐᓄᑦ ᐊᖓᔪᖅᑳᖅ 

ᐅᓂᒃᑳᖏᑦ ᐱᓯᒪᙱᑕᐃᓐᓇᕋᑉᑭᑦ ᒫᓐᓇ. ᑭᓯᐊᓂ, ᑖᒃᑯᐊ ᐊᑐᐃᓐᓇᐅᑎᓪᓚᕆᓛᖅᐸᒃᑲ ᖃᑦᓯᓂᑦ 

ᐃᑭᑦᑐᖃᖅᓯᒪᒻᒪᖔᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᖕᓄᑦ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᐅᓂᒃᑳᑦ ᐅᖃᖅᓯᒪᒻᒪᑕ ᓄᓇᕗᑦ ᒐᕙᒪᒃᑯᑦ 

ᐆᑦᑑᑎᒥᓂᒃ ᐱᓕᕆᕋᑖᓚᐅᕐᒪᑕ ᓄᓇᓕᓐᓂ ᑲᑐᔾᔨᖃᑎᒌᑦ ᐃᓚᒋᓪᓗᓂᔾᔪᒃ ᑐᐊᕕᕐᓇᖅᑐᓕᕆᓂᕐᒥᒃ ᐱᔾᔪᑎᖃᖅᓱᑎᑦ 

ᑕᒪᒃᑯᐊ ᐃᒡᓗᐃᑦ ᓱᕋᒃᑐᖃᕐᓂᖅᐸᑦ ᓇᓕᐊᓐᓂᒃ, ᐃᖅᑲᓇᐃᔮᖑᓪᓚᕆᑦᓯᒪᔪᖃᓚᐅᖅᓱᓂ ᓴᓂᑭᓗᐊᕐᒥ. ᒥᓂᔅᑕᐅᔪᖅ 

ᐊᔾᔨᖓᓂᒃ ᐅᓂᒃᑳᑦ ᓴᖅᑭᑎᑦᓯᓛᕐᓂᐊᖅᐹ ᑕᕝᕗᖓ ᐃᓪᓗᒧᑦ ᑭᖑᓪᓕᖅᐹᖅᓱᓕᕈᑦᑕ? ᖁᔭᓐᓇᒦᒃ, ᐅᖃᖅᑏ. 

 



ᐅᓪᓗᑐᐃᓐᓇᖅ, ᒪᐃ 23, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

27 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒪᓐᓇ ᑕᑯᓇᕋᓱᑦᓯᐊᕐᓂᐊᖅᐸᕋ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᒧᑦ ᐊᐱᖅᑯᑎᖕᓄᑦ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕᐅᔪᖅ ᐃᖅᑲᐅᒪᔪᑦᓴᐅᕗᖅ ᓴᓂᑭᓗᐊᐊᕐᒥ ᕼᐊᒻᓚᒃᑯᑦ 

ᐊᓪᓚᕝᕕᖓᑦ ᓱᕋᑦᑕᐅᒻᒪᑦ ᐊᓄᕆᒧᑦ, ᓄᓇᕗᑦ ᒐᕙᒪᒃᑯᑦ ᐅᐸᓗᖓᐃᔭᐃᑲᐅᑎᒋᓚᐅᖅᐸᑦ ᓄᑖᒥᒃ ᐊᑭᑐᔪᑦᓴᒧᑦ 

ᓴᓇᔭᐅᔪᑦᓴᒥᒃ ᓴᖅᑮᓗᑎᒃ? ᒥᓂᔅᑕᐅᔪᖅ ᑖᒃᑯᐊ ᐱᙳᐊᕐᕖᑦ ᐊᓐᓂᑭᑦᑐᕐᕖᑦ ᐱᓪᓚᕆᐅᒻᒪᑕ 

ᖃᓄᖃᐃᙱᑦᓯᐊᓂᑦᓴᖓᑕ ᓄᓇᓕᐅᑉ.  

 

ᒥᓂᔅᑕᐅᔪᖅ ᐅᓂᒃᑳᕈᓐᓇᖅᐹ ᖃᓄᖅ ᐱᓕᕆᔨᖏᑦ ᐃᖅᑲᓇᐃᔭᖃᑎᖃᖅᐸᒻᒪᖔᑕ ᐃᖏᕐᕋᔪᓕᕆᔨᒃᑯᓐᓂ 

ᓴᓇᒋᐊᓕᓐᓂᓪᓗ ᑕᒪᒃᑯᐊ ᓄᓇᓖᑦ ᐱᙳᐊᕐᕖᑦ ᐊᓐᓂᑭᑦᑐᕐᕕᓄᓪᓗ ᐃᓚᓕᐅᑎᔭᐅᓯᒪᒻᒪᖔᖅ ᐅᑭᐅᓄᑦ ᑕᓪᓕᒪᓄᑦ 

ᐊᑭᑐᔫᑎᑦᓴᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓄᓇᓖᑦ ᐃᓪᓗᖁᑎᖏᑦ ᐱᓪᓗᒋᑦ, 

ᕼᐊᒻᓚᒃᑯᑦ ᓇᒻᒥᓂᖅ ᓇᓪᓕᐅᒃᑯᒫᖅᓯᐅᑎᖃᓲᖑᒻᒪᑕ ᕼᐊᒻᓚᖏᑎᒍᑦ. ᓇᓪᓕᐅᒃᑯᒫᖅᓯᐅᑎᖃᙱᑦᑕᕌᖓᑕ 

ᐅᖃᖃᑎᖃᓯᓲᖑᔪᒍᑦ ᒐᕙᒪᒃᑯᑎᒍᑦ ᖃᓄᖅ ᐃᑲᔪᖅᑐᐃᒍᓐᓇᓲᖑᒻᒪᖔᑉᑕ. ᐊᒃᓱᑦ ᐱᓕᕆᔨᖃᑎᒃᑲ 

ᐃᖅᑲᓇᐃᔭᖃᑎᒋᓂᐊᖅᐸᒃᑲ ᐊᑭᑐᔫᑎᓄᑦ ᑐᕌᖓᔪᑦᓴᓂᑦ. ᕼᐊᒻᓚᒃᑯᑦ ᐃᓚᒋᖃᓯᐅᑎᔪᑦ ᓴᓇᒋᐊᓕᓐᓄᑦ 

ᐊᑕᖃᓯᐅᑎᒻᒥᒻᒪᑦ ᐱᔭᕆᐊᖃᖅᑕᖏᑦ ᒪᓕᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᖑᓪᓕᖅᐹᖅ ᐊᐱᖅᓱᑐᑦᓴᓂᑦ, ᐊᕐᕕᐊᓂ 

ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 1232 - 6(2): ᓄᑖᕈᖅᓯᒪᔪᑦ ᐃᓄᖃᖏᑦᑐᓄᑦ ᐃᖅᑲᓇᐃᔮᒃᓴᓄᑦ ᐊᕐᕕᓐᓂ (ᓴᕕᑲᑖᖅ) 

 

ᓴᕕᑲᑖᖅ: ᖁᔭᓐᓇᒦᒃ, ᐅᖃᖅᑏ. ᐅᑉᓛᒃᑰᑦᓯᐊᖅᐸᑉᓯ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᓱᕈᒪᓪᓗᒍ 

ᐊᕙᑎᓕᕆᔨᒃᑯᑦ ᒥᓂᔅᑕᖓᑦ. ᐅᖃᖅᑎ, ᐃᖅᑲᓇᐃᔮᑦ ᒪᑐᐃᖓᔪᑦ ᐊᑯᓂᑲᓪᓚᒃ ᒪᑐᐃᖓᓕᕐᒪᑕ ᐊᕐᕕᐊᓂ.  

 

ᒥᓂᔅᑕ ᐅᖃᐅᓯᕆᓚᐅᖅᓯᒪᒐᒃᑯ ᐊᕐᕌᓂ ᐃᓐᓄᒃᑕᐅᒐᔭᕆᐊᖏᓐᓂᒃ ᑖᒃᑯᐊ ᐃᖅᑲᓇᐃᔭᖅᑐᑦᓴᓄᑦ ᐊᕐᕕᐊᓂ 

ᐅᖓᓯᑦᑐᒥᓪᓗ ᐃᖅᑲᓇᐃᔭᖅᑐᓄᑦ. ᐃᓚᖏᑦ ᓱᓕ ᒪᑐᐃᖓᒻᒪᑕ ᐃᖅᑲᓇᐃᔮᑦᓴᑦ ᐆᒪᔪᓕᕆᔨ ᐊᒻᒪ ᐊᕙᑎᓕᕆᓂᕐᒧᑦ 

ᓴᐳᔾᔨᔨᐅᔪᖅ. ᑖᒃᑯᐊ ᐱᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᐊᐱᕆᒻᒪᑦ ᒪᓕᒐᓕᐅᖅᑎ. 

ᑖᒃᑯᐊ ᐃᖅᑲᓇᐃᔮᑦ ᐅᖃᖅᑕᖏᑦ ᖃᐅᔨᒋᐊᖅᓯᒪᓪᓗᒋᑦ. ᑖᒃᑯᐊ ᐃᖅᑲᓇᐃᔮᑦ ᒪᑐᐃᖓᔪᑦ ᓱᓕ 59.5 

ᐃᓐᓄᒃᑕᐅᓯᒪᙱᑦᑐᑦ ᑎᒥᖁᑎᑦᑎᓐᓂ, 37−ᖑᔪᑦ ᐃᓐᓄᒃᑕᐅᓂᐅᔭᓕᕋᓗᐊᖅᓱᑎᒃ. ᐊᐱᖅᑯᑎᒧᑦ ᐅᑎᕐᕕᒋᓛᖅᐸᕋ 

ᒪᓕᒐᓕᐅᖅᑎ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᖕᓄᑦ, ᒥᔅᑕ ᓴᕕᑲᑖᖅ. 

 



ᐅᓪᓗᑐᐃᓐᓇᖅ, ᒪᐃ 23, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᑯᓯᒪᙱᑕᐃᓐᓇᕋᒪ ᓇᓕᐊᓐᓂᒃ ᐃᖅᑲᓇᐃᔮᓂᒃ 

ᑐᓴᕈᑎᐅᓯᒪᒻᒪᖔᑖ ᑐᑭᓯᒍᒪᓪᓗᖓ ᖃᖓᒃᑯᑦ ᑐᓴᕋᑦᓴᐅᑎᑕᐅᓯᒪᓐᓂᖅᐸᑦ ᓱᒻᒪᓪᓗ ᑐᓴᕋᑦᓴᐅᑎᑕᐅᓯᒪᙱᑉᐸᑦ 

ᒪᓂᒪᑎᑕᐅᓂᖏᓐᓂᒃ? ᐅᑎᕐᕕᖃᕐᓂᐊᕐᓂᕋᖅᑑᒐᓗᐊᖅ ᑭᓯᐊᓂ ᐅᖃᐅᑎᔭᐅᓚᐅᖅᓯᒪᒐᒪ ᐃᓐᓄᒃᑕᐅᓛᖅᑐᐃᒡᒎᖅ 

ᐊᕐᕕᐊᓂ ᑖᒃᑯᐊ ᐃᖅᑲᓇᐃᔮᒃᓴᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᕝᕕᕗᑦ 

ᐋᖅᑭᒋᐊᑦᓯᐊᕋᓱᐃᓐᓇᕐᓂᐊᖅᐳᒍᑦ ᐃᖅᑲᓇᐃᕈᓐᓇᖅᑐᑦ ᐱᓪᓗᒋᑦ ᐃᓐᓄᑦᓯᒪᙱᑦᑐᓪᓗ ᐱᓪᓗᒋᑦ 

ᐱᓕᕆᓇᓱᑦᓴᐃᓐᓇᖅᐳᒍᑦ ᑭᐅᒍᓐᓇᖅᓯᒍᒃᑯ ᐅᑎᕐᕕᒋᓛᖅᐸᕋ ᒪᓕᒐᓕᐅᖅᑎ. ᐃᒻᒪᖄ ᐃᑦᓯᕙᓂᑦᑎᓐᓂ 

ᐅᑎᕐᕕᒋᔪᓐᓇᓛᖅᐸᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᖃᐅᔨᒪᒋᔅᓯ ᐊᐱᖅᓱᕐᓇᐅᔪᖅ ᐃᓱᓕᒻᒪᑦ. ᐊᐃᑉᐹᓅᓚᐅᙱᓂᓐᓂ 

20 ᒥᓂᔅᓯᒥᒃ ᓄᖅᑲᖔᑲᐃᓐᓇᕐᓂᐊᖅᐳᒍᑦ. ᖁᔭᓐᓇᒦᒃ.  

 

>>ᓄᖅᑲᖓᑲᐃᓐᓇᖅᑐᑦ 10:45ᒥ ᐱᒋᐊᒃᑲᓐᓂᖅᑐᑦ 11:08ᒧᐊᖅᑎᓪᓗᒍ 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᑲᑎᒪᓂᖅ ᐱᒋᐊᒃᑲᓂᕐᓂᐊᕐᒪᑦ. ᑲᑎᒪᔾᔪᑎᒃᓴᓄᑦ ᐅᑎᕐᓗᑕ. ᑲᑎᒪᔾᔪᑎᒃᓴᖅ 7. 

ᑎᑎᖅᑲᒃᑯᑦ ᐊᐱᖅᑯᑎᑦ. ᐱᑕᖃᙱᒻᒪᑦ. ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. 

ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ ᒪᑐᐃᖅᓯᒍᑎᒧᑦ. ᑲᑎᒪᔾᔪᑎᒃᓴᖅ 10. ᐊᑎᓕᐅᖃᑎᒌᔅᓯᒪᔪᑦ. ᑲᑎᒪᔾᑎᒃᓴᖅ 11. 

ᐅᓂᒃᑳᑦ ᑲᑎᒪᔨᕋᓛᓄᑦ ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ. ᑲᑎᒪᔾᔪᑎᒃᓴᖅ 13. ᑎᑎᖅᑲᑦ 

ᓴᖅᑭᑕᐅᔪᑦ. ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᒍᑦ ᐱᖁᔨᕗᖔᓕᐅᕐᓂᐊᓂᕐᒧᑦ. ᑲᑎᒪᔾᔪᑎᒃᓴᖅ 15. ᖃᐅᔨᒃᑲᐃᒍᑦ 

ᐱᖁᔨᕗᖔᓕᐅᕐᓂᐊᓂᕐᒧᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 16. ᐱᖁᔨᕗᖔᕈᑏᑦ. 

ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᐃᓕᓴᕆᕙᕋ ᒥᓂᔅᑕ ᒪᓕᒐᓕᕆᓂᕐᒧᑦ. ᒥᓂᔅᑕ 

ᒍᕌᔅ.  

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 75 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᒪᓕᒐᓕᕆᓂᕐᒧᑦ ᒪᓕᒐᖅ ᐊᓯᖏᓪᓗ ᒪᓕᒐᐃᑦ 

ᐱᔾᔪᑎᖃᖅᑐᑦ ᓄᓇᕗᒻᒥ ᐱᕙᓪᓕᐊᔪᓂᑦ - ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐊᕐᕕᐊᑦ ᐅᐊᓐᓇᖓᓄᑦ−ᑎᑭᕋᕐᔪᐊᖅ, ᒪᓕᒐᒃᓴᖅ 75, ᐱᖁᔭᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ 

ᐱᖁᔭᕐᔪᐊᓕᕆᓂᕐᒧᑦ ᐱᖁᔭᕐᔪᐊᖅ ᐊᓯᖏᓪᓗ ᐱᖁᔭᕐᔪᐊᑦ ᓄᓇᕗᒻᒥ ᒐᕙᒪᒃᑯᑦ ᐱᕙᓪᓕᐊᔪᖁᑎᖏᑦ 

ᐋᖅᑭᒋᐊᖅᑕᐅᓂᖏᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ? ᓈᒻᒪᓴᖅᑐᑦ? 

ᓈᒻᒪᓴᙱᑦᑐᑦ? ᐱᖁᔨᕗᖔᕈᑦ ᑲᔪᓯᕗᖅ. ᒪᓕᒐᒃᓴᖅ 75 ᓯᕗᓪᓕᖅᐹᒥ ᐅᖃᓕᒫᖅᑕᐅᕗᖅ.  

 

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᒥᓂᔅᑕ ᒪᓕᒐᓕᕆᓂᕐᒧᑦ, ᒥᓂᔅᑕ ᒍᕌᔅ.  

 

ᒪᓕᒐᒃᓴᖅ 77 - ᐊᓯᖏᑦ ᒪᓕᒐᐃᑦ ᐋᖅᑭᒋᐊᖅᑕᐅᓂᖏᓐᓄᑦ ᒪᓕᒐᖅ − ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐊᕐᕕᐊᑦ ᐅᐊᓐᓇᖓᓄᑦ−ᑎᑭᕋᕐᔪᐊᖅ, ᒪᓕᒐᒃᓴᖅ 77, ᐊᓯᖏᑦ ᒪᓕᒐᐃᑦ ᐋᖅᑭᒋᐊᖅᑕᐅᓂᖏᓐᓄᑦ 

ᒪᓕᒐᖅ ᐋᖅᑭᒋᐊᖅᑕᐅᓂᖏᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 



ᐅᓪᓗᑐᐃᓐᓇᖅ, ᒪᐃ 23, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᐋᖅᑭᒃᓯᒪᖕᒪᑦ ᐱᖁᔨᕗᖔᕐᒧᑦ. ᐊᖏᖅᑐᑦ, ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ 

ᑲᔪᓯᕗᖅ. ᐱᖁᔭᒃᓴᖅ 77, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᕌᓂᒃᐳᖅ. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ, 

ᒥᔅᑕ ᔪᐊᓇᓯ. ᒪᒥᐊᓇᖅ. ᓯᕗᓪᓕᖅᐹᖅ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᒪᓕᒐᒃᓴᖅ 78 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑭᓪᓕᓯᒋᐊᓂᕐᒧᑦ ᒪᓕᒐᖅ - ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖓ  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᐃᖃᓗᒃᑑᑦᑎᐊᖅ ᒪᓕᒐᓕᐅᖅᑎᖓᓐᓄᑦ, 

ᐱᖁᔭᒃᓴᖅ 78, ᑭᓪᓕᓯᓂᐊᕐᓂᕐᒧᑦ ᐱᖁᔭᕐᔪᐊᖅ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᐋᖅᑭᒃᓯᒪᖕᒪᑦ ᐱᖁᔨᕗᖔᕐᒧᑦ. ᐊᖏᖅᑐᐃᓐᓇᐃᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ 

ᑲᔪᓯᕗᖅ 78, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᕌᓂᒃᐳᖅ. ᒥᔅᑕ ᒪᐃᓐ. 

 

ᒪᓕᒐᒃᓴᖅ 79 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐋᓐᓂᐊᕕᓐᓄᑦ ᓇᓪᓕᐅᒃᑯᒫᓄᑦ ᐊᒻᒪᓗ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓄᓕᕆᓂᕐᒧᑦ ᒪᓕᒐᖅ - ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐱᖁᔨᕗᖓ ᐊᐃᑉᐱᖅᑕᐅᓪᓗᖓ 

ᐃᖃᓗᒃᑑᑦᑎᐊᖅ ᒪᓕᒐᓕᐅᖅᑎᖓᓐᓄᑦ, ᐱᖁᔭᒃᓴᖅ 79, ᐋᓐᓂᐊᖃᕐᓇᖏᑦᑐᓕᕆᓂᕐᒧᓪᓗᑦ ᐃᓄᓕᕆᓂᕐᒧᓪᓗ 

ᐱᖁᔭᕐᔪᐊᖅ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕐᒧᑦ ᐊᖏᖅᑐᑦ, ᐊᑭᕋᖅᑐᖅᑐᑦ. 79, ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᕌᓂᒃᐳᖅ. ᓯᕗᓪᓕᖅᐹᖅ ᐅᖃᓕᒫᖅᑕᐅᓂᖏᑦ, ᓯᕗᒃᑲᖅᑕᖅᑎ ᒪᓕᒐᓕᕐᕕᖕᒥ ᒥᔅᑕ ᔪᐊᓇᓯ. 

 

ᒪᓕᒐᒃᓴᖅ 80 - ᑮᓇᐅᔭᐃᑦ ᐃᓚᒋᐊᖅᑕᐅᓂᖏᑦ (ᐊᑭᑐᔪᓄᑦ) ᒪᓕᒐᖅ, ᓈᓴᐅᑎᓕᒃ 2, 2025-2026 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ. ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᖁᑦᑎᑦᑑᑉ 

ᒪᓕᒐᓕᐅᖅᑎᖓᓐᓄᑦ, ᑮᓇᐅᔭᖅᑐᕈᑏᑦ ᐃᓚᒋᐊᕈᑎᖓ 2025-2026 ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᐋᖅᑭᒃᓯᒪᖕᒪᑦ ᐱᖁᔨᕗᖔᕐᒧᑦ, ᐊᖏᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ 

ᑲᔪᓯᕗᖅ. ᐱᖁᔭᒃᓴᖅ 80, ᐅᖃᓕᒫᖅᑕᐅᕗᖅ ᓯᕗᓪᓕᖅᐹᒥ. ᓈᓴᐅᑎᓕᒃ 18, ᑐᒡᓕᐊᓂ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᐃᑦ. 19, ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᐱᖁᔭᒃᓴᓂ ᐊᓯᖏᓐᓂᒡᓗ. ᑲᑎᒪᑐᐃᓐᓇᕐᓂᕐᒧᑦ 

ᐅᓂᒃᑳᑦ 21, ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 22, ᑲᑎᒪᔾᔪᑎᒃᓴᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᑮᓇᐅᔭᖅᑐᕈᑎᕕᓂᖏᓐᓄᓪᓗ ᑲᑎᒪᔨᕋᓛᑦ ᑲᑎᒪᓂᐊᖅᑐᑦ 1:30-ᒥ. ᑲᒪᔾᔪᑎᒃᓴᐃᑦ ᓇᒡᒐᔾᔭᐅᒥ ᒪᐃ 26, 1:30-ᒥᑦ 

ᐅᓐᓄᓴᒃᑯᑦ.  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 75 

• ᒪᓕᒐᒃᓴᖅ 77 

• ᒪᓕᒐᒃᓴᖅ 78 

• ᒪᓕᒐᒃᓴᖅ 79 

• ᒪᓕᒐᒃᓴᖅ 80 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ ᐅᖃᖅᑏᑦ. 

 

<<ᐸᑦᑕᒃᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᑎᑎᕋᖅᑏ. ᒪᑐᕙᓪᓕᐊᓕᖅᑎᓪᓗᑕ ᐅᓪᓗᑐᐃᓐᓇᐅᑎᓪᓗᒍ, 

ᓄᖅᑲᓚᐅᖏᓐᓂᑦᑎᓐᓂ, ᐅᖃᐅᓯᒃᓴᖃᖅᑐᖓ ᓇᐃᑦᑐᒥᒃ ᐊᒻᒪᓗ ᐱᖁᔨᔪᒪᕗᖓ ᑎᓕᓪᓗᒍ ᒥᓂᔅᑕ ᒪᐃᓐ 

ᓄᕐᖑᐊᒍᑦ ᖃᒥᑦᑕᐃᓕᒪᖁᓪᓗᒍ ᐃᖃᓗᐃᑦ ᕼᐋᑭᖅᑐᖃᖅᑎᓪᓗᒍ ᐱᓗᐊᖅᑐᒥᒃ ᓵᓚᒃᓴᕋᓱᒃᑎᓪᓗᒋᑦ ᕼᐋᑭᖅᑎᐅᔪᑦ 

ᑲᓇᑕᒥ. ᐊᑕᐅᓯᑐᐊᒻᒥᒃ ᑲᓇᑕᓪᓚᕆᒻᒥ ᕼᐋᑭᖅᑎᑦ ᓱᓕ ᐃᓚᐅᔪᖃᒻᒪᑦ, ᓂᕆᐅᒍᒪᒐᓗᐊᖅᑐᖓ ᐊᒥᓱᐋᓗᐃᑦ 

ᐃᓄᐃᑦ ᓅᖃᑕᐅᖁᓪᓗᒋᑦ ᐃᐊᑦᒪᓐᑕᓐ ᐅᐃᓗᔅ ᕼᐋᑭᖅᑎᒃᑯᓐᓄ. ᖃᐅᔨᒪᒐᒪ ᐅᕙᖓᓕ ᕕᓂᐸᒡ ᔭᑦᔅ ᐊᓂᑕᐅᒻᒪᑕ, 

ᐊᐃᑦᑖᖑᓚᐅᖅᑑᒐᓗᐊᖅ, ᑭᓯᐊᓂᓕ ᐅᕙᖓ ᓅᑲᐅᑎᒋᒐᒪ ᑖᒃᑯᓄᖓ ᐃᐊᑦᒪᓐᑕᓐ ᐅᐃᓗᔅ ᐃᑲᔪᖅᓱᖅᑎᖏᓐᓄᑦ, 

ᑕᐃᒪᑐᖅ ᐱᙳᐊᑦᑎᐊᓪᓚᕆᓐᓂᐊᖅᐳᑦ ᐃᓱᐊᓄᑦ ᐊᒻᒪᓗ ᐱᔭᕇᖅᓯᓗᑎᒃ ᓵᓚᒃᓴᖅᑕᐅᓲᒥᒃ ᓯᑖᓐᓕ ᐃᕐᖑᓯᐊ 

ᑲᓇᑕᒧᑦ ᐅᑎᖅᑎᑕᐅᒍᓂ ᑐᙵᓱᑦᑎᑕᐅᑦᑎᐊᓐᓂᐊᒻᒪᑦ! 

 

ᐅᓇ ᐃᒡᓗ ᓄᖅᑲᖓᔪᖅ ᑎᑭᓐᓇᓱᒃᖢᒍ ᓇᒡᒐᔾᔭᐅ ᒪᐃ 26, ᐅᓐᓄᓴᒃᑯᑦ 1:30ᒧᑦ. ᖁᔭᓐᓇᒦᒃ. 

ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᑐᖅ 11:15ᒧᐊᖅᑎᓪᓗᒍ



 

 

 


